
BhojaVritti

போ⁴ஜவ்ரு’த்தி

॥ பாதஞ்ஜலயோக³ஸூத்ரம் ॥
தா⁴ரேஶ்வரபோ⁴ஜதே³வவிரசிதராஜமார்தண்ட³வ்ரு’த்திஸமேதம்

தே³ஹார்த்³த⁴யோக:³ ஶிவயோ:ஸ ஶ்ரேயாம்ஸி தநோது வ: ।
து³ஷ்ப்ராபமபி யத்ஸ்ம்ரு’த்யா ஜந:கைவல்யமஶ்நுதே ॥ 1॥
த்ரிவிதா⁴ந்யபி து:³கா²நி யத³நுஸ்மரணாந்ந்ரு’ணாம் ।
ப்ரயாந்தி ஸத்³யோ விலயம் தம் ஸ்தும: ஶிவமவ்யயம் ॥ 2॥
பதஞ்ஜலிமுநேருக்தி: காப்யபூர்வா ஜயத்யஸௌ ।
பும்ப்ரக்ரு’த்யோர்வியோகோ³ऽபி யோக³இத்யுதி³தோ யயா ॥ 3॥
ஜயந்தி வாச: ப²ணிப⁴ர்துராந்தரஸ்பு²ரத்தமஸ்தோமநிஶாகரத்விஷ: ।
விபா⁴வ்யமாநா:ஸததம் மநாம்ஸி யா:ஸதாம் ஸதா³நந்த³மயாநி குர்வதே ॥ 4॥
ஶப்³தா³நாமநுஶாஸநம் வித³த⁴தா பாதஞ்ஜலே குர்வதா வ்ரு’த்திம்
ராஜம்ரு’கா³ங்கஸம்ஜ்ஞகமபி வ்யதந்வதா வைத்³யகே ।
வாக்சேதோவபுஷாம் மல: ப²ணிப்⁴ரு’தாம் ப⁴ர்த்ரேவ யேநோத்³த்⁴ரு’தஸ்தஸ்ய
ஶ்ரீரணரங்க³மல்லந்ரு’பதேர்வாசோ ஜயந்த்யுஜ்ஜ்வலா: ॥ 5॥
து³ர்போ³த⁴ம் யத³தீவ தத்³விஜஹதி ஸ்பஷ்டார்த²மித்யுக்திபி:⁴
ஸ்பஷ்டார்தே²ஷ்வதிவிஸ்த்ரு’திம் வித³த⁴தி வ்யர்தை:²ஸமாஸாதி³கை: ।
அஸ்தா²நேऽநுபயோகி³பி⁴ஶ்ச ப³ஹுபி⁴ர்ஜல்பைர்ப்⁴ரமம் தந்வதே
ஶ்ரோத்ரூ’ணாமிதி வஸ்துவிப்லவக்ரு’த:ஸர்வேऽபி டீகாக்ரு’த: ॥ 6॥
உத்ஸ்ரு’ஜ்ய விஸ்தரமுத³ஸ்ய விகல்பஜாலம்

ப²ல்கு³ப்ரகாஶமவதா⁴ர்ய ச ஸம்யக³ர்தா²ந் ।
ஸந்த:பதஞ்ஜலிமதே விவ்ரு’திர்மயேய-
மாதந்யதே பு³த⁴ஜநப்ரதிபோ³த⁴ஹேது: ॥ 7॥

அத²ஸமாதி⁴பாத:³ ॥ 1॥

1



போ⁴ஜவ்ரு’த்தி

அத² யோகா³நுஶாஸநம் ॥ ஸமாதி⁴ 1॥
வ்ரு’த்தி: —அநேந ஸூத்ரேண ஶாஸ்த்ரஸ்ய
ஸம்ப³ந்தா⁴பி⁴தே⁴யப்ரயோஜநாந்யாக்²யாயந்தே ।
அத²ஶப்³தோ³ऽதி⁴காரத்³யோதகோ மங்க³ளார்த²கஶ்ச । யோகோ³யுக்தி:ஸமாதா⁴நம்
।
யுஜ ஸமாதௌ⁴ (தா⁴0 பா0 4।67)। அநுஶிஷ்யதே வ்யாக்²யாயதே
லக்ஷணபே⁴தோ³பாயப²லைர்யேந தத³நுஶாஸநம் । யோக³ஸ்யாநுஶாஸநம்
யோகா³நுஶாஸநம் । ததா³ ஶாஸ்த்ரபரிஸமாப்தேரதி⁴க்ரு’தம்
போ³த்³த⁴வ்யமித்யர்த:² ।
தத்ர ஶாஸ்த்ரஸ்ய வ்யுத்பாத்³யதயா யோக:³ஸஸாத⁴ந:ஸப²லோऽபி⁴தே⁴ய: ।
தத்³வ்யுத்பாத³நம் ச ப²லம் । வ்யுத்பாதி³தஸ்ய யோக³ஸ்ய கைவல்யம் ப²லம் ।
ஶாஸ்த்ராபி⁴தே⁴யயோ: ப்ரதிபாத்³யப்ரதிபாத³கபா⁴வலக்ஷண:ஸம்ப³ந்த: ⁴ ।
அபி⁴தே⁴யஸ்ய தத்ப²லஸ்ய ச கைவல்யஸ்ய ஸாத்⁴யஸாத⁴நபா⁴வ: । ஏதது³க்தம்
ப⁴வதி — வ்யுத்பாத்³யஸ்ய யோக³ஸ்ய ஸாத⁴நாநி ஶாஸ்த்ரேண ப்ரத³ர்ஶ்யந்தே ।
தத்ஸாத⁴நஸித்³தோ⁴ யோக:³கைவல்யாக்²யம் ப²லமுத்பாத³யதி ॥ 1॥
தத்ர கோ யோக³இத்யாஹ —

யோக³ஶ்சித்தவ்ரு’த்திநிரோத: ⁴ ॥ ஸமாதி⁴ 2॥
வ்ரு’த்தி: — சித்தஸ்ய நிர்மலஸத்த்வபரிணாமரூபஸ்ய யா
வ்ரு’த்தயோऽங்கா³ங்கி³பா⁴வபரிணாமரூபாஸ்தாஸாம் நிரோதோ⁴ ப³ஹிர்முக²தயா
பரிணதிவிச்சே²தா³த³ந்தர்முக²தயா ப்ரதிலோமபரிணாமேந ஸ்வகாரணே லயோ யோக³
இத்யாக்²யாயதே । ஸ ச நிரோத:⁴ ஸர்வாஸாம் சித்தபூ⁴மீநாம் ஸர்வப்ராணிநாம்
த⁴ர்ம: கதா³சித் கஸ்யாஞ்சித்³பூ⁴மவாவிர்ப⁴வதி ।
தாஶ்ச க்ஷிப்தம் மூட⁴ம் விக்ஷிப்தம் ஏகாக்³ரம் நிருத்³த⁴மிதி சித்தஸ்ய
பூ⁴மயஶ்சித்தஸ்யாவஸ்தா²விஶேஷா: । தத்ர க்ஷிப்தம் ரஜஸ உத்³ரேகாத³ஸ்தி²ரம்
ப³ஹிர்முக²தயா ஸுக²து:³கா²தி³விஷயேஷு விகல்பிதேஷு வ்யவஹிதேஷு வா
ரஜஸா
ப்ரேரிதம் । தச்ச ஸதை³வ தை³த்யதா³நவாதீ³நாம் । மூட⁴ம் தமஸ உத்³ரேகாத்
க்ரு’த்யாக்ரு’த்யவிபா⁴க³மந்தரேண க்ரோதா⁴தி³பி⁴ர்விருத்³த⁴க்ரு’த்யேஷ்வேவ
நியமிதம் ।
தச்ச ஸதை³வ ரக்ஷ:பிஶாசாதீ³நாம் । விக்ஷிப்தம் து
ஸத்த்வோத்³ரேகாத்³வைஶிஷ்ட்யேந

2 sanskritdocuments.org

பரிஹ்ரு’த்ய து:³க²ஸாத⁴நம் ஸுக²ஸாத⁴நேஷ்வேவ ஶப்³தா³தி³ஷு ப்ரவ்ரு’த்தம் ।
தச்ச ஸதை³வ தே³வாநாம் ।
ஏதது³க்தம் ப⁴வதி — ரஜஸா ப்ரவ்ரு’த்திரூபம் தமஸா பராபகாரநியதம்
ஸத்த்வேந ஸுக²மயம் சித்தம் ப⁴வதி । ஏதாஸ்திஸ்ரஶ்சித்தாவஸ்தா:²
ஸமாதா⁴வநுபயோகி³ந்ய: । ஏகாக்³ரநிருத்³த⁴ரூபே த்³வே ச
ஸத்த்வோத்கர்ஷாத்³யதோ²த்தரமவஸ்தி²தத்த்வாத் ஸமாதா⁴வுபயோக³ம் ப⁴ஜேதே ।
ஸத்த்வாதி³க்ரமவ்யுத்க்ரமே த்வயமபி⁴ப்ராய: — த்³வயோரபி
ரஜஸ்தமஸோரத்யந்தஹேயத்வேऽப்யேதத³ர்த²ம் ரஜஸ: ப்ரத²மமுபாதா³நம் ।
யாவந்ந ப்ரவ்ரு’த்திர்த³ர்ஶிதா தாவந்நிவ்ரு’த்திர்ந ஶக்யதே த³ர்ஶயிதுமிதி
த்³வயோர்வ்யத்யயேந ப்ரத³ர்ஶநம் । ஸத்த்வஸ்ய த்வேதத³ர்த²ம் பஶ்சாத்
ப்ரத³ர்ஶநம்
யத், தஸ்யோத்கர்ஷேணோத்தரே த்³வே பூ⁴மீ யோகோ³பயோகி³ந்யாவிதி ।
அநயோர்த்³வயோரேகாக்³ரநிருத்³த⁴யோர்பூ⁴ம்யோர்யஶ்சித்தஸ்யைகாக்³ரதாரூப:
பரிணாம:
ஸ
யோக³இத்யுக்தம் ப⁴வதி । ஏகாக்³ரே ப³ஹிர்வ்ரு’த்திநிரோத: ⁴ । நிருத்³தே⁴ ச
ஸர்வாஸாம்
வ்ரு’த்திநாம் ஸம்ஸ்காராணாம் ச ப்ரவிலய இத்யநயோரேவ பூ⁴ம்யோர்யோக³ஸ்ய
ஸம்ப⁴வ: ॥ 2॥
இதா³நீம் ஸூத்ரகாரஶ்சித்தவ்ரு’த்திநிரோத⁴பதா³நி வ்யாக்²யாதுகாம: ப்ரத²மம்
சித்தபத³ம் வ்யாசஷ்டே —

ததா³ த்³ரஷ்டு:ஸ்வரூபேऽவஸ்தா²நம் ॥ ஸமாதி⁴ 3॥
வ்ரு’த்தி: — த்³ரஷ்டு: புருஷஸ்ய தஸ்மிந் காலே ஸ்வரூபே
சிந்மாத்ரதாயாமவஸ்தா²நம்
ஸ்தி²திர்ப⁴வதி । அயமர்த:² — உத்பந்நவிவேகக்²யாதேஶ்சித்ஸங்க்ரமாபா⁴வாத்
கர்த்ரு’த்வாபி⁴மாநநிவ்ரு’த்தௌ ப்ரோச்ச²ந்நபரிணாமாயாம் பு³த்³தா⁴வாத்மந:
ஸ்வரூபேணாவஸ்தா²நம் ஸ்தி²திர்ப⁴வதி ॥ 3॥
வ்யுத்தா²நத³ஶாயாம் து தஸ்ய கிம் ரூபமித்யாஹ —

வ்ரு’த்திஸாரூப்யமிதரத்ர ॥ ஸமாதி⁴ 4॥
வ்ரு’த்தி: —இதரத்ர யோகா³த³ந்யஸ்மிந் காலே வ்ரு’த்தயோ யா

வக்ஷ்யமாணலக்ஷணாஸ்தாபி: ⁴ ஸாரூப்யம் தத்³ரூபத்வம் । அயமர்த:² —
யாத்³ரு’ஶ்யோ வ்ரு’த்தய:
ஸுக²து:³க²மோஹாத்மிகா: ப்ராது³ர்ப⁴வந்தி தாத்³ரு’க்³ரூப ஏவ ஸம்வேத்³யதே
வ்யவஹர்த்ரு’பி: ⁴ புருஷ: । ததே³வம் யஸ்மிந்நேகாக்³ரதயா பரிணதே
சிதிஶக்தே:
ஸ்வஸ்மிந் ரூபே ப்ரதிஷ்டா²நம் ப⁴வதி யஸ்மிம்ஶ்சேந்த்³ரியவ்ரு’த்தித்³வாரேண
விஷயாகாரேண பரிணதே புருஷஸ்தத்³ரூபாகார இவ பரிபா⁴வ்யதே । யதா²
ஜலதரங்கே³ஷு சலத்ஸு சந்த்³ரஶ்சலந்நிவ ப்ரதிபா⁴ஷதே தச்சித்தம் ॥ 4॥
வ்ரு’த்திபத³ம் வ்யாக்²யாதுமாஹ —

வ்ரு’த்தய: பஞ்சதய்ய: க்லிஷ்டாऽக்லிஷ்டா: ॥ ஸமாதி⁴ 5॥
வ்ரு’த்தி: — வ்ரு’த்தயஶ்சித்தபரிணாமவிஶேஷா: ।
வ்ரு’த்திஸமுதா³யலக்ஷணஸ்யாऽவயவிநோ யாऽவயவபூ⁴தா
வ்ரு’த்தயஸ்தத³பேக்ஷயா தயப்ப்ரத்யய: (அஷ்டா0
5।2।42)। ஏதது³க்தம் ப⁴வதி — பஞ்ச வ்ரு’த்தய: கீத்³ரு’ஶ்ய: ।
க்லிஷ்டா அக்லிஷ்டா: । க்லேஶைர்வக்ஷ்யமாணலக்ஷணைராக்ராந்தா: க்லிஷ்டா: ।
தத்³விபரீதா அக்லிஷ்டா: ॥ 5॥
ஏதா ஏவ பஞ்ச வ்ரு’த்தய:ஸங்க்ஷிப்ய உத்³தி³ஶ்யந்தே —

ப்ரமாணவிபர்யயவிகல்பநித்³ராஸ்ம்ரு’தய: ॥ ஸமாதி⁴ 6॥
வ்ரு’த்தி: —ஆஸாம் க்ரமேண லக்ஷணமாஹ —

ப்ரத்யக்ஷாநுமாநாக³மா: ப்ரமாணாநி ॥ ஸமாதி⁴ 7॥
வ்ரு’த்தி: —அத்ராதிப்ரஸித்³த⁴த்வாத் ப்ரமாணாநாம் ஶாஸ்த்ரகாரேண
பே⁴த³நிரூபணேநைவ
க³தத்வால்லக்ஷணஸ்ய ப்ரு’த²க் லக்ஷணம் ந க்ரு’தம் । ப்ரமாணலக்ஷணந்து
—

அவிஸம்வாதி³ ஜ்ஞாநம் ப்ரமாணமிதி । இந்த்³ரியத்³வாரேண
பா³ஹ்யவஸ்தூபராகா³ச்சித்தஸ்ய
தத்³விஷயஸாமாந்யவிஶேஷாத்மநோऽர்த²ஸ்ய விஶேஷாவதா⁴ரணப்ரதா⁴நா வ்ரு’த்தி:
ப்ரத்யக்ஷம் ।க்³ரு’ஹீதஸம்ப³ந்தா⁴ல்லிங்கா³ல்லிங்கி³நி ஸாமாந்யாத்⁴யவஸாயோऽநுமாநம்
।

ஆப்தவசநமாக³ம: ॥ 7॥
ஏவம் ப்ரமாணரூபாம் வ்ரு’த்திம் வ்யாக்²யாய விபர்யயரூபாமாஹ —

விபர்யயோ மித்²யாஜ்ஞாநமதத்³ரூபப்ரதிஷ்ட²ம் ॥ ஸமாதி⁴ 8॥
வ்ரு’த்தி: —அததா²பூ⁴தேऽர்தே² ததோ²த்பத்³யமாநம் ஜ்ஞாநம் விபர்யய: ।
யதா² ஶுக்திகாயாம் ரஜதஜ்ஞாநம் । அதத்³ரூபப்ரதிஷ்ட²மிதி ।
தஸ்யார்த²ஸ்ய யத்³ரூபம் தஸ்மிந் ரூபே ந
ப்ரதிஷ்ட²தி தஸ்யார்த²ஸ்ய யத் பாரமார்தி²கம் ரூபம் ந தத் ப்ரதிபா⁴ஸயதீதி
யாவத் । ஸம்ஶயோऽப்யதத்³ரூபப்ரதிஷ்டி²தத்வாந்மித்²யாஜ்ஞாநம் । யதா²
ஸ்தா²ணுர்வா புருஷோ வேதி ॥ 8॥
விகல்பவ்ரு’த்திம் வ்யாகா²துமாஹ —

ஶப்³த³ஜ்ஞாநாநுபாதீ வஸ்துஶூந்யோ விகல்ப: ॥ ஸமாதி⁴ 9॥
வ்ரு’த்தி: — ஶப்³த³ஜநிதம் ஜ்ஞாநம் ஶப்³த³ஜ்ஞாநம் । தத³நுபதிதும்
ஶீலம் யஸ்ய ஸ: ஶப்³த³ஜ்ஞாநாநுபாதீ । வஸ்துநஸ்ததா²த்வமநபேக்ஷமாணோ
யோऽத்⁴யவஸாய:ஸ விகல்ப இத்யுச்யதே । யதா² புருஷஸ்ய சைதந்யம்
ஸ்வரூபமிதி ।அத்ர தே³வத³த்தஸ்ய கம்ப³ல இதி ஶப்³த³ஜநிதே ஜ்ஞாநே ஷஷ்ட்²யா
யோऽத்⁴யவஸிதோ பே⁴த³ஸ்தமிஹாவித்³யமாநமபி ஸமாரோப்ய ப்ரவர்ததேऽத்⁴யவஸாய:
।
வஸ்துதஸ்து சைதந்யமேவ புருஷ: ॥ 9॥
நித்³ராம் வ்யாக்²யாதுமாஹ —

அபா⁴வப்ரத்யயாலம்ப³நா வ்ரு’த்திர்நித்³ரா ॥ ஸமாதி⁴ 10॥
வ்ரு’த்தி: —அபா⁴வப்ரத்யய ஆலம்ப³நம் யஸ்யா:ஸா ததோ²க்தா । ஏதது³க்தம்
ப⁴வதி — யா ஸந்ததமுத்³ரிக்தத்வாத்தமஸ:ஸமஸ்தவிஷயபரித்யாகே³ந
ப்ரவர்ததே வ்ரு’த்தி:ஸா நித்³ரா । தஸ்யாஶ்ச ஸுக²மஹமஸ்வாப்ஸமிதி
ஸ்ம்ரு’தித³ர்ஶநாத் ஸ்ம்ரு’தேஶ்சாநுப⁴வவ்யதிரேகேணாநுபபத்தேர்வ்ரு’த்தித்த்வம் ॥
10॥
ஸ்ம்ரு’திம் வ்யாக்²யாதுமாஹ —

அநுபூ⁴தவிஷயாஸம்ப்ரமோஷ:ஸ்ம்ரு’தி: ॥ ஸமாதி⁴ 11॥
வ்ரு’த்தி: — ப்ரமாணேநாநுபூ⁴தஸ்ய விஷயஸ்ய யோऽயமஸம்ப்ரமோஷ:

ஸம்ஸ்காரத்³வாரேண
பு³த்³தா⁴வாரோஹ:ஸா ஸ்ம்ரு’தி: । தத்ர ப்ரமாணவிபர்யயவிகல்பா ஜாக்³ரத³வஸ்தா:²
।
தா ஏவ தத³நுப⁴வப³லாத் ப்ரக்ஷீயமாணா:ஸ்வப்ந: var (ப்ரத்யக்ஷாயமாணா: ) ।
நித்³ரா த்வஸம்வேத்³யமாநவிஷயா । ஸ்ம்ரு’திஶ்ச
ப்ரமாணவிபர்யயவிகல்பநித்³ராநிமித்த: ॥ 11॥
ஏவம் வ்ரு’த்தீர்வ்யாக்²யாய ஸோபாயம் நிரோத⁴ம் வ்யாக்²யாதுமாஹ —

அப்⁴யாஸவைராக்³யாப்⁴யாம் தந்நிரோத: ⁴ ॥ ஸமாதி⁴ 12॥
வ்ரு’த்தி: —அப்⁴யாஸவைராக்³யே வக்ஷ்யமாணலக்ஷணே தாப்⁴யாம்
ப்ரகாஶப்ரவ்ரு’த்திநியமரூபா யா வ்ரு’த்தயஸ்தாஸாம் நிரோதோ⁴ ப⁴வதீத்யுக்தம்
ப⁴வதி । தாஸாம் விநிவ்ரு’த்தபா³ஹ்யாபி⁴நிவேஶாநாமந்தர்முக²தயா ஸ்வகாரண
ஏவ சித்தே ஶக்திரூபதயாऽவஸ்தா²நம் । தத்ர விஷயதோ³ஷத³ர்ஶநஜேந
வைராக்³யேண தத்³வைமுக்²யமுத்பாத்³யதே । அப்⁴யாஸேந ச ஸுக²ஜநகம்
ஶாந்தப்ரவாஹப்ரத³ர்ஶநத்³வாரேண த்³ரு’ட⁴ஸ்தை²ர்யமுத்பாத்³யதே । இத்த²ம்
தாப்⁴யாம் ப⁴வதி சித்தவ்ரு’த்திநிரோத: ⁴ ॥ 12॥
அப்⁴யாஸம் வ்யாக்²யாதுமாஹ —

தத்ர ஸ்தி²தௌ யத்நோऽப்⁴யாஸ: ॥ ஸமாதி⁴ 13॥
வ்ரு’த்தி: — வ்ரு’த்திரஹிதஸ்ய சித்தஸ்ய ஸ்வரூபநிஷ்ட:² பரிணாம:
ஸ்தி²திஸ்தஸ்யாம் யத்ந உத்ஸாஹ: புந:புநஸ்ததா²த்வேந சேதஸி நிவேஶநமப்⁴யாஸ
இத்யுச்யதே ॥ 13॥
தஸ்யைவ விஶேஷமாஹ —

ஸ து தீ³ர்க⁴காலநைரந்தர்யஸத்காராஸேவிதோ த்³ரு’ட⁴பூ⁴மி: ॥ ஸமாதி⁴ 14॥
வ்ரு’த்தி: — ப³ஹுகாலம் நைரந்தர்யேணாத³ராதிஶயேந ச ஸேவ்யமாநோ
த்³ரு’ட⁴பூ⁴மி:ஸ்தி²ரோ ப⁴வதி । தா³ர்ட்⁴யாய ப்ரப⁴வதீத்யர்த:² ॥ 14॥
வைராக்³யஸ்ய லக்ஷணமாஹ —

த்³ரு’ஷ்டாநுஶ்ரவிகவிஷயவித்ரு’ஷ்ணஸ்ய வஶீகாரஸம்ஜ்ஞா வைராக்³யம் ॥
ஸமாதி⁴ 15॥
வ்ரு’த்தி: — த்³விவிதோ⁴ ஹி விஷயோ த்³ரு’ஷ்ட ஆநுஶ்ரவிகஶ்ச ।

த்³ரு’ஷ்ட இஹைவோபலப்⁴யமாந: ஶப்³தா³தி:³ । தே³வலோகாதா³வாநுஶ்ரவிக: ।
அநுஶ்ரூயதே கு³ருமுகா²தி³த்யநுஶ்ரவோ வேத³ஸ்தத ஆக³த ஆநுஶ்ரவிக: ।
தயோர்த்³வயோரபி விஷயயோ: பரிணாமவிரஸத்வத³ர்ஶநாத்³விக³தக³ர்த⁴ஸ்ய
யா வஶீகாரஸம்ஜ்ஞா மமைதே வஶ்யா நாஹமேதேஷாம் வஶ்ய இதி யோऽயம்
விமர்ஶஸ்தத்³வைராக்³யமுச்யதே ॥ 15॥
தஸ்யைவ விஶேஷமாஹ —

தத்பரம் புருஷக்²யாதேர்கு³ணவைத்ரு’ஷ்ண்யம் ॥ ஸமாதி⁴ 16॥
வ்ரு’த்தி: — தத்³வைராக்³யம் பரம் ப்ரக்ரு’ஷ்டம் ப்ரத²மம் வைராக்³யம்
விஷயவிஷயம் த்³விதீயம் கு³ணவிஷயமுத்பந்நகு³ணபுருஷவிவேகக்²யாதேரேவ
ப⁴வதி । நிரோத⁴ஸமாதே⁴ரத்யந்தாநுகூலத்வாத் ॥ 16॥
ஏவம் யோக³ஸ்ய ஸ்வரூபமுக்த்வா ஸம்ப்ரஜ்ஞாதஸ்வரூபபே⁴த³மாஹ —

விதர்கவிசாராநந்தா³ஸ்மிதாரூபாநுக³மாத்ஸம்ப்ரஜ்ஞாத: ॥ ஸமாதி⁴ 17॥
வ்ரு’த்தி: —ஸமாதி⁴ரிதி ஶேஷ: । ஸம்யக் ஸம்ஶயவிபர்யயரஹிதத்வேந
ப்ரஜ்ஞாயதே ப்ரகர்ஷேண ஜ்ஞாயதே பா⁴வ்யஸ்ய ரூபம் யேந ஸ ஸம்ப்ரஜ்ஞாத:
ஸமாதி⁴ர்பா⁴வநாவிஶேஷ: । ஸ விதர்காதி³பே⁴தா³ச்சதுர்வித: ⁴ —
ஸவிதர்க:ஸவிசார:ஸாநந்த:³ஸாஸ்மிதஶ்ச । பா⁴வநா பா⁴வ்யஸ்ய
விஷயாந்தரபரிஹாரேண சேதஸி புந:புநர்நிவேஶநம் । பா⁴வ்யம் ச
த்³விவித⁴ம் — ஈஶ்வரஸ்தத்த்வாநி ச । தாந்யபி த்³விவிதா⁴நி ஜடா³ஜட³பே⁴தா³த் ।
ஜடா³நி சதுர்விம்ஶதி: । அஜட:³ புருஷ: ।
தத்ர யதா³ மஹாபூ⁴தாநீந்த்³ரியாணி ஸ்தூ²லாநி விஷயத்வேநாதா³ய
பூர்வாபராநுஸந்தா⁴நேந ஶப்³தா³ர்தோ²ல்லேக²ஸம்பே⁴தே³ந ச பா⁴வநா
க்ரியதே ததா³ஸவிதர்க:ஸமாதி: ⁴ । அஸ்மிந்நேவாவலம்ப³நே
பூர்வாபராநுஸந்தா⁴நஶப்³தோ³ல்லேக²ஶூந்யத்வேந யதா³ பா⁴வநா
ப்ரவர்ததே ததா³ நிர்விதர்க: । தந்மாத்ராந்த:கரணலக்ஷணம்
ஸூக்ஷ்மவிஷயமாலம்ப்³ய தஸ்ய தே³ஶகாலத⁴ர்மாவச்சே²தே³ந யதா³ பா⁴வநா
ததா³ஸவிசார: । தஸ்மிந்நேவாவலம்ப³நே தே³ஶகாலத⁴ர்மாவச்சே²த³ம்
விநா த⁴ர்மிமாத்ராவபா⁴ஸித்வேந பா⁴வநா க்ரியமாணா நிர்விசார இத்யுச்யதே ।
ஏவம்பர்யந்த:ஸமாதி:⁴ க்³ராஹ்யஸமாபத்திரிதி வ்யபதி³ஶ்யதே ।
யதா³ து ரஜஸ்தமோலேஶாநுவித்³த⁴மந்த:கரணஸத்த்வம் பா⁴வ்யதே
ததா³கு³ணபா⁴வாச்சிதிஶக்தே:ஸுக²ப்ரகாஶமயஸ்ய ஸத்த்வஸ்ய

பா⁴வ்யமாநஸ்யோத்³ரேகாத் ஸாநந்த:³ஸமாதி⁴ர்ப⁴வதி । தஸ்மிந்நேவ ஸமாதௌ⁴
யே ப³த்³த⁴த்⁴ரு’தயஸ்தத்த்வாந்தரம் ப்ரதா⁴நபுருஷரூபம் ந பஶ்யந்தி
தே விக³ததே³ஹாஹங்காரத்வாத்³விதே³ஹஶப்³த³வாச்யா:।இயம் க்³ரஹணஸமாபத்தி:
।
தத: பரம் ரஜஸ்தமோலேஶாநபி⁴பூ⁴தஶுத்³த⁴ஸத்த்வமாலம்ப³நீக்ரு’த்ய யா
ப்ரவர்ததே பா⁴வநா தஸ்யாம் க்³ராஹ்யஸ்ய ந்யக்³பா⁴வாச்சிதிஶக்தேருத்³ரேகாத்
ஸத்தாமாத்ராவஶேஷத்வேந ஸமாதி: ⁴ ஸாஸ்மித இத்யுச்யதே । ந
சாஹங்காராஸ்மிதயோரபே⁴த:³ ஶங்கநீய: । யதோ யத்ராந்த:கரணமஹமிதி
உல்லேகே²ந விஷயாந் வேத³யதே ஸோऽஹங்கார: । யத்ராந்தர்முக²தயா
ப்ரதிலோமபரிணாமே ப்ரக்ரு’திலீநே சேதஸி ஸத்தாமாத்ரமவபா⁴தி ஸாऽஸ்மிதா ।
அஸ்மிந்நேவ ஸமாதௌ⁴ யே க்ரு’தபரிதோஷா: பரம் பரமாத்மாநம் புருஷம்
ந பஶ்யந்தி தேஷாம் சேதஸி ஸ்வகாரணே லயமுபாக³தே ப்ரக்ரு’திலயா
இத்யுச்யந்தே । யே பரம் புருஷம் ஜ்ஞாத்வா பா⁴வநாயாம் ப்ரவர்தந்தே தேஷாமியம்
விவேகக்²யாதிர்க்³ரஹீத்ரு’ஸமாபத்திரித்யுச்யதே ।
தத்ர ஸம்ப்ரஜ்ஞாதே ஸமாதௌ⁴ சதஸ்ரோऽவஸ்தா:²ஶக்திரூபதயாऽவதிஷ்ட²ந்தே ।
தத்ரைகைகஸ்யாஸ்த்யாக³ உத்தரோத்தரேதி சதுரவஸ்தோ²ऽயம் ஸம்ப்ரஜ்ஞாத:
ஸமாதி: ⁴ ॥ 17॥
அஸம்ப்ரஜ்ஞாதமாஹ —

விராமப்ரத்யயாப்⁴யாஸபூர்வ:ஸம்ஸ்காரஶேஷோऽந்ய: ॥ ஸமாதி⁴ 18॥
வ்ரு’த்தி: — விரம்யதேऽநேநேதி விராமோ விதர்காதி³சிந்தாத்யாக:³ ।
விராமஶ்சாஸௌ ப்ரத்யயஶ்சேதி விராமப்ரத்யய: । தஸ்யாப்⁴யாஸ:

பௌந:புந்யேந சேதஸி நிவேஶநம் । தத்ர யா காசித்³வ்ரு’த்திருல்லஸதி தஸ்யா
நேதி நேதீதி நைரந்தர்யேண பர்யுத³ஸநம் விராமப்ரத்யயாப்⁴யாஸ: । தத்பூர்வ:

ஸம்ப்ரஜ்ஞாதஸமாதி:⁴ ।ஸம்ஸ்காரஶேஷோऽந்யஸ்தத்³விலக்ஷணோऽயமஸம்ப்ரஜ்ஞாத
இத்யர்த:² । ந தத்ர கிஞ்சித்³வேத்³யம் । அஸம்ப்ரஜ்ஞாதோ நிர்பீ³ஜ:ஸமாதி: ⁴ ।
இஹ சதுர்வித⁴ஶ்சித்தஸ்ய பரிணாம: — வ்யுத்தா²நம் ஸமாதி⁴ப்ராரம்ப⁴
ஏகாக்³ரதா நிரோத⁴ஶ்ச । தத்ர க்ஷிப்தமூடே⁴ சித்தபூ⁴மீ வ்யுத்தா²நம் ।
விக்ஷிப்தா பூ⁴மி:ஸத்வோத்³ரேகாத் ஸமாதி⁴ப்ராரம்ப:⁴ । நிருத்³தை⁴காக்³ரதே
ச பர்யந்தபூ⁴மீ । ப்ரதிபரிணாமம் ச ஸம்ஸ்காரா: । தத்ர
வ்யுத்தா²நஜநிதா:ஸம்ஸ்காரா:ஸமாதி⁴ப்ராரம்ப⁴ஜை:ஸம்ஸ்காரை: ப்ரத்யாஹந்யந்தே
।

தஜ்ஜாஶ்சைகாக்³ரதாஜை: । நிரோத⁴ஜநிதைரேகாக்³ரதாஜா நிரோத⁴ஜா:ஸம்ஸ்காரா:
ஸ்வரூபம் சஹந்யந்தே ।யதா²ஸுவர்ணஸம்வலிதம் த்⁴மாயமாநம்ஸீஸகமாத்மாநம்
ஸுவர்ணமலம் ச நிர்த³ஹதி । ஏவமேகாக்³ரதாஜநிதாந் ஸம்ஸ்காராந் நிரோத⁴ஜா:
ஸ்வாத்மாநம் ச நிர்த³ஹந்தி ॥ 18॥
ததே³வம் யோக³ஸ்ய ஸ்வரூபம் பே⁴த³ம் ச ஸங்க்ஷேபேணோபாயாம்ஶ்சாபி⁴தா⁴ய
விஸ்தாரரூபேணோபாயம் யோகா³ப்⁴யாஸப்ரத³ர்ஶநபூர்வகமுபக்ரமதே —

ப⁴வப்ரத்யயோ விதே³ஹப்ரக்ரு’திலயாநாம் ॥ ஸமாதி⁴ 19॥
வ்ரு’த்தி: — விதே³ஹா: ப்ரக்ரு’திலயாஶ்ச விதர்காதி³பூ⁴மிகாஸூத்ரே
(1।17) வ்யாக்²யாதா: । தேஷாம் ஸமாதி⁴ர்ப⁴வப்ரத்யய: ।
ப⁴வ:ஸம்ஸார:ஸ ஏவ ப்ரத்யய: காரணம் யஸ்ய ஸ ப⁴வப்ரத்யய: ।
அயமர்த:² —ஆதி⁴மாத்ராந்தர்பூ⁴தா ஏவ தே ஸம்ஸாரே [ஆவிர்பூ⁴தா
ஏவ ஸம்ஸாரே தே] ததா²வித⁴ஸமாதி⁴பா⁴ஜோ ப⁴வந்தி । தேஷாம்
பரதத்த்வாऽத³ர்ஶநாத்³யோகா³பா⁴ஸோऽயம் ।அத:பரதத்த்வஜ்ஞாநே தத்³பா⁴வநாயாம்
ச முக்திகாமேந மஹாந் யத்நோ விதே⁴ய இத்யேதத³ர்த²முபதி³ஷ்டம் ॥ 19॥
தத³ந்யேஷாந்து —

ஶ்ரத்³தா⁴வீர்யஸ்ம்ரு’திஸமாதி⁴ப்ரஜ்ஞாபூர்வக இதரேஷாம் ॥ ஸமாதி⁴ 20॥
வ்ரு’த்தி: — விதே³ஹப்ரக்ரு’திலயவ்யதிரிக்தாநாம் ஶ்ரத்³தா⁴தி³பூர்வக:
ஶ்ரத்³தா⁴த³ய: பூர்வே உபாயா யஸ்ய ஸ ஶ்ரத்³தா⁴தி³பூர்வக: ।
தே ச ஶ்ரத்³தா⁴த³ய: க்ரமாது³பாயோபேயபா⁴வேந ப்ரவர்தமாநா:
ஸம்ப்ரஜ்ஞாதஸமாதே⁴ருபாயதாம் ப்ரதிபத்³யந்தே । தத்ர ஶ்ரத்³தா⁴ யோக³விஷயே
சேதஸ: ப்ரஸாத:³ । வீர்யமுத்ஸாஹ: । ஸ்ம்ரு’திரநுபூ⁴தாஸம்ப்ரமோஷ: ।
ஸமாதி⁴ரேகாக்³ரதா । ப்ரஜ்ஞா ப்ரஜ்ஞாதவ்யவிவேக: ।
தத்ர ஶ்ரத்³தா⁴வதோ வீர்யம் ஜாயதே யோக³விஷய உத்ஸாஹவாந் ப⁴வதி ।
ஸோத்ஸாஹஸ்ய ச பாஶ்சாத்யாஸு பூ⁴மிஷு ஸ்ம்ரு’திருத்பத்³யதே । தத்ஸ்மரணாச்ச
சேத:ஸமாதீ⁴யதே । ஸமாஹிதசித்தஶ்ச பா⁴வ்யம் ஸம்யக்³விவேகேந
ஜாநாதி । த ஏதே ஸம்ப்ரஜ்ஞாதஸ்ய ஸமாதே⁴ருபாயாஸ்தஸ்யாப்⁴யாஸாத் பராச்ச
வைராக்³யாத்³ப⁴வத்யஸம்ப்ரஜ்ஞாத: ॥ 20॥
உக்தோபாயவதாம் யோகி³நாமுபாயபே⁴தா³த்³பே⁴தா³நாஹ —

தீவ்ரஸம்வேகா³நாமாஸந்ந: ॥ ஸமாதி⁴ 21॥

வ்ரு’த்தி: —ஸமாதி⁴லாப⁴ இதி ஶேஷ:। ஸம்வேக:³ க்ரியாஹேதுர்த்³ரு’ட⁴தர:
ஸம்ஸ்கார: । ஸ தீவ்ரோ யேஷாமதி⁴மாத்ரோபாயாநாம் தேஷாமாஸந்ந:
ஸமாதி⁴லாப: ⁴
ஸமாதி⁴ப²லம் சாஸந்நம் ப⁴வதி । ஶீக்⁴ரமேவ ஸம்பத்³யத இத்யர்த:² ॥ 21॥
கே தே தீவ்ரஸம்வேகா³இத்யாஹ —

ம்ரு’து³மத்⁴யாதி⁴மாத்ரத்வாத்ததோऽபி விஶேஷ: ॥ ஸமாதி⁴ 22॥
வ்ரு’த்தி: — தேப்⁴ய உபாயேப்⁴யோ ம்ரு’த்³வாதி³பே⁴த³பி⁴ந்நேப்⁴ய உபாயவதாம்
விஶேஷோ ப⁴வதி । ம்ரு’து³ர்மத்⁴யோऽதி⁴மாத்ர இத்யுபாயபே⁴தா:³ । தே
ப்ரத்யேகம் ம்ரு’து³ஸம்வேக³மத்⁴யஸம்வேக³தீவ்ரஸம்வேக³பே⁴தா³த் த்ரிதா⁴ ।
தத்³பே⁴தே³ந ச நவ யோகி³நோ ப⁴வந்தி — ம்ரு’தூ³பாயோ ம்ரு’து³ஸம்வேகோ³
மத்⁴யஸம்வேக³ஸ்தீவ்ரஸம்வேக³ஶ்ச । மத்⁴யோபாயோ ம்ரு’து³ஸம்வேகோ³
மத்⁴யஸம்வேக³ஸ்தீவ்ரஸம்வேக³ஶ்ச । அதி⁴மாத்ரோபாயோ ம்ரு’து³ஸம்வேகோ³
மத்⁴யஸம்வேக³ஸ்தீவ்ரஸம்வேக³ஶ்ச । அதி⁴மாத்ர உபாயே தீவ்ரே ஸம்வேகே³ ச
மஹாந் யத்ந: கர்தவ்ய இதி பே⁴தோ³பதே³ஶ: ॥ 22॥
இதா³நீமேதது³பாயவிலக்ஷணம் ஸுக³மமுபாயாந்தரம் த³ர்ஶயிதுமாஹ —

ஈஶ்வரப்ரணிதா⁴நாத்³வா ॥ ஸமாதி⁴ 23॥
வ்ரு’த்தி: — ஈஶ்வரோ வக்ஷ்யமாணலக்ஷண: । தத்ர ப்ரணிதா⁴நம்
ப⁴க்திவிஶேஷோ விஶிஷ்டமுபாஸநம் ஸர்வக்ரியாணாம் தத்ரார்பணம் ।
விஷயஸுகா²தி³கம் ப²லமநிச்ச²ந் ஸர்வா: க்ரியாஸ்தஸ்மிந்
பரமகு³ராவர்பயதி । தத்ப்ரணிதா⁴நம் ஸமாதே⁴ஸ்தத்ப²லலாப⁴ஸ்ய ச
ப்ரக்ரு’ஷ்ட உபாய: ॥ 23॥
ஈஶ்வரஸ்ய ப்ரணிதா⁴நாத் ஸமாதி⁴லாப⁴ இத்யுக்தம் । தத்ரேஶ்வரஸ்ய ஸ்வரூபம்
ப்ரமாணம் ப்ரபா⁴வம் வாசகமுபாஸநாக்ரமம் தத்ப²லம் ச க்ரமேண வக்துமாஹ
—

க்லேஶகர்மவிபாகாஶயைரபராம்ரு’ஷ்ட: புருஷவிஶேஷ ஈஶ்வர: ॥ ஸமாதி⁴ 24॥
வ்ரு’த்தி: — க்லிஶ்நந்தீதி க்லேஶா அவித்³யாத³யோ வக்ஷ்யமாணா: ।
விஹிதநிஷித்³த⁴வ்யாமிஶ்ரரூபாணி கர்மாணி । விபச்யந்த இதி விபாகா:
கர்மப²லாநி ஜாத்யாயுர்போ⁴கா:³ । ஆப²லவிபாகாச்சித்தபூ⁴மௌ ஶேரத இத்யாஶயோ

வாஸநாக்²யஸம்ஸ்கார:।தைரபராம்ரு’ஷ்டஸ்த்ரிஷ்வபி காலேஷு நஸம்ஸ்ப்ரு’ஷ்ட:

।
புருஷவிஶேஷோऽந்யேப்⁴ய: புருஷேப்⁴யோ விஶிஷ்யதே இதி விஶேஷ ஈஶ்வர:
ஈஶநஶீல இச்சா²மாத்ரேண ஸகலஜக³து³த்³த⁴ரணக்ஷம: ।
யத்³யபி ஸர்வேஷாமாத்மணாம் க்லேஶாதி³ஸ்பர்ஶோ நாஸ்தி ததா²பி
சித்தக³தாஸ்தேஷாமுபதி³ஶ்யந்தே । யதா² யோத்³த்⁴ரு’க³தோ ஜயபராஜயௌ
ஸ்வாமிந: ।
அஸ்ய து த்ரிஷ்வபி காலேஷு ததா²விதோ⁴ऽபி க்லேஶாதி³பராமர்ஶோ நாஸ்தி ।அத:
ஸவிலக்ஷண ஏவ ப⁴க³வாநீஶ்வர: । தஸ்ய ச ததா²வித⁴மைஶ்வர்யமநாதே:³
ஸத்த்வோத்கர்ஷாத் । தஸ்ய ஸத்த்வோத்கர்ஷஸ்ய ப்ரக்ரு’ஷ்டாஜ்ஜ்ஞாநாதே³வ । ந
சாநயோர்ஜ்ஞாநைஶ்வர்யயோரிதரேதராஶ்ரயத்வம் பரஸ்பராநபேக்ஷத்வாத் ।
தே த்³வே ஜ்ஞாநைஶ்வர்யே ஈஶ்வரஸத்த்வே வர்தமாநே அநாதி³பூ⁴தே
தேந ததா²விதே⁴ந ஸத்த்வேந தஸ்யாநாதி³ரேவ ஸம்ப³ந்த: ⁴ ।
ப்ரக்ரு’திபுருஷஸம்யோக³வியோக³யோரீஶ்வரேச்சா²வ்யதிரேகேணாநுபபத்தே: ।
யதே²தரேஷாம் ப்ராணிநாம் ஸுக²து:³க²மோஹாத்மகதயா பரிணதம் சித்தம்
நிர்மலே ஸாத்த்விகே த⁴ர்மாநுப்ரக்²யே ப்ரதிஸங்க்ராந்தம் சிச்சா²யாஸங்க்ராந்தே
ஸம்வேத்³யம் ப⁴வதி நைவமீஶ்வரஸ்ய । தஸ்ய கேவல ஏவ ஸாத்த்விக:
பரிணாம உத்கர்ஷவாநநாதி³ஸம்ப³ந்தே⁴ந போ⁴க்³யதயா வ்யவஸ்தி²த: । அத:
புருஷாந்தரவிலக்ஷணதயா ஸ ஏவ ஈஶ்வர: ।
முக்தாத்மநாந்து புந:புந: க்லேஶாதி³யோக³ஸ்தைஸ்தை:
ஶாஸ்த்ரோக்தைருபாயைர்நிவர்தித: । அஸ்ய புந:ஸர்வதை³வ ததா²வித⁴த்வாந்ந
முக்தாத்மதுல்யத்வம் । ந சேஶ்வராணாமநேகத்வம் । தேஷாம் துல்யத்வே
பி⁴ந்நாபி⁴ப்ராயத்வாத் கார்யஸ்யைவாநுபபத்தே: । உத்கர்ஷாபகர்ஷயுக்தத்வே
ய ஏவோத்க்ரு’ஷ்ட:ஸ ஏவேஶ்வரஸ்தத்ரைவ காஷ்டா²ப்ராப்தத்வாதை³ஶ்வர்யஸ்ய ॥
24॥
ஏவமீஶ்வரஸ்ய ஸ்வரூபமபி⁴தா⁴ய ப்ரமாணமாஹ —

தத்ர நிரதிஶயம் ஸார்வஜ்ஞ்யபீ³ஜம் ॥ ஸமாதி⁴ 25॥
வ்ரு’த்தி: — தஸ்மிந் ப⁴க³வதி ஸர்வஜ்ஞத்வஸ்ய
யத்³பீ³ஜமதீதாநாக³தாதி³க்³ரஹணஸ்யால்பத்வம் மஹத்வம் ச மூலத்வாத்³பீ³ஜமிவ
பீ³ஜம் ।
தத் தத்ர நிரதிஶயம் காஷ்டா²ம் ப்ராப்தம் । த்³ரு’ஷ்டா ஹ்யல்பத்வமஹத்வாதீ³நாம்

த⁴ர்மாணாம் ஸாதிஶயாநாம் காஷ்டா²ப்ராப்தி: । யதா² பரமாணாவல்பத்வஸ்யாகாஶே
பரமமஹத்வஸ்ய । ஏவம் ஜ்ஞாநாத³யோऽபி சித்தத⁴ர்மாஸ்தாரதம்யேந
பரித்³ரு’ஶ்யமாநா: க்வசிந்நிரதிஶயதாமாஸாத³யந்தி । யத்ர சைதே
நிரதிஶயா:ஸ ஈஶ்வர: ।
யத்³யபி ஸாமாந்யமாத்ரேऽநுமாநஸ்ய பர்யவஸிதத்வாந்ந
விஶேஷாவக³தி:ஸம்ப⁴வதி ததா²பி ஶாஸ்த்ராத³ஸ்ய ஸர்வஜ்ஞத்வாத³யோ
விஶேஷா அவக³ந்தவ்யா: । தஸ்ய ஸ்வப்ரயோஜநாபா⁴வே கத²ம்
ப்ரக்ரு’திபுருஷயோ:ஸம்யோக³வியோகா³வாபாத³யதீதி நாऽऽஶங்கநீயம் தஸ்ய
காருணிகத்வாத்³பூ⁴தாநுக்³ரஹ ஏவ ப்ரயோஜநம் । கல்பப்ரலயமஹாப்ரலயேஷு
நி:ஶேஷாந் ஸம்ஸாரிண உத்³த⁴ரிஷ்யாமீதி தஸ்யாத்⁴யவஸாய: । யத்³யஸ்யேஷ்டம்
தத்தஸ்ய ப்ரயோஜநமிதி ॥ 25॥
ஏவமீஶ்வரஸ்ய ப்ரமாணமபி⁴தா⁴ய ப்ரபா⁴வமாஹ —

ஸ பூர்வேஷாமபி கு³ரு: காலேநாநவச்சே²தா³த் ॥ ஸமாதி⁴ 26॥
வ்ரு’த்தி: —ஆத்³யாநாம் ஸ்ரஷ்ட்ரு’ஈணாம் ப்³ரஹ்மாதீ³நாமபி ஸ கு³ருருபதே³ஷ்டா
யத:ஸ காலேந நாவச்சி²த்³யதேऽநாதி³த்வாத் । தேஷாம் ப்³ரஹ்மாதீ³நாம்
புநராதி³மத்த்வாத³ஸ்தி காலேநாவச்சே²த:³ ॥ 26॥
ஏவம் ப்ரபா⁴வமுக்த்வோபாஸநோபயோகா³ய வாசகமாஹ —

தஸ்ய வாசக: ப்ரணவ: ॥ ஸமாதி⁴ 27॥
வ்ரு’த்தி: —இத்த²முக்தஸ்வரூபஸ்யேஶ்வரஸ்ய வாசகோऽபி⁴தா⁴யக:
ப்ரகர்ஷேண நூயதே ஸ்தூயதேऽநேநேதி நௌதி ஸ்தௌதீதி வா ப்ரணவ ஓங்கார: ।
தயோஶ்ச வாச்யவாசகலக்ஷண:ஸம்ப³ந்தோ⁴ நித்ய:ஸங்கேதேந ப்ரகாஶ்யதே
ந து கேநசித் க்ரியதே । யதா² பிதாபுத்ரயோர்வித்³யமாந ஏவ ஸம்ப³ந்தோ⁴ऽஸ்யாயம்
பிதாऽஸ்யாயம் புத்ர இதி கேநசித் ப்ரகாஶ்யதே ॥ 27॥
உபாஸநமாஹ —

தஜ்ஜபஸ்தத³ர்த²பா⁴வநம் ॥ ஸமாதி⁴ 28॥
வ்ரு’த்தி: — தஸ்ய ஸார்த⁴த்ரிமாத்ரிகஸ்ய ப்ரணவஸ்ய ஜபோ
யதா²வது³ச்சாரணம் தத்³வாச்யஸ்ய சேஶ்வரஸ்ய பா⁴வநம் புந:புநஶ்சேதஸி
நிவேஶநமேகாக்³ரதாயா உபாய: । அத:ஸமாதி⁴ஸித்³த⁴யே யோகி³நா ப்ரணவோ
ஜப்யஸ்தத³ர்த² ஈஶ்வரஶ்ச பா⁴வநீய இத்யுக்தம் ப⁴வதி ॥ 28॥

உபாஸநாயா: ப²லமாஹ —

தத: ப்ரத்யக்சேதநாऽதி⁴க³மோऽப்யந்தராயாபா⁴வஶ்ச ॥ ஸமாதி⁴ 29॥
வ்ரு’த்தி: — தஸ்மாஜ்ஜபாத்தத³ர்த²பா⁴வநாயாஶ்ச யோகி³ந:
ப்ரத்யக்சேதநாऽதி⁴க³மோ ப⁴வதி । விஷயப்ராதிகூல்யேந
ஸ்வாந்த:கரணாபி⁴முக²மஞ்சதி யா சேதநா த்³ரு’க்ஷக்தி:ஸா ப்ரத்யக்சேதநா
தத³தி⁴க³மோ ஜ்ஞாநம் ப⁴வதீத்யர்த:² । அந்தராயா வக்ஷ்யமாணா: ।
தேஷாமபா⁴வ: ஶக்திப்ரதிப³ந்தோ⁴ऽபி ப⁴வதி ॥ 29॥
அத² கேऽந்தராயா இத்யாஶங்காயாமாஹ —

வ்யாதி⁴ஸ்த்யாநஸம்ஶயப்ரமாதா³லஸ்யாவிரதிப்⁴ராந்தித³ர்ஶநாலப்³த⁴பூ⁴மிகத்வாநவஸ்தி²தத்வாநி
சித்தவிக்ஷேபாஸ்தேऽந்தராயா: ॥ ஸமாதி⁴ 30॥
வ்ரு’த்தி: — நவைதே ரஜஸ்தமோப³லாத் ப்ரவர்தமாநாஶ்சித்தஸ்ய விக்ஷேபா
ப⁴வந்தி । தைரேகாக்³ரதாவிரோதி⁴பி⁴ஶ்சித்தம் விக்ஷிப்யத இத்யர்த:² ।
தத்ர வ்யாதி⁴ர்தா⁴துவைஷம்யநிமித்தோ ஜ்வராதி:³ । ஸ்த்யாநமகர்மண்யதா
சித்தஸ்ய । உப⁴யகோட்யாலம்ப³நம் ஜ்ஞாநம் ஸம்ஶய: — யோக:³
ஸாத்⁴யோ ந வேதி । ப்ரமாதோ³ऽநவதா⁴நதா ஸமாதி⁴ஸாத⁴நேஷ்வௌதா³ஸீந்யம் ।
ஆலஸ்யம் காயசித்தயோர்கு³ருத்வம் யோக³விஷயே ப்ரவ்ரு’த்த்யபா⁴வஹேது: ।
அவிரதிஶ்சித்தஸ்ய விஷயஸம்ப்ரயோகா³த்மா க³ர்த: ⁴ । ப்⁴ராந்தித³ர்ஶநம்
ஶுக்திகாயாம் ரஜதவத்³விபர்யயஜ்ஞாநம் । அலப்³த⁴பூ⁴மிகத்வம்
குதஶ்சிந்நிமித்தாத் ஸமாதி⁴பூ⁴மேரலாபோ⁴ऽஸம்ப்ராப்தி: । அநவஸ்தி²தத்த்வம்
லப்³தா⁴யாமபி பூ⁴மௌ சித்தஸ்ய தத்ராப்ரதிஷ்டா² । த ஏதே ஸமாதே⁴ரேகாக்³ரதாயா
யதா²யோக³ம் ப்ரதிபக்ஷத்வாத³ந்தராயா இத்யுச்யதே ॥ 30॥
சித்தவிக்ஷேபகாரகாநந்யாநப்யந்தராயாந் ப்ரதிபாத³யிதுமாஹ —

து:³க²தௌ³ர்மநஸ்யாங்க³மேஜயத்வஶ்வாஸப்ரஶ்வாஸா விக்ஷேபஸஹபு⁴வ: ॥
ஸமாதி⁴ 31॥
வ்ரு’த்தி: —குதஶ்சிந்நிமித்தாது³த்பந்நேஷு விக்ஷேபேஷு ஏதே
து:³கா²த³ய: ப்ரவர்தந்தே । தத்ர து:³க²ம் சித்தஸ்ய ரஜஸ: பரிணாமோ
பா³த⁴நாலக்ஷணோ யத்³பா³தா⁴த் ப்ராணிநஸ்தது³பகா⁴தாய ப்ரவர்தந்தே ।
தௌ³ர்மநஸ்யம்

bhojavritti.pdf 13



போ⁴ஜவ்ரு’த்தி

பா³ஹ்யாப்⁴யந்தரை: காரணைர்மநஸோ தௌ:³ஸ்த்²யம் । அங்க³மேஜயத்வம்
ஸர்வாங்கீ³நோ
வேபது²ராஸநமந:ஸ்தை²ர்யஸ்ய பா³த⁴க: । ப்ராணோ யத்³பா³ஹ்யம் வாயுமாசாமதி
ஸ ஶ்வாஸ:, யத் கௌஷ்ட்²யம் வாயும் நி:ஶ்வஸிதி ஸ ப்ரஶ்வாஸ: । ஏதே
விக்ஷேபை:ஸஹப்ரவர்தமாநா யதோ²தி³தாப்⁴யாஸவைராக்³யாப்⁴யாம் நிரோத்³த⁴வ்யா
இத்யேஷாமுபதே³ஶ: ॥ 31॥
ஸோபத்³ரவவிக்ஷேபப்ரதிஷேதா⁴ர்த²முபாயாந்தரமாஹ —

தத்ப்ரதிஷேதா⁴ர்த²மேகதத்த்வாப்⁴யாஸ: ॥ ஸமாதி⁴ 32॥
வ்ரு’த்தி: — தேஷாம் விக்ஷேபாணாம் ப்ரதிஷேதா⁴ர்த²மேகஸ்மிந்
கஸ்மிம்ஶ்சித³பி⁴மதே தத்த்வேऽப்⁴யாஸஶ்சேதஸ: புந:புநர்நிவேஶநம்
கார்ய: । யத்³ப³லாத் ப்ரத்யுதி³தாயாமேகாக்³ரதாயாம் தே விக்ஷேபா: ப்ரணாஶமுபயாந்தி
॥ 32॥
இதா³நீம் சித்தஸம்ஸ்காராபாத³கபரிகர்மகத²நமுபாயாந்தரமாஹ —

மைத்ரீகருணாமுதி³தோபேக்ஷாணாம் ஸுக²து:³க²புண்யாபுண்யவிஷயாநாம்
பா⁴வநாதஶ்சித்தப்ரஸாத³நம் ॥ ஸமாதி⁴ 33॥
வ்ரு’த்தி: —மைத்ரீ ஸௌஹார்த³ம் । கருணா க்ரு’பா । முதி³தா
ஹர்ஷ: । உபேக்ஷௌதா³ஸீந்யம் । ஏதா யதா²க்ரமம் ஸுகி²தேஷு து:³கி²தேஷு
புண்யவத்ஸ்வபுண்யவத்ஸு ச விபா⁴வயேத் । ததா²ஹி —ஸுகி²தேஷு ஸாது⁴ஷு
ஏஷாம் ஸுகி²த்வமிதி மைத்ரீம் குர்யாந்ந து ஈர்ஷ்யாம் । து:³கி²தேஷு கத²ம்
நு நாமைஷாம் து:³க²நிவ்ரு’த்தி:ஸ்யாதி³தி க்ரு’பாமேவ குர்யாந்ந தாடஸ்த்²யம் ।
புண்யவத்ஸு புண்யாநுமோத³நேந ஹர்ஷமேவ குர்யாந்ந து கிமேதே புண்யவந்த
இதி வித்³வேஷம் । அபுண்யவத்ஸு சௌதா³ஸீந்யமேவ பா⁴வயேந்நாநுமோத³நம் ந
வா
த்³வேஷம் ।ஸூத்ரே ஸுக²து:³கா²தி³ஶப்³தை³ஸ்தத்³வந்த: ப்ரதிபாதி³தா: । ததே³வம்
மைத்ர்யாதி³பரிகர்மணா சித்தே ப்ரஸீத³தி ஸுகே²ந ஸமாதே⁴ராவிர்பா⁴வோ ப⁴வதி ।
பரிகர்ம சைதத்³பா³ஹ்யம் கர்ம । யதா² க³ணிதே மிஶ்ரகாதி³வ்யவஹாரோ
க³ணிதநிஷ்பத்தயே ஸங்கலிதாதி³கர்மோபகாரகத்வேந ப்ரதா⁴நகர்மநிஷ்பத்தயே
ப⁴வத்யேவம் த்³வேஷராகா³தி³ப்ரதிபக்ஷபூ⁴தமைத்ர்யாதி³பா⁴வநயா
ஸமுத்பாதி³தப்ரஸாத³ம் சித்தம் ஸம்ப்ரஜ்ஞாதாதி³ஸமாதி⁴யோக்³யம் ஸம்பத்³யதே ।
ராக³த்³வேஷாவேவ முக்²யதயா விக்ஷேபமுத்பாத³யத: । தௌ சேத்

ஸமூலமுந்மூலிதௌ ஸ்யாதாம் ததா³ ப்ரஸந்நத்வாந்மநஸோ ப⁴வத்யேகாக்³ரதா ॥
33॥
உபாயாந்தரமாஹ —

ப்ரச்ச²ர்த³நவிதா⁴ரணாப்⁴யாம் வா ப்ராணஸ்ய ॥ ஸமாதி⁴ 34॥
வ்ரு’த்தி: — ப்ரச்ச²ர்த³நம் கௌஷ்ட்யஸ்ய வாயோ:
ப்ரயத்நவிஶேஷாந்மாத்ராப்ரமாணேந ப³ஹிர்நி:ஸாரணம் । மாத்ராப்ரமாணேநைவ
ப்ராணஸ்ய வாயோர்ப³ஹிர்க³திவிச்சே²தோ³ விதா⁴ரணா । ஸா ச த்³வாப்⁴யாம்
ப்ரகாராப்⁴யாம்
பா³ஹ்யஸ்யாப்⁴யந்தராபூரணேந பூரிதஸ்ய வா தத்ரைவ நிரோதே⁴ந । ததே³வம்
ரேசகபூரககும்ப⁴கஸ்த்ரிவித:⁴ ப்ராணாயாமஶ்சித்தஸ்ய ஸ்தி²திமேகாக்³ரதாயாம்
நிப³த்⁴நாதி ஸர்வாஸாமிந்த்³ரியவ்ரு’த்தீநாம் ப்ராணவ்ரு’த்திபூர்வகத்வாத் ।
மந:ப்ராணயோஶ்ச ஸ்வவ்யாபாரபரஸ்பரமேகயோக³க்ஷேமத்வாஜ்ஜீயமாண: ப்ராண:

ஸமஸ்தேந்த்³ரியவ்ரு’த்திநிரோத⁴த்³வாரேண சித்தஸ்யைகாக்³ரதாயாம் ப்ரப⁴வதி ।
ஸமஸ்ததோ³ஷக்ஷயகாரித்வம் சாஸ்யாக³மே ஶ்ரூயதே । தோ³ஷக்ரு’தாஶ்ச
ஸர்வா விக்ஷேபவ்ரு’த்தய:।அதோ தோ³ஷநிர்ஹரணத்³வாரேணாப்யஸ்யைகாக்³ரதாயாம்
ஸாமர்த்²யம் ॥ 34॥
இதா³நிமுபாயாந்தரப்ரத³ர்ஶநோபக்ஷேபேணஸம்ப்ரஜ்ஞாதஸ்யஸமாதே:⁴ பூர்வாங்க³ம்
கத²யதி —

விஷயவதீ வா ப்ரவ்ரு’திருத்பந்நா ஸ்தி²திநிப³ந்தி⁴நீ ॥ ஸமாதி⁴ 35॥
வ்ரு’த்தி: — மநஸ இதி வாக்யஶேஷ: । விஷயா
க³ந்த⁴ரஸரூபஸ்பர்ஶஶப்³தா³ஸ்தே வித்³யந்தே ப²லத்வேந யஸ்யா:ஸா
விஷயவதீ ப்ரவ்ரு’த்திர்மநஸ:ஸ்தை²ர்யம் கரோதி । ததா²ஹி நாஸாக்³ரே
சித்தம் தா⁴ரயதோ தி³வ்யக³ந்த⁴ஸம்விது³பஜாயதே । தாத்³ரு’ஶ்ய ஏவ ஜிஹ்வாக்³ரே
ரஸஸம்பி³த் । தால்வக்³ரே ரூபஸம்வித் । ஜிஹ்வாமத்⁴யே ஸ்பர்ஶஸம்வித் ।
ஜிஹ்வாமூலே
ஶப்³த³ஸம்வித் । ததே³வம் தத்ததி³ந்த்³ரியத்³வாரேண தஸ்மிம்ஸ்தஸ்மிந்விஷயே
தி³வ்யே
ஜாயமாநா ஸம்விச்சித்தஸ்யைகாக்³ரதாயா ஹேதுர்ப⁴வதி । அஸ்தி யோக³ஸ்ய
ப²லமிதி
யோகி³ந:ஸமாஶ்வாஸோத்பாத³நாத் ॥ 35॥

ஏவம்வித⁴மேவோபாயாந்தரமாஹ —

விஶோகா வா ஜ்யோதிஷ்மதீ ॥ ஸமாதி⁴ 36॥
வ்ரு’த்தி: — ப்ரவ்ரு’த்திருத்பந்நா சித்தஸ்ய ஸ்தி²திநிப³ந்தி⁴நீதி
வாக்யஶேஷ: । ஜ்யோதி:ஶப்³தே³ந ஸாத்த்விக: ப்ரகாஶ உச்யதே । ஸ ப்ரஶஸ்தோ
பூ⁴யாநதிஶயவாம்ஶ்ச வித்³யதே யஸ்யா:ஸா ஜ்யோதிஷ்மதீ ப்ரவ்ரு’த்தி: । விஶோகா
விக³த: ஸுக²மயஸத்த்வாப்⁴யாஸவஶாச்சோ²கோ ரஜ:பரிணாமோ யஸ்யா: ஸா
விஶோகா
சேதஸ:ஸ்தி²திநிப³ந்தி⁴நீ । அயமர்த:² —ஹ்ரு’த்பத்³மஸம்பூடமத்⁴யே
ப்ரஶாந்தகல்லோலக்ஷீரோத³தி⁴ப்ரக்²யம் சித்தஸ்ய ஸத்த்வம் பா⁴வயத:
ப்ரஜ்ஞாலோகாத் ஸர்வவ்ரு’த்திக்ஷயே சேதஸ:ஸ்தை²ர்யமுத்பத்³யதே ॥ 36॥
உபாயாந்தரப்ரத³ர்ஶநத்³வாரேண ஸம்ப்ரஜ்ஞாதஸமாதே⁴ர்விஷயம் த³ர்ஶயதி
—

வீதராக³விஷயம் வா சித்தம் ॥ ஸமாதி⁴ 37॥
வ்ரு’த்தி: — மநஸ:ஸ்தி²திநிப³ந்த⁴நம் ப⁴வதீதி ஶேஷ: । வீதராக:³
பரித்யக்தவிஷயாபி⁴லாஷஸ்தஸ்ய யச்சித்தம் பரிஹ்ரு’தக்லேஶம்
ததா³லம்ப³நீக்ரு’தம் சேதஸ:ஸ்தி²திஹேதுர்ப⁴வதி ॥ 37॥
ஏவம்வித⁴முபாயாந்தரமாஹ —

ஸ்வப்நநித்³ராஜ்ஞாநாலம்ப³நம் வா ॥ ஸமாதி⁴ 38॥
வ்ரு’த்தி: — ப்ரத்யஸ்தமிதபா³ஹ்யேந்த்³ரியவ்ரு’த்தேர்மநோமாத்ரேணைவ யத்ர
போ⁴க்த்ரு’த்வமாத்மந:ஸ ஸ்வப்ந: । நித்³ரா பூர்வோக்தலக்ஷணா । ததா³லம்ப³நம்
ஸ்வப்நாலம்ப³நம் நித்³ராலம்ப³நம் வா ஜ்ஞாநமாலம்ப்³யமாநம் சேதஸ:ஸ்தி²திம்
கரோதி ॥ 38॥
நாநாருசித்வாத் ப்ராணிநாம் யஸ்மிந் கஸ்மிம்ஶ்சித்³வஸ்துநி யோகி³ந: ஶ்ரத்³தா⁴
ப⁴வதி । தஸ்ய த்⁴யாநேநாபீஷ்டஸித்³தி⁴ரிதி ப்ரதிபாத³யிதுமாஹ —

யதா²பி⁴மதத்⁴யாநாத்³வா ॥ ஸமாதி⁴ 39॥
வ்ரு’த்தி: — யதா²பி⁴ப்ரேதே வஸ்துநி பா³ஹ்யே சந்த்³ராதா³வப்⁴யந்தரே
நாடி³சக்ராதௌ³ வா பா⁴வ்யமாநே சேத:ஸ்தி²ரீப⁴வதி ॥ 39॥
ஏவமுபாயாந் ப்ரத³ர்ஶ்ய ப²லத³ர்ஶநாயாஹ —

பரமாணுபரமமஹத்த்வாந்தோऽஸ்ய வஶீகார: ॥ ஸமாதி⁴ 40॥
வ்ரு’த்தி: — ஏபி⁴ருபாயைஶ்சித்தஸ்ய ஸ்தை²ர்யம் பா⁴வயதோ யோகி³ந:
ஸூக்ஷ்மவிஷயபா⁴வநாத்³வாரேண பரமாண்வந்தோ வஶீகாரோऽப்ரதிகா⁴தரூபோ
ஜாயதே ।
ந க்வசித் பரமாணுபர்யந்தே ஸூக்ஷ்மே விஷயேऽஸ்ய மந: ப்ரதிஹந்யதே
இத்யர்த:² । ஏவம் ஸ்தூ²லமாகாஶாதி³பரமமஹத்வபர்யந்தம் பா⁴வயதோ ந
க்வசிச்சேதஸ: ப்ரதிகா⁴த உத்பத்³யதேஸர்வத்ரஸ்வாதந்த்ர்யம் ப⁴வதீத்யர்த:²॥ 40॥
ஏவமேபி⁴ருபாயை:ஸம்ஸ்க்ரு’தஸ்ய சேதஸ: கீத்³ரு’க்³ரூபம் ப⁴வதீத்யாஹ —

க்ஷீணவ்ரு’த்தேரபி⁴ஜாதஸ்யேவ மணேர்க்³ரஹீத்ரு’க்³ரஹணக்³ராஹ்யேஷு
தத்ஸ்த²தத³ஞ்ஜநதா ஸமாபத்தி: ॥ ஸமாதி⁴ 41॥
வ்ரு’த்தி: —க்ஷீணா வ்ரு’த்தயோ யஸ்ய ஸக்ஷீணவ்ரு’த்திஸ்தஸ்ய
க்³ரஹீத்ரு’க்³ரஹணக்³ராஹ்யேஷ்வாத்மேந்த்³ரியவிஷயேஷு தத்ஸ்த²தத³ஞ்ஜநதா
ஸமாபத்திர்ப⁴வதி । தத்ஸ்த²த்வம் தத்ரைகாக்³ரதா । தத³ஞ்ஜநதா
தந்மயத்வம் । க்ஷீணபூ⁴தே சித்தே விஷயஸ்ய பா⁴வ்யமாநஸ்யைவோத்கர்ஷ: ।

variation ந்யக்³பூ⁴தே சித்தே
ததா²விதா⁴ ஸமாபத்திஸ்தத்³ரூப: பரிணாமோ ப⁴வதீத்யர்த:² ।
த்³ரு’ஷ்டாந்தமாஹாऽபி⁴ஜாதஸ்யேவ மணேரிதி । யதா²ऽபி⁴ஜாதஸ்ய
நிர்மலஸ்ப²டிகமணேஸ்தத்தது³பாதி⁴வஶாத் தத்தத்³ரூபாபத்திரேவம் நிர்மலஸ்ய
சித்தஸ்ய தத்தத்³பா⁴வநீயவஸ்தூபராகா³த்தத்தத்³ரூபாபத்தி: ।
யத்³யபி க்³ரஹீத்ரு’க்³ரஹணக்³ராஹ்யேஷு இத்யுக்தம் ததா²பி
பூ⁴மிகாக்ரமவஶாத்³க்³ராஹ்யக்³ரஹணக்³ரஹீத்ரு’ஷு இதி போ³த்⁴யம் । யத: ப்ரத²மம்
க்³ராஹ்யநிஷ்ட² ஏவ ஸமாதி⁴ஸ்ததோ க்³ரஹணநிஷ்ட²ஸ்ததோऽஸ்மி தாமாத்ரரூபோ
க்³ரஹீத்ரு’நிஷ்ட:² கேவலஸ்ய புருஷஸ்ய க்³ரஹீதுர்பா⁴வ்யத்வாஸம்ப⁴வாத் ।
ததஶ்ச ஸ்தூ²லஸூக்ஷ்மக்³ராஹ்யோபரக்தம் சித்தம் தத்ர ஸமாபந்நம் ப⁴வதி ।
ஏவம் க்³ரஹணே க்³ரஹீதரி ச ஸமாபந்நம் போ³த்⁴யவ்யம் ॥ 41॥
இதா³நீமுக்தாயா ஏவ ஸமாபத்தேஶ்சாதுர்வித்⁴யமாஹ —

ஶப்³தா³ர்த²ஜ்ஞாநவிகல்பை:ஸங்கீர்ணா ஸவிதர்கா ஸமாபத்தி: ॥ ஸமாதி⁴ 42॥
வ்ரு’த்தி: — ஶ்ரோத்ரேந்தி³யக்³ராஹ்ய: ஸ்போ²டரூபோ வா ஶப்³த:³ । அர்தோ²
ஜாத்யாதி:³ ।
ஜ்ஞாநம் ஸத்த்வப்ரதா⁴நா பு³த்³தி⁴வ்ரு’த்தி: । விகல்ப உக்தலக்ஷண: । தை:

ஸங்கீர்ணா: । யஸ்யாமேதே ஶப்³தா³த³யஸ்த்ரய: பரஸ்பராத்⁴யாஸேந விகல்பரூபேண
ப்ரதிபா⁴ஸந்தே கௌ³ரிதி ஶப்³தோ³கௌ³ரித்யர்தோ²கௌ³ரிதி ஜ்ஞாநமித்யநேநாகாரேண
ஸா ஸவிதர்கா ஸமாபத்திருச்யதே ॥ 42॥
உக்தலக்ஷணவிபரீதாம் நிர்விதர்காமாஹ —

ஸ்ம்ரு’திபரிஶுத்³தௌ⁴ ஸ்வரூபஶூந்யேவாऽர்த²மாத்ரநிர்பா⁴ஸா நிர்விதர்கா ॥
ஸமாதி⁴ 43॥
வ்ரு’த்தி: — ஶப்³தா³ர்த²ஸ்ம்ரு’திப்ரவிலயே ஸதி
ப்ரத்யுதி³தஸ்பஷ்டக்³ராஹ்யாகாரப்ரதிபா⁴ஸதயா ந்யக்³பூ⁴தஜ்ஞாநாம்ஶத்வேந
ஸ்வரூபஶூந்யேவ நிர்விதர்கா ஸமாபத்தி: ॥ 43॥
பே⁴தா³ந்தரம் ப்ரதிபாத³யிதுமாஹ —

ஏதயைவ ஸவிசாரா நிர்விசாரா ச ஸூக்ஷ்மவிஷயா வ்யாக்²யாதா ॥ ஸமதி⁴ 44॥
வ்ரு’த்தி: — ஏதயைவ ஸவிதர்கயா நிர்விதர்கயா ச ஸமாபத்யா
ஸவிசாரா நிர்விசாரா ச வ்யாக்²யாதா । கீத்³ரு’ஶீ । ஸூக்ஷ்மவிஷயா
ஸூக்ஷ்மஸ்தந்மாத்ரேந்த்³ரியாதி³ர்விஷயோ யஸ்யா:ஸா ததோ²க்தா ।
ஏதேந பூர்வஸ்யா:ஸ்தூ²லவிஷயத்வம் ப்ரதிபாதி³தம் ப⁴வதி ।
ஸா ஹி மஹாபூ⁴தேந்த்³ரியாலம்ப³நா । ஶப்³தா³ர்த²விஷயத்வேந
ஶப்³தா³ர்த²விகல்பஸஹிதத்வேந தே³ஶகாலத⁴ர்மாத்³யவச்சி²ந்ந:ஸூக்ஷ்மோऽர்த:²
ப்ரதிபா⁴தி யஸ்யாம் ஸா ஸவிசாரா । தே³ஶகாலத⁴ர்மாதி³ரஹிதோ த⁴ர்மிமாத்ரதயா
ஸூக்ஷ்மார்த²ஸ்தந்மாத்ரேந்த்³ரியரூப: ப்ரதிபா⁴தி யஸ்யாம் ஸா நிர்விசாரா ॥ 44॥
அஸ்யா ஏவ ஸூக்ஷ்மவிஷயாயா: கிம்பர்யந்த:ஸூக்ஷ்மவிஷய இத்யாஹ —

ஸூக்ஷ்மவிஷயத்வம் சாலிங்க³பர்யவஸாநம் ॥ ஸமாதி⁴ 45॥
வ்ரு’த்தி: —ஸவிசாரநிர்விசாரயோ:ஸமாபத்த்யோர்யத்
ஸூக்ஷ்மவிஷயத்வமுக்தம் தத³லிங்க³பர்யவஸாநம் । ந க்வசில்லீயதே
ந வா கிஞ்சில்லிங்க³தி க³மயதீத்யலிங்க³ம் ப்ரதா⁴நம் । தத்பர்யந்தம்
ஸூக்ஷ்மவிஷயத்வம் । ததா²ஹி —கு³ணாநாம் பரிணாமே சத்வாரி பர்வாணி
— விஶிஷ்டலிங்க³மவிஶிஷ்டலிங்க³ம் லிங்க³மாத்ரமலிங்க³ம் சேதி ।
விஶிஷ்டலிங்க³ம் பூ⁴தேந்த்³ரியாணி । அவிஶிஷ்டலிங்கா³ம் தந்மாத்ராந்த:கரணாநி ।
லிங்க³மாத்ரம் பு³த்³தி: ⁴ । அலிங்க³ம் ப்ரதா⁴நமிதி । நாத: பரம்
ஸூக்ஷ்மமஸ்தீத்யுக்தம் ப⁴வதி ॥ 45॥

ஏதாஸாம் ஸமாபத்தீநாம் ப்ரக்ரு’தே ப்ரயோஜநமாஹ —

தா ஏவ ஸபீ³ஜ:ஸமாதி: ⁴ ॥ ஸமாதி⁴ 46॥
வ்ரு’த்தி: — தா ஏவோக்தலக்ஷநா:ஸமாபத்தய:ஸபீ³ஜ:ஸஹ
பீ³ஜேநாலம்ப³நேந வர்தத இதி ஸபீ³ஜ:ஸம்ப்ரஜ்ஞாத:ஸமாதி⁴ருச்யதே ஸர்வாஸாம்
ஸாலம்ப³நத்வாத் ॥ 46॥
அதே²தராஸாம் ஸமாபத்தீநாம் நிர்விசாரப²லத்வாந்நிர்விசாராயா: ப²லமாஹ —

நிர்விசாரவைஶாரத்³யேऽத்⁴யாத்மப்ரஸாத:³ ॥ ஸமாதி⁴ 47॥
வ்ரு’த்தி: — நிர்விசாரத்வம் வ்யாக்²யாதம் (1।44)। வைஶாரத்³யம்
நைர்மல்யம் । ஸவிதர்காம் ஸ்தூ²லவிஷயாமபேக்ஷ்ய நிர்விதர்காயா: ப்ராதா⁴ந்யம் ।
ததோऽபி ஸூக்ஷ்மவிஷயாயா:ஸவிசாராயா: । ததோऽபி நிர்விசாராயா: ।
தஸ்யாஸ்து நிர்விகல்பரூபாயா: ப்ரக்ரு’ஷ்டாப்⁴யாஸவஶாத்³வைஶாரத்³யே
நைர்மல்யே ஸத்யத்⁴யாத்மப்ரஸாத:³ஸமுபஜாயதே । சித்தம் க்லேஶவாஸநாரஹிதம்
ஸ்தி²திப்ரவாஹயோக்³யம் ப⁴வதி । ஏததே³வ சித்தஸ்ய வைஶாரத்³யம் யத் ஸ்தி²தௌ
தா³ர்ட்⁴யம் ॥ 47„

தஸ்மிந் ஸதி கிம் ப⁴வதீத்யாஹ —

ரு’தம்ப⁴ரா தத்ர ப்ரஜ்ஞா ॥ ஸமதி⁴ 48॥
வ்ரு’த்தி: — ரு’தம் ஸத்யம் விப⁴ர்தி கதா³சித³பி ந
விபர்யயேணாச்சா²த்³யதே ஸா ரு’தம்ப⁴ரா ப்ரஜ்ஞா தஸ்மிந் ப⁴வதீத்யர்த:² ।
தஸ்மாச்ச ப்ரஜ்ஞாலோகாத் ஸர்வம் யதா²வத் பஶ்யந் யோகீ³ ப்ரக்ரு’ஷ்டம்
யோக³ம் ப்ராப்நோதி ॥ 48॥
அஸ்யா: ப்ரஜ்ஞாந்தராத்³வைலக்ஷண்யமாஹ —

ஶ்ருதாநுமாநப்ரஜ்ஞாப்⁴யாமந்யவிஷயா விஶேஷார்த²த்வாத் ॥ ஸமாதி⁴ 49॥
[ ப்ரஜ்ஞாப்⁴யாம் ஸாமாந்யவிஷயா இதி பாடோ²ऽபி த்³ரு’ஶ்யதே । ]

வ்ரு’த்தி: — ஶ்ருதமாக³மஜ்ஞாநம் । அநுமாநமுக்தலக்ஷணம்
(1।7)। தாப்⁴யாம் யா ஜாயதே ப்ரஜ்ஞா ஸா ஸாமாந்யவிஷயா । ந
ஹி ஶப்³த³லிங்க³யோரிந்த்³ரியவத்³விஶேஷப்ரதிபத்தௌ ஸாமர்த்²யம் ।
இயம் புந: நிர்விசாரவைஶாரத்³யஸமுத்³ப⁴வா ப்ரஜ்ஞா
தாப்⁴யாம் விலக்ஷணா விஶேஷவிஷயத்வாத் । அஸ்யாம் ஹி ப்ரஜ்ஞாயாம்

ஸூக்ஷ்மவ்யவஹிதவிப்ரக்ரு’ஷ்டாநாமபி விஶேஷ:ஸ்பு²டேநைவ ரூபேண பா⁴ஸதே ।
அதஸ்தஸ்யாமேவ யோகி³நா பர: ப்ரயத்ந: கர்தவ்ய இத்யுபதி³ஷ்டம் ப⁴வதி ॥ 49॥
அஸ்யா: ப்ரஜ்ஞாயா: ப²லமாஹ —

தஜ்ஜ:ஸம்ஸ்காரோऽந்யஸம்ஸ்காரப்ரதிப³ந்தீ⁴ ॥ ஸமாதி⁴ 50॥
வ்ரு’த்தி: — தயா ப்ரஜ்ஞயா ஜநிதோ ய:ஸம்ஸ்கார: ஸோऽந்யாந்
ஸம்ஸ்காராந் வ்யுத்தா²நஜாந் ஸமாதி⁴ஜாம்ஶ்ச ஸம்ஸ்காராந் ப்ரதிப³த்⁴நாதி
ஸ்வகார்யகரணாக்ஷமாந் கரோதீத்யர்த:² । யதஸ்தத்த்வரூபதயாऽநயா
ஜநிதா: ஸம்ஸ்காரா ப³லவத்வாத³தத்த்வரூபப்ரஜ்ஞாஜநிதாந் ஸம்ஸ்காராந்
பா³தி⁴தும்
ஶக்நுவந்தி । அதஸ்தாமேவ ப்ரஜ்ஞாமப்⁴யஸேதி³த்யுக்தம் ப⁴வதி ॥ 50॥
ஏவம் ஸம்ப்ரஜ்ஞாதஸமாதி⁴மபி⁴தா⁴யாஸம்ப்ரஜ்ஞாதம் வக்துமாஹ —

தஸ்யாபி நிரோதே⁴ ஸர்வநிரோதா⁴ந்நிர்பீ³ஜ:ஸமாதி: ⁴ ॥ ஸமாதி⁴ 51॥
வ்ரு’த்தி: — தஸ்யாபி ஸம்ப்ரஜ்ஞாதஸ்ய நிரோதே⁴ விலயே ஸதி ஸர்வாஸாம்
சித்தவ்ரு’த்தீநாம் காரணே ப்ரவிலயாத்³யா ஸம்ஸ்காரமாத்ராத்³வ்ரு’த்திருதே³தி
தஸ்யாம்
நேதி நேதி கேவலம் பர்யுத³ஸநாந்நிர்பீ³ஜ:ஸமாதி⁴ர்ப⁴வதி யஸ்மிந் ஸதி
புருஷ:ஸ்வரூபநிஷ்ட:² ஶுத்³தோ⁴ ப⁴வதி ॥ 51॥
தத³த்ராதி⁴க்ரு’தஸ்ய யோக³ஸ்ய லக்ஷணம் சித்தவ்ரு’த்திநிரோத⁴பதா³நாம்
வ்யாக்²யாநமப்⁴யாஸவைராக்³யலக்ஷணஸ்யோபாயத்³வயஸ்ய ஸ்வரூபம்
பே⁴த³ம் சாபி⁴தா⁴ய ஸம்ப்ரஜ்ஞாதாஸம்ப்ரஜ்ஞாதபே⁴தே³ந யோக³ஸ்ய
முக்²யாமுக்²யபே⁴த³முக்த்வா யோகா³ப்⁴யாஸப்ரத³ர்ஶநபூர்வகம்
விஸ்தாரேணோபாயாந் ப்ரத³ர்ஶ்ய ஸுக³மோபாயப்ரத³ர்ஶநபரதயா ஈஶ்வரஸ்ய
ஸ்வரூபப்ரமாணப்ரபா⁴வவாசகோபாஸநாநி தத்ப²லாநி ச நிர்ணீய
சித்தவிக்ஷேபாம்ஸ்தத்தத்ஸஹபு⁴வஶ்ச து:³கா²தீ³ந் விஸ்தரேண
ச தத்ப்ரதிஷேதோ⁴பாயாநேகத்வாப்⁴யாஸமைத்ர்யாதி³ப்ராணாயாமாதீ³ந்
ஸம்ப்ரஜ்ஞாதாஸம்ப்ரஜ்ஞாதபூர்வாங்க³பூ⁴தவிஷயவதீ
ப்ரவ்ரு’த்திரித்யாதீ³நாக்²யாயோபஸம்ஹாரத்³வாரேண ச ஸமாபத்திம்
லக்ஷணப²லஸஹிதாம் ஸ்வஸ்வவிஷயஸஹிதாம் சோக்த்வா
ஸம்ப்ரஜ்ஞாதாஸம்ப்ரஜ்ஞாதயோருபஸம்ஹாரமபி⁴தா⁴ய
ஸபீ³ஜபூர்வகநிர்பீ³ஜஸமாதி⁴ரபி⁴ஹித இதி வ்யாக்ரு’தோ யோக³பாத:³ ।

இதி தா⁴ரேஶ்வரபோ⁴ஜதே³வவிரசிதாயாம் ராஜமார்தண்டா³பி⁴தா⁴யாம்
பாதஞ்ஜலவ்ரு’த்தௌ ஸமாதி⁴பாத:³ ॥ 1॥
இதி ஸமாதி⁴பாத:³ ॥ 1॥
———————————————

அத²ஸாத⁴நபாத:³ ॥ 2॥
தே தே து³ஷ்ப்ராபயோக³ர்த்³தி⁴ஸித்³த⁴யே யேந த³ர்ஶிதா: ।
உபாயா:ஸ ஜக³ந்நாத²ஸ்த்ர்யக்ஷோऽஸ்து ப்ரார்தி²தாப்தயே ॥
ததே³வம் ப்ரத²மே பாதே³ஸமாஹிதசித்தஸ்ய ஸோபாயம் யோக³மபி⁴தா⁴ய
வ்யுத்தி²தசித்தஸ்யாபி கத²முபாயாப்⁴யாஸபூர்வகோ யோக:³ஸ்வாஸ்த்²யமுபயாதீதி
தத்ஸாத⁴நாநுஷ்டா²நப்ரதிபாத³நாய க்ரியாயோக³மாஹ —

தப:ஸ்வாத்⁴யாயேஶ்வரப்ரணிதா⁴நாநி க்ரியாயோக:³ ॥ ஸாத⁴ந 1॥
வ்ரு’த்தி: — தப: ஶாஸ்த்ராந்தரோபதி³ஷ்டம் க்ரு’ச்ச்²ரசாந்த்³ராயணாதி³ ।
ஸ்வாத்⁴யாய: ப்ரணவபூர்வாணாம் மந்த்ராணாம் ஜப: । ஈஶ்வரப்ரநிதா⁴நம்
ஸர்வக்ரியாணாம் தஸ்மிந் பரமகு³ரௌ ப²லநிரபேக்ஷதயா ஸமர்பணம் । ஏதாநி
க்ரியாயோக³இத்யுச்யதே ॥ 1॥
ஸ கிமர்த²மித்யாஹ —

ஸமாதி⁴பா⁴வநார்த:² க்லேஶதநூகரணார்த²ஶ்ச ॥ ஸாத⁴ந 2॥
வ்ரு’த்தி: — க்லேஶா வக்ஷ்யமாணாஸ்தேஷாம் தநூகரணம்
ஸ்வகார்யகரணப்ரதிப³ந்த:⁴ । ஸமாதி⁴ருக்தலக்ஷண:

(1।17)। தஸ்ய பா⁴வநா சேதஸி புந:புநர்நிவேஶநம்
ஸாऽர்த:² ப்ரயோஜநம் யஸ்ய ஸ ததோ²க்த: । ஏதது³க்தம் ப⁴வதி —
ஏதே தப:ப்ரப்⁴ரு’தயோऽப்⁴யஸ்யமாநாஶ்சித்தக³தாநவித்³யாதீ³ந் க்லேஶாந்
ஶிதி²லீகுர்வந்த:ஸமாதே⁴ருபகாரகதாம் ப⁴ஜந்தே । தஸ்மாத் ப்ரத²மம்
க்ரியாயோக³விதா⁴நபரேண யோகி³நா ப⁴விதவ்யமித்யுபதி³ஷ்டம் ॥ 2॥
க்லேஶதநூகரணார்த²இத்யுக்தம் । தத்ர கே க்லேஶா இத்யாஹ —

அவித்³யாऽஸ்மிதாராக³த்³வேஷாபி⁴நிவேஶா: க்லேஶா: ॥ ஸாத⁴ந 3॥
வ்ரு’த்தி: —அவித்³யாத³யா: வக்ஷ்யமாணலக்ஷணா: பஞ்ச । தே

bhojavritti.pdf 21



போ⁴ஜவ்ரு’த்தி

பா³த⁴நாலக்ஷணம் பரிதாபமுபஜநயந்த: க்லேஶஶப்³த³வாச்யா ப⁴வந்தி । தே
ஹி சேதஸி ப்ரவர்தமாநா:ஸம்ஸ்காரலக்ஷணம் கு³ணபரிணாமம் த்³ரட⁴யந்தி ॥ 3॥
ஸத்யபி ஸர்வேஷாம் துல்யக்லேஶத்வே மூலபூ⁴தத்வாத³வித்³யாயா: ப்ராதா⁴ந்யம்
ப்ரதிபாத³யிதுமாஹ —

அவித்³யா க்ஷேத்ரமுத்தரேஷாம் ப்ரஸுப்ததநுவிச்சி²ந்நோதா³ராணாம் ॥ ஸாத⁴ந 4॥
வ்ரு’த்தி: —அவித்³யா மோஹோऽநாத்மந்யாத்மாபி⁴மாந இதி யாவத் । ஸா க்ஷேத்ரம்
ப்ரஸவபூ⁴மிருத்தரேஷாமஸ்மிதாதீ³நாம் ப்ரத்யேகம் ப்ரஸுப்ததந்வாதி³பே⁴தே³ந
சதுர்விதா⁴நாம் । அதோ யத்ராவித்³யா விபர்யயஜ்ஞாநரூபா ஶிதி²லீப⁴வதி தத்ர
க்லேஶாநாமஸ்மிதாதீ³நாம் நோத்³ப⁴வோ த்³ரு’ஶ்யதே । விபர்யயஜ்ஞாநஸத்³பா⁴வே ச
தேஷாமுத்³ப⁴வத³ர்ஶநாத் ஸ்தி²தமேவ மூலத்வமவித்³யாயா: ।
ப்ரஸுப்ததநுவிச்சி²ந்நோதா³ராணாமிதி । தத்ர யே க்லேஶாஶ்சித்தபூ⁴மௌ
ஸ்தி²தா: ப்ரபோ³த⁴காபா⁴வே ஸ்வகார்யம் நாரப⁴ந்தே தே ப்ரஸுப்தா இத்யுச்யந்தே ।
யதா² பா³லாவஸ்தா²யாம் பா³லஸ்ய ஹி வாஸநாரூபா:ஸ்தி²தா அபி க்லேஶா:
ப்ரபோ³த⁴கஸஹகார்யபா⁴வே நாபி⁴வ்யஜ்யந்தே ।
தே தநவோ யே ஸ்வஸ்வப்ரதிபக்ஷபா⁴வநயா
ஶிதி²லீக்ரு’தகார்யஸம்பாத³நஶக்தயோ வாஸநாऽவஶேஷதயா
சேதஸ்யவஸ்தி²தா: ப்ரபூ⁴தாம் ஸாமக்³ரீமந்தரேண ஸ்வகார்யமாரப்³து⁴மக்ஷமா
யதா²ऽப்⁴யாஸவதோ யோகி³ந: ।
தே விச்சி²ந்நா யே கேநசித்³ப³லவதா க்லேஶேநாபி⁴பூ⁴தஶக்தயஸ்திஷ்ட²ந்தி
யதா² த்³வேஷாவஸ்தா²யாம் ராகோ³ ராகா³வஸ்தா²யாம் வா த்³வேஷ: । ந ஹ்யநயோ:
பரஸ்பரவிருத்³த⁴யோர்யுக³பத் ஸம்ப⁴வோऽஸ்தி ।
தே உதா³ரா யே ப்ராப்தஸஹகாரிஸந்நித⁴ய:ஸ்வம் ஸ்வம் கார்யமபி⁴நிர்வர்தயந்தி
யதா²ஸதை³வ யோக³பரிபந்தி²நோ வ்யுத்தா²நத³ஶாயாம் ।
ஏஷாம் ப்ரத்யேகம் சதுர்விதா⁴நாமபி மூலபூ⁴தத்வேந
ஸ்தி²தாऽப்யவித்³யாऽந்வயித்வேந ப்ரதீயதே । ந ஹி க்வசித³பி க்லேஶாநாம்
விபர்யயாந்வயநிரபேக்ஷாணாம் ஸ்வரூபமுபலப்⁴யதே । தஸ்மாத் [பா0
தஸ்யாம் ச]மித்²யாஜ்ஞாநரூபாயாமவித்³யாயாம் ஸம்யக்³ஜ்ஞாநேந
நிவர்திதாயாம் த³க்³த⁴பீ³ஜகல்பாநாமேஷாம் ந க்வசித் ப்ரரோஹோऽஸ்தி ।
அதோऽவித்³யாநிமித்தத்வமவித்³யாந்வயஶ்சைதேஷாம் நிஶ்சீயதே ।
அத:ஸர்வேऽப்யவித்³யாவ்யபதே³ஶபா⁴ஜ: । ஸர்வேஷாம் ச க்லேஶாநாம்
சித்தவிக்ஷேபகாரித்வாத்³யோகி³நா ப்ரத²மமேவ தது³ச்சே²தே³யத்ந:கார்ய இதி॥ 4॥

அவித்³யாலக்ஷணமாஹ —

அநித்யாஶுசிது:³கா²நாத்மஸு நித்யஶுசிஸுகா²த்மக்²யாதிரவித்³யா ॥ ஸாத⁴ந 5॥
வ்ரு’த்தி: —அதஸ்மிம்ஸ்தத்ப்ரதிபா⁴ஸோऽவித்³யேத்யவித்³யாயா:
ஸாமாந்யலக்ஷணம் । தஸ்யா ஏவ பே⁴த³ப்ரதிபாத³நம் —அநித்யேஷு
க⁴டாதி³ஷு நித்யத்வாபி⁴மாநோऽவித்³யேத்யுச்யதே । ஏவமஶுசிஷு காயாதி³ஷு
ஶுசித்யாபி⁴மாநோ து:³கே²ஷு விஷயேஷு ஸுகா²பி⁴மாநோऽநாத்மஶரீர
ஆத்மாபி⁴மாந: । ஏதேநாபுண்யே புண்யப்⁴ரமோऽநர்தே²ऽர்த²ப்⁴ரமோ வ்யாக்²யாத: ॥ 5॥
அஸ்மிதாம் லக்ஷயிதுமாஹ —

த்³ரு’க்³த³ர்ஶநஶக்த்யோரேகாத்மதேவாஸ்மிதா ॥ ஸாத⁴ந 6॥
வ்ரு’த்தி: — த்³ரு’க்ஷக்தி: புருஷ: ।
த³ர்ஶநஶக்தீ ரஜஸ்தமோப்⁴யாமநபி⁴பூ⁴த:ஸாத்விக:
பரிணாமோऽந்த:கரணரூப: । அநயோர்போ⁴க்த்ரு’போ⁴க்³யத்வேந
ஜடா³ஜட³த்வேநாத்யந்தபி⁴ந்நரூபயோரேகதாபி⁴மாநோऽஸ்மி தேத்யுச்யதே ।
யதா² ப்ரக்ரு’திர்வஸ்துத: கர்த்ரு’த்வபோ⁴க்த்ரு’த்வரஹிதாபி
கர்த்ர்யஹமித்யபி⁴மந்யதே [பா0 யதா² ப்ரக்ரு’திவதா கர்த்ரு’த்வரஹிதேநாபி
கர்தாஹமித்யபி⁴மந்யதே] ஸோऽயமஸ்மிதாக்²யோ விபர்யாஸ: க்லேஶ: ॥ 6॥
ராக³ஸ்ய லக்ஷணமாஹ —

ஸுகா²நுஶயீ ராக:³ ॥ ஸாத⁴ந 7॥
வ்ரு’த்தி: —ஸுக²மநுஶேத இதி ஸுகா²நுஶயீ । ஸுக²ஜ்ஞஸ்ய
ஸுகா²நுபூ⁴திபூர்வக:ஸுக²ஸாத⁴நேஷு த்ரு’ஷ்ணாரூபோ க³ர்தோ⁴ ராக³ஸம்ஜ்ஞக:
க்லேஶ: ॥ 7॥
த்³வேஷலக்ஷணமாஹ —

து:³கா²நுஶயீ த்³வேஷ: ॥ ஸாத⁴ந 8॥
வ்ரு’த்தி: — து:³க²முக்தலக்ஷணம் । தத³பி⁴ஜ்ஞஸ்ய
தத³நுஸ்ம்ரு’திபூர்வகம் தத்ஸாத⁴நேஷ்வநபி⁴லஷதோ யோऽயம் நிந்தா³த்மக:
க்ரோத:⁴ ஸ த்³வேஷலக்ஷண: க்லேஶ: ॥ 8॥
அபி⁴நிவேஶஸ்ய லக்ஷணமாஹ —

ஸ்வரஸவாஹீ விது³ஷோऽபி ததா²ரூடோ⁴ऽபி⁴நிவேஶ: ॥ ஸாத⁴ந 9॥

வ்ரு’த்தி: — பூர்வஜந்மாநுபூ⁴தமரணது:³கா²நுப⁴வவாஸநாப³லாத்³ப⁴யரூப:
ஸமுபஜாயமாந: ஶரீரவிஷயாதி³பி⁴ர்மம வியோகோ³ மா
பூ⁴தி³த்யந்வஹமநுப³ந்த⁴ரூப:ஸர்வஸ்யைவாऽऽக்ரு’மேர்ப்³ரஹ்மபர்யந்தம்
நிமித்தமந்தரேண ப்ரவர்தமாநோऽபி⁴நிவேஶாக்²ய: க்லேஶ: ॥ 9॥
ததே³வம் வ்யுத்தா²நஸ்ய க்லேஶாத்மகத்வாதே³காக்³ரதாऽப்⁴யாஸகாமேந ப்ரத²மம்
க்லேஶா: பரிஹர்தவ்யா: । ந சாஜ்ஞாதாநாம் தேஷாம் பரிஹார: கர்தும் ஶக்ய
இதி தஜ்ஜ்ஞாநாய தேஷாமுத்³தே³ஶம் லக்ஷணம் க்ஷேத்ரம் விபா⁴க³ம் சாபி⁴தா⁴ய
ஸ்தூ²லஸூக்ஷ்மபே⁴த³பி⁴ந்நாநாம் தேஷாம் ப்ரஹாணோபாயவிபா⁴க³மாஹ —

தே ப்ரதிப்ரஸவஹேயா:ஸூக்ஷ்மா: ॥ ஸாத⁴ந 10॥
வ்ரு’த்தி: — தே ஸுக்ஷ்மா: க்லேஶா: யே வாஸநாரூபேணைவ
ஸ்தி²தா:ஸ்வவ்ரு’த்திரூபம் பரிணாமம் நாரப⁴ந்தே । தே ப்ரதிப்ரஸவேந
ப்ரதிலோமபரிணாமேந ஹேயாஸ்த்யக்தவ்யா: ।ஸ்வகாரணேऽஸ்மிதாயாம் க்ரு’தார்த²ம்
ஸவாஸநம் சித்தம் யதா³ ப்ரவிஷ்டம் ப⁴வதி ததா³குதஸ்தேஷாம் நிர்மூலாநாம்
ஸம்ப⁴வ: ॥ 10॥
ஸ்தூ²லாநாம் ஹாநோபாயமாஹ —

த்⁴யாநஹேயாஸ்தத்³வ்ரு’த்தய: ॥ ஸாத⁴ந 11॥
வ்ரு’த்தி: — தேஷாம் க்லேஶாநாமாரப்³த⁴கார்யாணாம் யா:ஸுக²து:³க²மோஹாத்மிகா
வ்ரு’த்தயஸ்தா த்⁴யாநஹேயா: । த்⁴யாநேநைவ சித்தைகாக்³ரதாலக்ஷணேந
ஹாதவ்யா இத்யர்த:² । சித்தபரிகர்மாப்⁴யாஸமாத்ரேணைவ ஸ்தூ²லத்வாத்
தாஸாம் நிவ்ரு’த்திர்ப⁴வதி । யதா² வஸ்த்ராதௌ³ஸ்தூ²லோ மல:

ப்ரக்ஷாலநமாத்ரேணைவ நிவர்ததே । யஸ்தத்ர ஸூக்ஷ்மாம்ஶ:ஸ
தைஸ்தைருபாயைருத்தாபநப்ரப்⁴ரு’திபி⁴ரேவ நிவர்தயிதும் ஶக்யதே ॥ 11॥
ஏவம் க்லேஶாநாம் தத்த்வமபி⁴தா⁴ய கர்மாஶயஸ்ய தத³பி⁴தா⁴துமாஹ —

க்லேஶமூல: கர்மாஶயோ த்³ரு’ஷ்டாத்³ரு’ஷ்டஜந்மவேத³நீய: ॥ ஸாத⁴ந 12॥
வ்ரு’த்தி: — கர்மாஶய இத்யநேந ஸ்வரூபம் தஸ்யாபி⁴ஹிதம் ।
அதோ வாஸநாரூபாண்யேவ கர்மாணி । க்லேஶமூல இத்யநேந
காரணமபி⁴ஹிதம் யத: கர்மணாம் ஶுபா⁴ஶுபா⁴நாம் க்லேஶா ஏவ
நிமித்தம் । த்³ரு’ஷ்டாத்³ரு’ஷ்டஜந்மவேத³நீய இத்யநேந ப²லமுக்தம் ।

அஸ்மிந்நேவ ஜந்மநி அநுப⁴வநீயோ த்³ரு’ஷ்டஜந்மவேத³நீய: ।
ஜந்மாந்தராநுப⁴வநீயோऽத்³ரு’ஷ்டஜந்மவேத³நீய: ।
ததா²ஹி — காநிசித் புண்யாநி தே³வதாராத⁴நாதீ³நி தீவ்ரஸம்வேகே³ந
க்ரு’தாநி இஹைவ ஜந்மநி ஜாத்யாயுர்போ⁴க³லக்ஷணம் ப²லம் ப்ரயச்ச²ந்தி
யதா² நந்தீ³ஶ்வரஸ்ய ப⁴க³வந்மஹேஶ்வராராத⁴நப³லாதி³ஹைவ ஜந்மநி
ஜாத்யாத³யோ விஶிஷ்டா: ப்ராது³ர்பூ⁴தா: । ஏவமந்வேஷாம் விஶ்வாமித்ராதீ³நாம்
தப:ப்ரபா⁴வாஜ்ஜாத்யாயுஷீ । கேஷாஞ்சிஜ்ஜாதிரேவ யதா² தீவ்ரஸம்வேகே³ந
து³ஷ்டகர்மக்ரு’தாம் நஹுஷாதீ³நாம் ஜாத்யந்தராதி³பரிணாம: । உர்வஶ்யாஶ்ச
கார்திகேயவநே லதாரூபதயா । ஏவம் வ்யஸ்தஸமஸ்தத்வேந யதா²யோக்³யம்
யோஜ்யமிதி ॥ 12॥
இதா³நீம் கர்மாஶயஸ்ய ஸ்வபே⁴த³பி⁴ந்நம் ப²லமாஹ —

ஸதி மூலே தத்³விபாகோ ஜாத்யாயுர்போ⁴கா:³ ॥ ஸாத⁴ந 13॥
வ்ரு’த்தி: —மூலமுக்தலக்ஷணா: க்லேஶா: । தேஷ்வநபி⁴பூ⁴தேஷு ஸத்ஸு
கர்மணாம் குஶலாகுஶலரூஉபாணாம் விபாக: ப²லம் ஜாத்யாயுர்போ⁴கா³ ப⁴வந்தி ।
ஜாதிர்மநுஷ்யாதி:³ । ஆயுஶ்சிரகாலமேகஶரீரஸம்ப³ந்த: ⁴ । போ⁴கா³
விஷயா இந்த்³ரியாணி ஸுக²ஸம்வித்³து:³க²ஸம்விச்ச ஸுக²து:³கா²தீ³நி
கர்மகரணபா⁴வபோ³த⁴நவ்யுத்பத்யா போ⁴க³ஶப்³த³ஸ்ய । இத³மத்ர
தாத்பர்யம் — சித்தபூ⁴மாவநாதி³காலஸஞ்சிதா: கர்மவாஸநா
யதா² யதா² பாகமுபயாந்தி ததா² ததா²கு³ணப்ரதா⁴நபா⁴வேந ஸ்தி²தா
ஜாத்யாயுர்போ⁴க³லக்ஷணம் ஸ்வகார்யமாரப⁴ந்தே ॥ 13॥
உக்தாநாம் கர்மப²லத்வேந ஜாத்யாதீ³நாம் ஸ்வகாரணகர்மாநுஸாரிணாம்
கார்யகர்த்ரு’த்வமாஹ —

தே ஹ்லாத³பரிதாபப²லா: புண்யாபுண்யஹேதுத்வாத் ॥ ஸாத⁴ந 14॥
வ்ரு’த்தி: —ஹ்லாத:³ஸுக²ம்ம் பரிதாபோ து:³க²ம் தௌ ப²லம் யேஷாம் தே
ததோ²க்தா: । புண்யம் குஶலம் கர்ம தத்³விபரீதமபுண்யம் தே கர்மணீ காரணம்
யேஷாம் தேஷாம் பா⁴வஸ்தஸ்மாத் । ஏதது³க்தம் ப⁴வதி — புண்யகர்மாரப்³தா⁴
ஜாத்யாயுர்போ⁴கா³ஹ்லாத³ப²லா: । அபுண்யகர்மாரப்³தா⁴ஸ்து பரிதாபப²லா: । ஏதச்ச
ப்ராணிமாத்ராபேக்ஷயா த்³வைவித்⁴யம் ॥ 14॥
யோகி³நஸ்தத்ஸர்வம் து:³க²மித்யாஹ —

பரிணாமதாபஸம்ஸ்காரது:³கை²ர்கு³ணவ்ரு’த்திவிரோதா⁴ச்ச து:³க²மேவ ஸர்வம்
விவேகிந: ॥ ஸாத⁴ந 15॥
வ்ரு’த்தி: — விவேகிந: பரிஜ்ஞாதக்லேஶாதி³விவேகஸ்ய
த்³ரு’ஶ்யமாத்ரம் ஸகலமேவ போ⁴க³ஸாத⁴நம் ஸவிஷம்
ஸ்வாத்³வந்நமிவ து:³க²மேவ ப்ரதிகூலவேத³நீயமேவேத்யர்த:² ।
யஸ்மாத³த்யந்தாபி⁴ஜாதோ யோகீ³ து:³க²லேஶேநாப்யுத்³விஜதே । யதா² —
அக்ஷிபாத்ரமூர்ணாதந்துஸ்பர்ஶமாத்ரேணைவ மஹதீம் பீடா³மநுப⁴வதி
நேதரத³ங்க³ம் ததா² விவேகீ ஸ்வல்பது:³கா²நுப³ந்தே⁴நாப்யுத்³விஜதே ।
கத²மித்யாஹ — பரிணாமதாபஸம்ஸ்காரது:³கை:² ।
விஷயாணாமுபபு⁴ஜ்யமாநாநாம் யதா²யத²ம்
க³ர்தா⁴பி⁴வ்ரு’த்³தே⁴ஸ்தத³ப்ராப்திக்ரு’தஸ்ய ஸுக²து:³க²ஸ்யாபரிஹார்யதயா
து:³கா²ந்தரஸாத⁴நத்வாந்நாஸ்த்யேவ ஸுக²ரூபதேதி பரிணாமது:³க²த்வம் ।
உபக்³ரு’ஹ்யமாணேஷு ஸுக²ஸாத⁴நேஷு தத்ப்ரதிபந்தி²நம் ப்ரதி த்³வேஷஸ்ய
ஸர்வதை³வாவஸ்தி²தத்வாத் ஸுகா²நுப⁴வகாலேऽபி தாபது:³க²ம் து³ஷ்பரிஹரமிதி
தாபது:³க²தா ।
ஸம்ஸ்காரது:³க²ம் து ஸ்வாபி⁴மதாநபி⁴மதவிஷயஸந்நிதா⁴நே
ஸுக²ஸம்வித்³து:³க²ஸம்விச்சோபஜாயமாநா ததா²வித⁴மேவ ஸ்வக்ஷேத்ரே
ஸம்ஸ்காரமாரப⁴தே । ஸம்ஸ்காராச்ச புநஸ்ததா²வித⁴ஸம்வித³நுப⁴வ
இத்யபரிமிதஸம்ஸ்காரோத்பத்தித்³வாரேணஸர்வஸ்யைவது:³கா²நுவேதா⁴த்³து:³க²த்வம்
।
ஏவமுக்தம் ப⁴வதி — க்லேஶகர்மாஶயவிபாகஸம்ஸ்காராநுச்சே²தா³த்
ஸர்வஸ்யைவ து:³க²த்வம் ।
கு³ணவ்ரு’த்திவிரோதா⁴ச்சேதி । கு³ணாநாம் ஸத்வரஜஸ்தமஸாம் யா வ்ரு’த்தய:
ஸுக²து:³க²மோஹரூபா: பரஸ்பரமபி⁴பா⁴வ்யாபி⁴பா⁴வகத்வேந விருத்³தா⁴ ஜாயந்தே ।
தாஸாம் ஸர்வத்ரைவ து:³கா²நுவேதா⁴த்³ து:³க²த்வம் ।
ஏதது³க்தம் ப⁴வதி — ஐகாந்திகீமாத்யந்திகீம் ச து:³க²நிவ்ரு’த்திமிச்ச²தோ
விவேகிந உக்தரூபகாரணசதுஷ்டயா:ஸர்வே விஷயா து:³க²ரூபதயா
ப்ரதிபா⁴ந்தி । தஸ்மாச்ச ஸர்வகர்மவிபாகோ து:³க²ரூப ஏவேத்யுக்தம் ப⁴வதி ॥ 15॥
ததே³வமுக்தஸ்ய க்லேஶகர்மாஶயவிபாகராஶேரவித்³யாப்ரப⁴வத்வாத³வித்³யாயாஶ்ச
மித்²யாஜ்ஞாநரூபதயா ஸம்யக்³ஜ்ஞாநோச்சே²த்³யத்வாத் ஸம்யக்³ஜ்ஞாநஸ்ய ச
ஸஸாத⁴நஹேயோபாதே³யாவதா⁴ரணரூபத்வாத் தத³பி⁴தா⁴நமாஹ —

ஹேயம் து:³க²மநாக³தம் ॥ ஸாத⁴ந 16॥
வ்ரு’த்தி: — பூ⁴தஸ்யாதிக்ராந்தத்வாத³நுபூ⁴யமாநஸ்ய
த்யக்துமஶக்யத்வாத³நாக³தமேவ ஸம்ஸாரது:³க²ம் ஹாதவ்யமித்யுக்தம் ப⁴வதி ॥
16॥
ஹேயஹேதுமாஹ —

த்³ரஷ்ட்ரு’த்³ரு’ஶ்யயோ:ஸம்யோகோ³ ஹேயஹேது: ॥ ஸாத⁴ந 17॥
வ்ரு’த்தி: — த்³ரஷ்டா சித்³ரூப: புருஷ: । த்³ரு’ஶ்யம் பு³த்³தி⁴ஸத்த்வம் ।
தயோரவிவேகக்²யாதிபூர்வகோ யோऽஸௌ ஸம்யோகோ³ போ⁴க்த்ரு’போ⁴க்³யத்வேந
ஸந்நிதா⁴நம் ஸ ஹேயஸ்ய து:³க²ஸ்ய கு³ணபரிணாமரூபஸ்ய ஸம்ஸாரஸ்ய ஹேது:

காரணம் । தந்நிவ்ரு’த்யா ஸம்ஸாரநிவ்ரு’த்திர்ப⁴வதீத்யர்த:² ॥ 17॥
த்³ரஷ்ட்ரு’த்³ரு’ஶ்யயோ: ஸம்யோக³ இத்யுக்தம் । தத்ர த்³ரு’ஶ்யஸ்ய ஸ்வரூபம்
கார்யம்
ப்ரயோஜநம் சாஹ —

ப்ரகாஶக்ரியாஸ்தி²திஶீலம் பூ⁴தேந்த்³ரியாத்மகம் போ⁴கா³பவர்கா³ர்த²ம் த்³ரு’ஶ்யம் ॥
ஸாத⁴ந 18॥
வ்ரு’த்தி: — ப்ரகாஶ:ஸத்த்வஸ்ய த⁴ர்ம: । க்ரியா ப்ரவ்ரு’த்திரூபா
ரஜஸ: । ஸ்தி²திர்நியமரூபா தமஸ: । தா: ப்ரகாஶக்ரியாஸ்தி²தய: ஶீலம்
ஸ்வாபா⁴விகம் ரூபம் யஸ்ய தத்ததா²வித⁴மிதி ஸ்வரூபமஸ்ய நிர்தி³ஷ்டம் ।
பூ⁴தேந்த்³ரியாத்மகமிதி । பூ⁴தாநி ஸ்தூ²லஸூக்ஷ்மபே⁴தே³ந
த்³விவிதா⁴நி ப்ரு’தி²வ்யாதீ³நி க³ந்த⁴தந்மாத்ராதீ³நி ச । இந்த்³ரியாணி
பு³த்³தீ⁴ந்த்³ரியகர்மேந்த்³ரியாந்த:கரணபே⁴தே³ந த்ரிவிதா⁴நி ।
உப⁴யமேதத்³க்³ராஹ்யக்³ரஹணரூபாத்மா ஸ்வரூபாபி⁴ந்ந: பரிணாமோ யஸ்ய
தத்ததா²வித⁴மித்யநேநாஸ்ய கார்யமுக்தம் । போ⁴க:³ கதி²தலக்ஷண: । அபவர்கோ³
விவேகக்²யாதிபூர்விகாஸம்ஸாரநிவ்ரு’த்தி:। தௌ போ⁴கா³பவர்க³வர்த:²ப்ரயோஜநம்
யஸ்ய தத்ததா²வித⁴ம் த்³ரு’ஶ்யமித்யர்த:² ॥ 18॥
தஸ்ய த்³ரு’ஶ்யஸ்ய நாநாவஸ்தா²ரூபபரிணாமாத்மகஸ்ய ஹேயத்வேந ஜ்ஞாதவ்யத்வாத்
தத³வஸ்தா:² கத²யிதுமாஹ —

விஶேஷாவிஶேஷலிங்க³மாத்ராலிங்கா³நி கு³ணபர்வாணி ॥ ஸாத⁴ந 19॥
வ்ரு’த்தி: —கு³ணாநாம் பர்வாண்யவஸ்தா²விஶேஷாஶ்சத்வாரோ ஜ்ஞாதவ்யா

இத்யுபதி³ஷ்டம் ப⁴வதி । தத்ர விஶேஷா மஹாபூ⁴தேந்த்³ரியாணி ।
அவிஶேஷாஸ்தந்மாத்ராந்த:கரணாநி । லிங்க³மாத்ரம் பு³த்³தி: ⁴ ।
அலிங்க³மவ்யக்தமித்யுக்தம் । ஸர்வத்ர த்ரிகு³ணரூபஸ்யாவ்யக்தஸ்யாந்வயித்வேந
ப்ரத்யபி⁴ஜ்ஞாநாத³வஶ்யம் ஜ்ஞாதவ்யத்வேந யோக³காலே சத்வாரி பர்வாணி
நிர்தி³ஷ்டாநி ॥ 19॥
ஏவம் ஹேயத்வேந த்³ரு’ஶ்யஸ்ய ப்ரத²மம் ஜ்ஞாதவ்யத்வாத் தத³வஸ்தா²ஸஹிதம்
வ்யாக்²யாயோபாதே³யம் த்³ரஷ்டாரம் வ்யாக்²யாதுமாஹ —

த்³ரஷ்டா த்³ரு’ஶிமாத்ர: ஶுத்³தோ⁴ऽபி ப்ரத்யயாநுபஶ்ய: ॥ ஸாத⁴ந 20॥
வ்ரு’த்தி: — த்³ரஷ்டா புருஷோ த்³ரு’ஶிமாத்ரஶ்சேதநாமாத்ரம் ।
மாத்ரக்³ரஹணம் த⁴ர்மத⁴ர்மிநிராஸார்த²ம் । கேசித்³தி⁴ சேதநாமாத்மநோ
த⁴ர்மமிச்ச²ந்தி । ஸ ஶுத்³தோ⁴ऽபி பரிணாமித்வாத்³யபா⁴வேந ஸ்வப்ரதிஷ்டோ²ऽபி
ப்ரத்யயாநுபஶ்ய: । ப்ரத்யயா விஷயோபரக்தாநி விஜ்ஞாநாநி தாநி அநு
அவ்யவதா⁴நேந ப்ரதிஸங்க்ரமாத்³யபா⁴வேந பஶ்யதி । ஏதது³க்தம் ப⁴வதி
— ஜாதவிஷயோபராகா³யாமேவ பு³த்³தௌ⁴ ஸந்நிதி⁴மாத்ரேணைவ புருஷஸ்ய
த்³ரஷ்டுத்வமிதி ॥ 20॥
ஸ ஏவ போ⁴க்தேத்யாஹ —

தத³ர்த² ஏவ த்³ரு’ஶ்யஸ்யாத்மா ॥ ஸாத⁴ந 21॥ [ தத³ர்த:² ஏவ ]

வ்ரு’த்தி: — த்³ரு’ஶ்யஸ்ய ப்ராகு³க்தலக்ஷணஸ்ய ய ஆத்மா யத்
ஸ்வரூபம் தத³ர்த² ஏவ । தஸ்ய புருஷார்த²போ⁴க்த்ரு’த்வஸம்பாத³நம் நாம
ஸ்வார்த²பரிஹாரேண ப்ரோயோஜநம் । ந ஹி ப்ரதா⁴நம் ப்ரவர்தமாநமாத்மந:
கிஞ்சித் ப்ரயோஜநமபேக்ஷ்ய ப்ரவர்ததே கிந்து புருஷஸ்ய போ⁴க்த்ரு’த்வம்
ஸம்பாத³யிதுமிதி ॥ 21॥
யத்³யேவம் புருஷ்ஸ்ய போ⁴க³ஸம்பாத³நமேவ ப்ரோயோஜநம் ததா³ஸ்ம்பாதி³தே
தஸ்மிம்ஸ்தந்நிஷ்ப்ரயோஜநம் விரதவ்யாபாரம் ஸ்யாத் । தஸ்மிம்ஶ்ச பரிணாமஶூந்யே
ஶுத்³த⁴த்வாத்ஸர்வே த்³ரஷ்டாரோ ப³ந்த⁴ரஹிதா:ஸ்யு: । ததஶ்சஸம்ஸாரோச்சே²த³
இத்யாஶங்க்யாஹ —

க்ரு’தார்த²ம் ப்ரதி நஷ்டமப்யந்ஷ்டம் தத³ந்யஸாதா⁴ரணத்வாத் ॥ ஸாத⁴ந 22॥
வ்ரு’த்தி: — யத்³யபி விவேகக்²யாதிபர்யந்தாத்³போ⁴க³ஸம்பாத³நாத்
கமபி க்ரு’தார்த²ம் புருஷம் ப்ரதி தந்நஷ்டம் விரதவ்யாபாரம் ததா²பி

ஸர்வபுருஷஸாதா⁴ரணத்வாத³ந்யாந் ப்ரத்யநஷ்டவ்யாபாரமவதிஷ்ட²தே । அத:
ப்ரதா⁴நஸ்ய ஸகலபோ⁴க்த்ரு’ஸாதா⁴ரணத்வாந்ந கதா³சித³பி விநாஶ: । ஏகஸ்ய
முக்தௌ வா ந ஸர்வமுக்திப்ரஸங்க³இத்யுக்தம் ப⁴வதி ॥ 22॥
த்³ரு’ஶ்யத்³ரஷ்டாரௌ வ்யாக்²யாய ஸம்யோக³ம் வ்யாக்²யாதுமாஹ —

ஸ்வஸ்வாமிஶக்த்யோ:ஸ்வரூபோபலப்³தி⁴ஹேது:ஸம்யோக:³ ॥ ஸாத⁴ந 23॥
வ்ரு’த்தி: — கார்யத்³வாரேணாஸ்ய லக்ஷணம் கரோதி । ஸ்வஶக்திர்த்³ரு’ஶ்யஸ்ய
ஸ்வபா⁴வ: । ஸ்வாமிஶக்திர்த்³ரஷ்டு:ஸ்வரூபம் । தயோர்த்³வயோரபி
ஸம்வேத்³யஸம்வேத³கத்வேந வ்யவஸ்தி²தயோர்யா ஸ்வரூபோபலப்³தி⁴ஸ்தஸ்யா:
காரணம்
ய:ஸ ஸம்யோக:³ । ஸ ச ஸஹஜோ போ⁴க்³யபோ⁴க்த்ரு’பா⁴வஸ்வரூபாநந்ய:
[ பா0ஸ ச ஸஹஜபோ⁴க்³யபோ⁴க்த்ரு’பா⁴வஸ்வரூபாந்நாந்ய:] । ந ஹி
தயோர்நித்யயோர்வ்யாபகயோ:ஸ்வரூபாத³திரிக்த: கஶ்சித் ஸம்யோக:³ । யதே³வ
போ⁴க்³யஸ்ய போ⁴க்³யத்வம் போ⁴க்துஶ்ச போ⁴க்த்ரு’த்வமநாதி³ஸித்³த⁴ம் ஸ ஏவ
ஸம்யோக:³ ॥ 23॥
தஸ்யாபி காரணமாஹ —

தஸ்ய ஹேதுரவித்³யா ॥ ஸாத⁴ந 24॥
வ்ரு’த்தி: — யா பூர்வம் விபர்யாஸாத்மிகா மோஹரூபாऽவித்³யா வ்யாக்²யாதா
(2।4-5)ஸா தஸ்யாவிவேகக்²யாதிரூபஸ்ய ஸம்யோக³ஸ்ய காரணம் ॥ 24॥
ஹேயம் ஹாநிக்ரியாகர்மோச்யதே । கிம் புநஸ்தத்³தா⁴நமித்யாஹ —

தத³பா⁴வே ஸம்யோகா³பா⁴வோ ஹாநம் தத்³த்³ரு’ஶே:கைவல்யம் ॥ ஸாத⁴ந 25॥
வ்ரு’த்தி: — தஸ்யா அவித்³யாயா:ஸ்வரூபவிருத்³தே⁴ந
ஸம்யக்³ஜ்ஞாநேநோந்மூலிதாயா யோऽயமபா⁴வஸ்தஸ்மிந் ஸதி தத்கார்யஸ்ய
ஸம்யோக³ஸ்யாப்யபா⁴வஸ்தத்³தா⁴நமித்யுச்யதே । அயமர்த:² —
நைதஸ்யாऽமூர்தவஸ்துநோ விபா⁴கோ³ யுஜ்யதே [பா0நைதஸ்ய மூர்தத்³ரவ்யவத்
பரித்யாகோ³ யுஜ்யதே] கிந்து ஜாதாயாம் விவேகக்²யாதவவிவேகநிமித்த:ஸம்யோக:³
ஸ்வயமேவ நிவர்தத இதி தஸ்ய ஹாநம் । யதே³வ ச ஸம்யோக³ஸ்ய ஹாநம் ததே³வ
நித்யம் கேவலஸ்யாபி புருஷஸ்ய கைவல்யம் வ்யபதி³ஶ்யதே ॥ 25॥
ததே³வம் த்³ரு’ஶ்யஸம்யோக³ஸ்ய ஸ்வரூபம் காரணம் கார்யம் சாபி⁴ஹிதம் । அத²
ஹாநோபாயகத²நத்³வாரேண உபாதே³யகாரணமாஹ —

bhojavritti.pdf 29



போ⁴ஜவ்ரு’த்தி

விவேகக்²யாதிரவிப்லவா ஹாநோபாய: ॥ ஸாத⁴ந 26॥
வ்ரு’த்தி: —அந்யே கு³ணா அந்ய: புருஷ இத்யேவம்வித⁴ஸ்ய விவேகஸ்ய யா
க்²யாதி: ப்ரக்²யா ஸாऽஸ்ய ஹாநஸ்ய த்³ரு’ஶ்யது:³க²பரித்யாக³ஸ்யோபாய:
காரணம் । கீத்³ரு’ஶீ । அவிப்லவா ந வித்³யதே விப்லவோ
விச்சே²தோ³ऽந்தராऽந்தராऽப்⁴யுத்தா²நரூபோ யஸ்யா:ஸா அவிப்லவா ।
இத³மத்ர தாத்பர்யம் — ப்ரதிபக்ஷபா⁴வநாப³லாத³வித்³யாப்ரலயே
விநிவ்ரு’த்தகர்த்ரு’த்வபோ⁴க்த்ரு’த்வாபி⁴மாநாயா ரஜஸ்தமோமலாநபி⁴பூ⁴தாயா
பு³த்³தே⁴ரந்தர்முகா² யா சிச்சா²யாஸங்க்ராந்தி:ஸா விவேகக்²யாதிருச்யதே ।
தஸ்யாம் ச ஸந்ததத்வேந ப்ரவ்ரு’த்தாயாம் ஸத்யாம்
த்³ரு’ஶ்யஸ்யாதி⁴காரநிவ்ரு’த்தேர்ப⁴வத்யேவ கைவல்யம் ॥ 26॥
உத்பந்நவிவேகக்²யாதே: புருஷஸ்ய யாத்³ரு’ஶீ ப்ரஜ்ஞா ப⁴வதி தாம் கத²யந்
விவேகக்²யாதேரேவ ஸ்வரூபமாஹ —

தஸ்ய ஸப்ததா⁴ ப்ராந்தபூ⁴மௌ ப்ரஜ்ஞா ॥ ஸாத⁴ந 27॥
[தஸ்ய ஸப்ததா⁴ ப்ராந்தபூ⁴மி: ப்ரஜ்ஞா இதி வா ப³ஹுஸம்மத:ஸூத்ரபாட:² । ]

வ்ரு’த்தி: — தஸ்யோத்பந்நவிவேகஜ்ஞாநஸ்ய ஜ்ஞாதவ்யவிவேகரூபா ப்ரஜ்ஞா
ப்ராந்தபூ⁴மௌ ஸகலஸாலம்ப³நஸமாதி⁴பர்யந்தே ஸப்தப்ரகாரா ப⁴வந்தீத்யர்த:²
।
தத்ர கார்யவிமுக்திரூபா சதுஷ்ப்ரகாரா — 1। ஜ்ஞாதம் மயா
ஜ்ஞேயம் । ஜ்ஞாதவ்யம் ந கிஞ்சித³ஸ்தி । 2। க்ஷீணா மே க்லேஶா: । ந
கிஞ்சித் க்ஷேதவ்யமஸ்தி । 3। அதி⁴க³தம் மயா ஜ்ஞாநம் । 4। ப்ராப்தா மயா
விவேகக்²யாதிரிதி । ப்ரத்யயாந்தரபரிஹாரேண தஸ்யாமவஸ்தா²யாமீத்³ரு’ஶ்யேவ
ப்ரஜ்ஞா ஜாயதே । ஈத்³ரு’ஶீ ப்ரஜ்ஞா கார்யவிஷயம் நிர்மலம் ஜ்ஞாநம்
கார்யவிமுக்திரித்யுச்யதே ।
சித்தவிமுக்திஸ்த்ரிதா⁴ — 5। சரிதார்தா² மே பு³த்³தி: ⁴ । கு³ணா
ஹ்ரு’தாதி⁴காரா கி³ரிஶிக²ரநிபதிதா இவ க்³ராவாணோ ந புந:
ஸ்தி²திம் யாஸ்யந்தி । 6। ஸ்வகாரணே ப்ரவிலயாபி⁴முகா²நாம் கு³ணாநாம்
மோஹாபி⁴தா⁴நமூலகாரணாபா⁴வாந்நிஷ்ப்ரயோஜநத்வாச்சாமீஷாம் குத:
ப்ரரோஹோ ப⁴வேத் । 7। ஸ்வஸ்தீ²பூ⁴தஶ்ச [பா0ஸாத்மீபூ⁴தஶ்ச]
மே ஸமாதி⁴ஸ்தஸ்மிந் ஸதி ஸ்வருபப்ரதிஷ்டோ²ऽஹமிதி । ஈத்³ரு’ஶீ த்ரிப்ரகாரா

சித்தவிமுக்தி: । ததே³வமீத்³ரு’ஶ்யாம் ஸப்தவித⁴பூ⁴மிப்ரஜ்ஞாயாமுபஜாதாயாம்
புருஷ: கேவல இத்யுச்யதே ॥ 27॥
விவேகக்²யாதி:ஸம்யோகா³பா⁴வஹேதுரித்யுக்தம் । தஸ்யாஸ்து உத்பத்தௌ கிம்
நிமித்தமித்யாஹ —

யோகா³ங்கா³நுஷ்டா²நாத³ஶுத்³தி⁴க்ஷயே ஜ்ஞாநதீ³ப்திராவிவேகக்²யாதே: ॥ ஸாத⁴ந
28॥
வ்ரு’த்தி: — யோகா³ங்கா³நி வக்ஷ்யமாணாநி ।
தேஷாமநுஷ்டா²நாஜ்ஜ்ஞாநபூர்வகாப்⁴யாஸாதா³விவேகக்²யாதேரஶுத்³தி⁴க்ஷயே
சித்தஸத்த்வஸ்ய ப்ரகாஶாவரணரூபக்லேஶாத்மகாஶுத்³தி⁴க்ஷயே யா
ஜ்ஞாநதீ³ப்திஸ்தாரதம்யேந ஸாத்த்விக: பரிணாமோ விவேகக்²யாதிபர்யந்தஸ்தஸ்யா:
க்²யாதேர்ஹேதுரித்யர்த:² ॥ 28॥
யோகா³ங்கா³நாமநுஷ்டா²நாத³ஶுத்³தி⁴க்ஷய இத்யுக்தம் । காநி புநஸ்தாநி
யோகா³ங்கா³நீதி தேஷாமுத்³தே³ஶமாஹ —

யமநியமாஸநப்ராணாயாமப்ரத்யாஹாரதா⁴ரணாத்⁴யாநஸமாத⁴யோऽஷ்டாவங்கா³நி ॥
ஸாத⁴ந 29॥
வ்ரு’த்தி: —இஹ காநிசித் ஸமாதே: ⁴ ஸாக்ஷாது³பகாரகாணி யதா² தா⁴ரணாதீ³நி
காநிசித் ப்ரதிபக்ஷபூ⁴தஹிம்ஸாதி³விதர்கோந்மூலநத்³வாரேண ஸமாதி⁴முபகுர்வந்தி
யதா² யமாத³ய: । தத்ராஸநாதீ³நாமுத்தரோதரமுபகாரகத்வம் । தத்³யதா² —
ஸத்யாஸநஜயே ப்ராணாயாமஸ்தை²ர்யம் । ஏவமுத்தரத்ராபி யோஜ்யம் ॥ 29॥
க்ரமேணைஷாம் ஸ்வரூபமாஹ —

அஹிம்ஸாஸத்யாஸ்தேயப்³ரஹ்மசர்யாபரிக்³ரஹா யமா: ॥ ஸாத⁴ந 30॥
வ்ரு’த்தி: — தத்ர ப்ராணவியோக³ப்ரயோஜநவ்யாபாரோ ஹிம்ஸா । ஸா ச
ஸர்வாநர்த²ஹேது: । தத³பா⁴வோऽஹிம்ஸா । ஹிம்ஸாயா:ஸர்வப்ரகாரேணைவ
பரிஹார்யத்வாத் ப்ரத²மம் தத³பா⁴வரூபாயா அஹிம்ஸாயா நிர்தே³ஶ: । ஸத்யம்
வாங்மநஸோர்யதா²ர்த²த்வம் । ஸ்தேயம் பரஸ்வாபஹரணம் தத³பா⁴வோऽஸ்தேயம் ।
ப்³ரஹ்மசர்யமுபஸ்த²ஸம்யம: । அபரிக்³ரஹோ போ⁴க³ஸாத⁴நாநாமநங்கீ³கார: ।
த ஏதேऽஹிம்ஸாத³ய: பஞ்ச யமஶப்³த³வாச்யா யோகா³ங்க³த்வேந நிர்தி³ஷ்டா:॥ 30॥
ஏஷாம் விஶேஷமாஹ —

ஜாதிதே³ஶகாலஸமயாநவச்சி²ந்நா:ஸார்வபௌ⁴மா மஹாவ்ரதம் ॥ ஸாத⁴ந 31॥
வ்ரு’த்தி: — ஜாதிர்ப்³ராஹ்மணத்வாதி:³ । தே³ஶஸ்தீர்தா²தி:³ ।
காலஶ்சதுர்த³ஶ்யாதி:³ । ஸமயோ ப்³ராஹ்மணப்ரயோஜநாதி:³ ।
ஏதைஶ்சதுர்பி⁴ரநவச்சி²ந்நா: பூர்வோக்தா அஹிம்ஸாத³யோ யமா:ஸர்வாஸு
க்ஷிப்தாதி³ஷு சித்தபூ⁴மிஷு ப⁴வா மஹாவ்ரதமித்யுச்யதே । தத்³யதா² —
ப்³ராஹ்மணம் ந ஹநிஷ்யாமி தீர்தே² ந கஞ்சந ஹநிஷ்யாமி சதுர்த³ஶ்யாம் ந
ஹநிஷ்யாமி தே³வப்³ராஹ்மணப்ரயோஜநவ்யதிரேகேண கமபி ந ஹநிஷ்யாமீதி । ஏவம்
சதுர்விதா⁴வச்சே²த³வ்யதிரேகேண கிஞ்சித் கதா³சித் கஸ்மிம்ஶ்சித³ர்தே² ந
ஹநிஷ்யாமீத்யநவச்சி²ந்நா: । ஏவம் ஸத்யாதி³ஷு யதா²யோக³ம் யோஜ்யம் ।
இத்த²மநியதீக்ரு’தா:ஸாமாந்யேநைவ ப்ரவ்ரு’த்தா மஹாவ்ரதமித்யுச்யதே ந புந:
பரகீயபரிச்சி²ந்நாவதா⁴ரணம் [பா0 ந புந: பரிச்சி²ந்நாவதா⁴ரணம் ॥ 31॥
நியமாநாஹ —

ஶௌசஸந்தோஷதப:ஸ்வாத்⁴யாயேஶ்வரப்ரணிதா⁴நாநி நியமா: ॥ ஸாத⁴ந 32॥
வ்ரு’த்தி: — ஶௌசம் த்³விவித⁴ம் — பா³ஹ்யமாப்⁴யந்தரம்
ச । பா³ஹ்யம் ம்ரு’ஜ்ஜலாதி³பி:⁴ காயாதி³ப்ரக்ஷாலநம் । ஆப்⁴யந்தரம்
மைத்ர்யாதி³பி⁴ஶ்சித்தமலாநாம் ப்ரக்ஷாலநம் । ஸந்தோஷஸ்துஷ்டி: ।
ஶேஷா: ப்ராகே³வ (2।1) க்ரு’தவ்யாக்²யாநா: । ஏதே ஶௌசாத³யோ
நியமஶப்³த³வாச்யா: ॥ 32॥
கத²மேஷாம் யோகா³ங்க³த்வமித்யாஹ —

விதர்கபா³த⁴நே ப்ரதிபக்ஷபா⁴வநம் ॥ ஸாத⁴ந 33॥
வ்ரு’த்தி: — விதர்க்யந்தே இதி விதர்கா யோக³பரிபந்தி²நோ ஹிம்ஸாத³ய: ।
தேஷாம் ப்ரதிபக்ஷபா⁴வநே ஸதி யதா³ பா³தா⁴ ப⁴வதி ததா³ யோக:³ஸுகரோ
ப⁴வதீதி ப⁴வத்யேவ யமநியமயோர்யோகா³ங்க³த்வம் ॥ 33॥
இதா³நீம் விதர்காணாம் ஸ்வரூபம் பே⁴த³ப்ரகாரம் ப²லம் ச க்ரமேணாஹ —

விதர்கா ஹிம்ஸாத³ய: க்ரு’தகாரிதாநுமோதி³தா லோப⁴க்ரோத⁴மோஹபூர்வகா
ம்ரு’து³மத்⁴யாதி⁴மாத்ரா து:³கா²ஜ்ஞாநாநந்தப²லா இதி ப்ரதிபக்ஷபா⁴வநம் ॥ ஸாத⁴ந
34॥
வ்ரு’த்தி: — ஏதே பூர்வோக்தா ஹிம்ஸாத³ய: ப்ரத²மம் த்ரிதா⁴ பி⁴த்³யந்தே
க்ரு’தகாரிதாநுமோத³நபே⁴தே³ந । தத்ர ஸ்வயம் நிஷ்பாதி³தா: க்ரு’தா: । குரு

குர்விதி ப்ரயோஜகவ்யாபாரேண ஸமுத்பாதி³தா: காரிதா: । அந்யேந க்ரியமாணா:

ஸாத்⁴வித்யங்கீ³க்ரு’தா அநுமோதி³தா: । ஏதச்ச த்ரைவித்⁴யம் பரஸ்பரம்
வ்யாமோஹநிராகரணாவதா⁴ரணாயோச்யதே । அந்யதா² மந்த³மதிரேவம் மந்யேத ந
மயாஸ்வயம்ஹிம்ஸா க்ரு’தேதி நாஸ்தி மே தோ³ஷ:। ஏதேஷாம் காரணப்ரதிபாத³நாய
லோப⁴க்ரோத⁴மோஹபூர்வகா இதி ।
யத்³யபி லோப:⁴ ப்ரத²மம் நிர்தி³ஷ்டஸ்ததா²ऽபி ஸர்வக்லேஶாநாம்
மோஹஸ்யாऽநாத்மந்யாத்மாபி⁴மாநலக்ஷணஸ்ய நிதா³நத்வாத் தஸ்மிந் ஸதி
ஸ்வபரவிபா⁴க³பூர்வகத்வேந லோப⁴க்ரோதா⁴தீ³நாமுத்³ப⁴வாந்மூலத்வமவஸேயம் ।
மோஹபூர்விகா ஸர்வா தோ³ஷஜாதிரித்யர்த:² । லோப⁴ஸ்த்ரு’ஷ்ணா । க்ரோத: ⁴
க்ரு’த்யாக்ரு’த்யவிவேகோந்மூலக: ப்ரஜ்வலநாத்மகஶ்சித்தத⁴ர்ம: ।
ப்ரத்யேகம் க்ரு’தாதி³பே⁴தே³ந த்ரிப்ரகாரா அபிஹிம்ஸாத³யோ மோஹாதி³காரணத்வேந
த்ரிதா⁴ பி⁴த்³யந்தே । ஏஷாமேவ புநரவஸ்தா²பே⁴தே³ந த்ரைவித்⁴யமாஹ —

ம்ரு’து³மத்⁴யாதி⁴மாத்ரா: । ம்ரு’த³வோ மந்தா:³ ந தீவ்ரா நாபி மத்⁴யா: । மத்⁴யா
நாபி மந்தா³ நாபி தீவ்ரா: । அதி⁴மாத்ராஸ்தீவ்ரா: । பாஶ்சாத்த்யா நவபே⁴தா:³ ।
இத்த²ம் த்ரைவித்⁴யே ஸதி ஸப்தவிம்ஶதிர்ப⁴வதி । ம்ரு’த்³வாதீ³நாமபி ப்ரத்யேகம்
ம்ரு’து³மத்⁴யாதி⁴மாத்ரபே⁴தா³த் த்ரைவித்⁴யம் ஸம்ப⁴வதி । தத்³யதா²யோக³ம்
யோஜ்யம் ।
தத்³யதா² — ம்ரு’து³ம்ரு’து³ர்ம்ரு’து³மத்⁴யோ ம்ரு’து³தீவ்ர இதி ।
ஏஷாம் ப²லமாஹ — து:³கா²ஜ்ஞாநாநந்தப²லா து:³க²ம்
ப்ரதிகூலதயாऽவபா⁴ஸமாநோ ராஜஸஶ்சித்தத⁴ர்ம: । அஜ்ஞாநம் மித்²யாஜ்ஞாநம்
ஸம்ஶயவிபர்யயரூபம் । தே து:³கா²ஜ்ஞாநேऽநந்தமபரிச்சி²ந்நம் ப²லம்
யேஷாம் தே ததோ²க்தா: ।இத்த²ம் தேஷாம் ஸ்வரூபகாரணாதி³பே⁴தே³ந ஜ்ஞாதாநாம்
ப்ரதிபக்ஷபா⁴வநயா யோகி³நா பரிஹார: கர்தவ்ய இத்யுபதி³ஷ்டம் ப⁴வதி ॥ 34॥
ஏஷாமப்⁴யாஸவஶாத் ப்ரகர்ஷமாக³ச்ச²தாமநுநிஷ்பாதி³ந்ய:ஸித்³த⁴யோ யதா²
ப⁴வந்தி ததா² க்ரமேண ப்ரதிபாத³யிதுமாஹ —

அஹிம்ஸாப்ரதிஷ்டா²யாம் தத்ஸந்நிதௌ⁴ வைரத்யாக:³ ॥ ஸாத⁴ந 35॥
வ்ரு’த்தி: — தஸ்யாऽஹிம்ஸாம் பா⁴வயத:ஸந்நிதௌ⁴
ஸஹஜவிரோதி⁴நாமப்யஹிநகுலாதீ³நாம் வைரத்யாகோ³ நிர்மத்ஸரதயாऽவஸ்தா²நம்
ப⁴வதி । ஹிம்ஸ்ரஸ்வபா⁴வா அபி ஹிம்ஸாம் த்யஜந்தீத்யர்த:² [பா0ஹிம்ஸ்ரா
அபி ஹிம்ஸ்ரத்வம் பரித்யஜந்தீத்யர்த:²] ॥ 35॥
ஸத்யாப்⁴யாஸவத: கிம் ப⁴வதீத்யாஹ —

ஸத்யப்ரதிஷ்டா²யாம் க்ரியாப²லாஶ்ரயத்வம் ॥ ஸாத⁴ந 36॥
வ்ரு’த்தி: — க்ரியமாணா ஹி க்ரியா யாகா³தி³கா: ப²லம் ஸ்வர்கா³தி³கம்
ப்ரயச்ச²ந்தி । தஸ்ய து ஸத்யாப்⁴யாஸவதோ யோகி³நஸ்ததா²ஸத்யம் ப்ரக்ரு’ஷ்யதே
யதா² க்ரியாயாமக்ரு’தாயாமபி யோகீ³ ப²லமாப்நோதி । தத்³வசநாத்³யஸ்ய கஸ்யசித்
க்ரியாமகுர்வதோऽபி க்ரியாப²லம் ப⁴வதீத்யர்த:² ॥ 36॥
அஸ்தேயாப்⁴யாஸவத: ப²லமாஹ —

அஸ்தேயப்ரதிஷ்டா²யாம் ஸர்வரத்நோபஸ்தா²நம் ॥ ஸாத⁴ந 37॥
வ்ரு’த்தி: —அஸ்தேயம் யதா³ऽப்⁴யஸதி ததா³ஸ்ய
தத்ப்ரகர்ஷாந்நிரபி⁴லாஷஸ்யாபி ஸர்வதோ தி³வ்யாநி ரத்நாந்யுபதிஷ்ட²ந்தே ॥ 37॥
ப்³ரஹ்மசர்யாப்⁴யாஸஸ்ய ப²லமாஹ —

ப்³ரஹ்மசர்யப்ரதிஷ்டா²யாம் வீர்யலாப: ⁴ ॥ ஸாத⁴ந 38॥
வ்ரு’த்தி: — ய: கில ப்³ரஹ்மசர்யமப்⁴யஸ்யதி தஸ்ய
தத்ப்ரகர்ஷாந்நிரதிஶயம் வீர்யம் ஸாமர்த்²யமாவிர்ப⁴வதி । வீர்யநிரோதே⁴
ஹி ப்³ரஹ்மசர்யஸ்ய ப்ரகர்ஷாச்ச²ரீரேந்த்³ரியமந:ஸு வீர்யம்
ப்ரகர்ஷமாக³ச்ச²தி ॥ 38॥
அபரிக்³ரஹஸ்ய ப²லமாஹ —

அபரிக்³ரஹஸ்தை²ர்யே ஜந்மகத²ந்தாஸம்போ³த: ⁴ ॥ ஸாத⁴ந 39॥
வ்ரு’த்தி: — கத²மித்யஸ்ய பா⁴வ: கத²ந்தா । ஜந்மந: கத²ந்தா
ஜந்மகத²ந்தா । தஸ்யா:ஸம்போ³த: ⁴ ஸம்யக்³ஜ்ஞாநம் ஜந்மாந்தரே கோऽஹமாஸம்
கீத்³ரு’ஶ: கிங்கார்யகாரீதி ஜிஜ்ஞாஸாயாம் ஸர்வமேவ ஸம்யக்³ஜாநாதீத்யர்த:² ।
ந கேவலம் போ⁴க³ஸாத⁴நபரிக்³ரஹ ஏவ பரிக்³ரஹோ யாவதா³த்மந:
ஶரீரபரிக்³ரஹோऽபி பரிக்³ரஹோ போ⁴க³ஸாத⁴நத்வாச்ச²ரீரஸ்ய । தஸ்மிந் ஸதி
ராகா³நுப³ந்தா⁴த்³ப³ஹிர்முகா²யாமேவ ப்ரவ்ரு’த்தௌ ந தாத்த்விகஜ்ஞாநப்ராது³ர்பா⁴வ:

।
யதா³ புந: ஶரீராதி³பரிக்³ரஹநைரபேக்ஷ்யேண மாத்⁴யஸ்த்²யமவலம்ப³தே
ததா³ மத்⁴யஸ்த²ஸ்ய ராகா³தி³த்யாகா³த் ஸம்யக்³ஜ்ஞாநஹேதுர்ப⁴வத்யேவ
பூர்வாபரஜந்மஸம்போ³த:⁴ ॥ 39॥

உக்தா யமாநாம் ஸித்³த⁴ய: । அத² நியமாநாமாஹ —

ஶௌசாத்ஸ்வாங்க³ஜுகு³ப்ஸா பரைரஸம்ஸர்க:³ ॥ ஸாத⁴ந 40॥
வ்ரு’த்தி: — ய: ஶௌசம் பா⁴வயதி தஸ்ய ஸ்வாங்கே³ஷ்வபி
காரணஸ்வரூபபர்யாலோசநத்³வாரேண ஜுகு³ப்ஸா க்⁴ரு’ணாஸமுபஜாயதே —

அஶுசிரயம் காயோ நாத்ராக்³ரஹ: கார்ய இதி । அமுநைவ ஹேதுநா பரைரந்யைஶ்ச
காயவத்³பி⁴ரஸம்ஸர்க:³ஸம்பர்காபா⁴வ:ஸம்ஸர்க³பரிவர்ஜநமித்யர்த:² ।
ய: கில ஸ்வமேவ காயம் ஜுகு³ப்ஸதே தத்தத³வத்³யத³ர்ஶநாத் ஸ கத²ம்
பரகீயைஸ்ததா²பூ⁴தைஶ்ச காயை:ஸம்ஸர்க³மநுப⁴வதி ॥ 40॥
ஶௌசஸ்யைவ ப²லாந்தரமாஹ —

ஸத்த்வஶுத்³தி⁴ஸௌமநஸ்யைகாக்³ரதேந்த்³ரியஜயாத்மத³ர்ஶநயோக்³யத்வாநி ச ॥
ஸாத⁴ந 41॥
வ்ரு’த்தி: — ப⁴வந்தீதி வாக்யஶேஷ: । ஸத்த்வம் ப்ரகாஶஸுகா²த்³யாத்மகம்
தஸ்ய ஶுத்³தீ⁴ ரஜஸ்தமோப்⁴யாமநபி⁴ப⁴வ: । ஸௌமநஸ்யம் கே²தா³நநுப⁴வேந
மாநஸீ ப்ரீதி: । ஏகாக்³ரதா நியதவிஷயே சேதஸ:ஸ்தை²ர்யம் । இந்த்³ரியஜயோ
விஷயபராங்முகா²ணாமிந்த்³ரியாணாமாத்மந்யவஸ்தா²நம் । ஆத்மத³ர்ஶநே
விவேகக்²யாதிரூபே சித்தஸ்ய யோக்³யத்வம் ஸமர்த²த்வம் । ஶௌசாப்⁴யாஸவத
ஏவ ஏதே ஸத்த்வஶுத்³த்⁴யாத³ய: க்ரமேண ப்ராது³ர்ப⁴வந்தி । ததா²ஹி —

ஸத்த்வஶுத்³தே: ⁴ ஸௌமநஸ்யம் । ஸௌமநஸ்யாதே³காக்³ரதா । ஏகாக்³ரதாயா
இந்த்³ரியஜய: ।
தஸ்மாதா³த்மத³ர்ஶநயோக்³யதேதி ॥ 41॥
ஸந்தோஷாப்⁴யாஸஸ்ய ப²லமாஹ —

ஸந்தோஷாத³நுத்தம:ஸுக²லாப:⁴ ॥ ஸாத⁴ந 42॥
வ்ரு’த்தி: —ஸந்தோஷப்ரகர்ஷேண யோகி³நஸ்ததா²வித⁴மாந்தரம்
ஸுக²மாவிர்ப⁴வதி யஸ்ய பா³ஹ்யம் விஷயஸுக²ம் ஶதாம்ஶேநாபி ந ஸமம் ॥ 42॥
தபஸ: ப²லமாஹ —

காயேந்த்³ரியஸித்³தி⁴ரஶுத்³தி⁴க்ஷயாத்தபஸ: ॥ ஸாத⁴ந 43॥
வ்ரு’த்தி: —தப:ஸமப்⁴யஸ்யமாநம் சேதஸ:

க்லேஶாதி³லக்ஷணாஶுத்³தி⁴க்ஷயத்³வாரேண காயேந்த்³ரியாணாம்

ஸித்³தி⁴ப்ரகர்ஷமாத³தா⁴தி । அயமர்த:² —
சாந்த்³ராயணாதி³நா சித்தக்லேஶக்ஷயஸ்தத்க்ஷயாதி³ந்த்³ரியாதீ³நாம்
ஸூக்ஷ்மவ்யவஹிதவிப்ரக்ரு’ஷ்டத³ர்ஶநாதி³ஸாமர்த்²யமாவிர்ப⁴வதி காயஸ்ய
யதே²ச்ச²ம் அணுத்வமஹத்த்வாதீ³நி ॥ 43॥
ஸ்வாத்⁴யாயஸ்ய ப²லமாஹ —

ஸ்வாத்⁴யாயாதி³ஷ்டதே³வதாஸம்ப்ரயோக:³ ॥ ஸாத⁴ந 44॥
வ்ரு’த்தி: —அபி⁴ப்ரேதமந்த்ரஜபாதி³லக்ஷணே ஸ்வாத்⁴யாயே ப்ரக்ரு’ஷ்யமாணே
யோகி³ந இஷ்டயாऽபி⁴ப்ரேதயா தே³வதயா ஸம்ப்ரயோகோ³ ப⁴வதி । ஸா தே³வதா
ப்ரத்யக்ஷா ப⁴தீத்யர்த:² ॥ 44॥
ஈஶ்வரப்ரணிதா⁴நஸ்ய ப²லமாஹ —

ஸமாதி⁴ஸித்³தி⁴ரீஶ்வரப்ரணிதா⁴நாத் ॥ ஸாத⁴ந 45॥
வ்ரு’த்தி: — ஈஶ்வரே யத் ப்ரணிதா⁴நம் ப⁴க்திவிஶேஷஸ்தஸ்மாத்
ஸமாதே⁴ருக்தலக்ஷணஸ்யாவிர்பா⁴வோ ப⁴வதி யஸ்மாத் ஸ ப⁴க³வாநீஶ்வர:
ப்ரஸந்ந:ஸந்நந்தராயரூபாந் க்லேஶாந் பரிஹ்ரு’த்யஸமாதி⁴ம் ஸம்போ³த⁴யதி॥ 45॥
யமநியமாநுக்த்வா ஆஸநமாஹ —

ஸ்தி²ரஸுக²மாஸநம் ॥ ஸாத⁴ந 46॥
வ்ரு’த்தி: —ஆஸ்யதேऽநேநேத்யாஸநம் பத்³மாஸநத³ண்டா³ஸநஸ்வஸ்திகாஸநாதி³
।
தத்³யதா³ஸ்தி²ரம் நிஷ்கம்பம் ஸுக²மநுத்³வேஜநீயம் ச ப⁴வதி ததா³
யோகா³ங்க³தாம் ப⁴ஜதே ॥ 46॥
தஸ்யைவ ஸ்தி²ரஸுக²ப்ராப்த்யர்த²முபாயமாஹ —

ப்ரயத்நஶைதி²ல்யாநந்த்யஸமாபத்திப்⁴யாம் ॥ ஸாத⁴ந 47॥
வ்ரு’த்தி: — ததா³ஸநம் ப்ரயத்நஶைதி²ல்யேநாऽऽநந்த்யஸமாபத்த்யா ச
ஸ்தி²ரம் ஸுக²ம் ப⁴வதீதி ஸம்ப³ந்த: ⁴ । யதா³ யதா³ऽऽஸநம் ப³த்⁴நாமீதி
இச்சா²ம் கரோதி ப்ரயத்நஶைதி²ல்யேऽப்யக்லேஶேநைவ ததா³ ததா³ऽऽஸநம்
ஸம்பத்³யதே । யதா³ சாகாஶாதி³க³த ஆநந்த்யே சேதஸ:ஸமாபத்தி:
க்ரியதேऽவதா⁴நேந [பா0அவ்யவதா⁴நேந] தாதா³த்ம்யமாபத்³யதே ததா³
தே³ஹாஹங்காராபா⁴வாந்நாஸநம் து:³க²ஜநகம் ப⁴வதி ।அஸ்மிம்ஶ்சாஸநஜயே ஸதி

ஸமாத்⁴யந்தராயபூ⁴தா ந ப்ரப⁴வந்த்யங்க³மேஜயத்வாத³ய: ॥ 47॥
தஸ்யைவாநுநிஷ்பாதி³ ப²லமாஹ —

ததோ த்³வந்த்³வாநபி⁴கா⁴த: ॥ ஸாத⁴ந 48॥
வ்ரு’த்தி: — தஸ்மிந்நாஸநஜயே ஸதி த்³வந்த்³வை:

ஶீதோஷ்ணக்ஷுத்த்ரு’ஷ்ணாதி³பி⁴ர்யோகீ³ நாபி⁴ஹந்யத இத்யர்த:² ॥ 48॥
ஆஸநஜயாத³நந்தரம் ப்ராணாயாமமாஹ —

தஸ்மிந்ஸதி ஶ்வாஸப்ரஶ்வாஸயோர்க³திவிச்சே²த:³ ப்ராணாயாம: ॥ ஸாத⁴ந 49॥
வ்ரு’த்தி: —ஆஸநஸ்தை²ர்யே ஸதி தந்நிமித்தகப்ராணாயாமலக்ஷணோ
யோகா³ங்க³விஶேஷோऽநுஷ்டே²யோ ப⁴வதி । கீத்³ரு’ஶ: ।
ஸ்வாஸப்ரஶ்வாஸயோர்க³திவிச்சே²த³லக்ஷண: । ஶ்வாஸப்ரஶ்வாஸௌ நிருக்தௌ
(1।31) தயோஸ்த்ரிதா⁴ ரேசநஸ்தம்ப⁴நபூரணத்³வாரேண பா³ஹ்யாப்⁴யந்தரேஷு
ஸ்தா²நேஷு க³தே: ப்ரவாஹஸ்ய விச்சே²தோ³ தா⁴ரணம் ப்ராணாயாம உச்யதே ॥ 49॥
தஸ்யைவ ஸுகா²வக³மாய விப⁴ஜ்ய ஸ்வரூபம் கத²யதி —

ஸ து பா³ஹ்யாப்⁴யந்தரஸ்தம்ப⁴வ்ரு’த்திர்தே³ஶகாலஸங்க்²யாபி:⁴ பரித்³ரு’ஷ்டோ
தீ³ர்க⁴ஸூக்ஷ்ம: ॥ ஸாத⁴ந 50॥
வ்ரு’த்தி: — பா³ஹ்யவ்ரு’த்தி: ஶ்வாஸோ ரேசக: । அந்தர்வ்ரு’த்தி: ப்ரஶ்வாஸ:

பூரக: । ஆந்தரஸ்தம்ப⁴வ்ரு’த்தி:கும்ப⁴க: । தஸ்மிந் ஜலமிவ கும்பே⁴
நிஶ்சலதயா ப்ராணா அவஸ்தா²ப்யந்த இதி கும்ப⁴க: । த்ரிவிதோ⁴ऽயம் ப்ராணாயாம:
தே³ஶேந காலேந ஸங்க்²யயா சோபலக்ஷிதோ தீ³ர்க⁴ஸூக்ஷ்மஸம்ஜ்ஞோ ப⁴வதி ।
தே³ஶோபலக்ஷிதோ யதா² நாஸாத்³த்³வாத³ஶாந்தாதி³ நாஸாமாரப்⁴ய
த்³வாத³ஶாங்கு³லிபர்யந்தமித்யர்த:² । காலோபலக்ஷிதோ யதா²
ஷட்த்ரிம்ஶந்மாத்ராதி³ப்ரமாண: । ஸங்க்²யயோபலக்ஷிதோ யதா² இயதோ வாராந்
க்ரு’த
ஏதாவத்³பி: ⁴ ஶ்வாஸப்ரஶ்வாஸை: ப்ரத²ம உத்³கா⁴தோ ப⁴வதீதி । ஏதஜ்ஜ்ஞாநாய
ஸங்க்²யாக்³ரஹணமுபாத்தம் । உத்³கா⁴தோ நாம நாபி⁴மூலாத் ப்ரேரிதஸ்ய வாயோ:
ஶிரஸ்யபி⁴ஹநநம் ॥ 50॥
த்ரீந் ப்ராணாயாமாநபி⁴தா⁴ய சதுர்த²மபி⁴தா⁴துமாஹ —

பா³ஹ்யாப்⁴யந்தரவிஷயாக்ஷேபீ சதுர்த:² ॥ ஸாத⁴ந 51॥

வ்ரு’த்தி: — ப்ராணஸ்ய பா³ஹ்யோ விஷயோ நாஸாத்³த்³வாத³ஶாந்தாதி:³ ।
ஆப்⁴யந்தரோ விஷயோ ஹ்ரு’த³யநாபி⁴சக்ராதி:³ । தௌ த்³வௌ
விஷயாவாக்ஷிப்ய பர்யாலோச்ய ய:ஸ்தம்ப⁴ரூபீ க³திவிச்சே²த:³
ஸ சதுர்த:² ப்ராணாயாம: । த்ரு’தீயஸ்மாத் கும்ப⁴காக்²யாத³யமஸ்ய
விஶேஷ: —ஸ பா³ஹ்யாப்⁴யந்தரவிஷயாவபர்யாலோச்யைவ ஸஹஸா
தப்தோபலநிபதிதஜலந்யாயேந யுக³பத் ஸ்தம்ப⁴வ்ரு’த்த்யா நிஷ்பாத்³யதே [பா0
நிஷ்பத்³யதே] । அஸ்ய து விஷயத்³வயாக்ஷேபகோ நிரோத: ⁴ । அயமபி
பூர்வவத்³தே³ஶகாலஸங்க்²யாபி⁴ருபலக்ஷிதோ த்³ரஷ்டவ்ய: ॥ 51॥
சதுர்வித⁴ஸ்யாஸ்ய ப²லமாஹ —

தத:க்ஷீயதே ப்ரகாஶாவரணம் ॥ ஸாத⁴ந 52॥
வ்ரு’த்தி: — ததஸ்தஸ்மாத் ப்ராணாயாமாத் ப்ரகாஶஸ்ய சித்தஸத்த்வக³தஸ்ய
யதா³வரணம் க்லேஶரூபம் தத் க்ஷீயதே விநஶ்யதீத்யர்த:² ॥ 52॥
ப²லாந்தரமாஹ —

தா⁴ரணாஸு ச யோக்³யதா மநஸ: ॥ ஸாத⁴ந 53॥
வ்ரு’த்தி: — தா⁴ரணா வக்ஷ்யமாணலக்ஷணாஸ்தாஸு ப்ராணாயாமை:க்ஷீணதோ³ஷம்
மநோ யத்ர யத்ர தா⁴ர்யதே தத்ர தத்ர ஸ்தி²ரீப⁴வதி ந விக்ஷேபம் ப⁴ஜதே ॥ 53॥
ப்ரத்யாஹாரஸ்ய லக்ஷணமாஹ —

ஸ்வவிஷயாஸம்ப்ரயோகே³ சித்தஸ்வரூபாநுகார இவேந்த்³ரியாணாம் ப்ரத்யாஹார: ॥
ஸாத⁴ந 54॥
வ்ரு’த்தி: —இந்த்³ரியாணி விஷயேப்⁴ய: ப்ரதீபமாஹ்ரியந்தேऽஸ்மிந்நிதி
ப்ரத்யாஹார: । ஸ ச கத²ம் நிஷ்பத்³யத இத்யாஹ
— சக்ஷுராதீ³நாமிந்த்³ரியாணாம் ஸ்வவிஷயோ ரூபாதி³ஸ்தேந
ஸம்ப்ரயோக³ஸ்ததா³பி⁴முக்²யேந வர்தநம் தத³பா⁴வஸ்ததா³பி⁴முக்²யம் பரித்யஜ்ய
ஸ்வரூபமாத்ரேऽவஸ்தா²நம் । தஸ்மிந் ஸதி சித்தமாத்ராநுகாரிணீந்த்³ரியாணி
ப⁴வந்தி
யதஶ்சித்தமநுவர்தமாநாநி மது⁴கரராஜமிவ மக்ஷிகா:ஸர்வாணீந்த்³ரியாணி
ப்ரதீயந்தே । அதஶ்சித்தநிரோதே⁴ தாநி ப்ரத்யாஹ்ரு’தாநி ப⁴வந்தி । தேஷாம்
தத்ஸ்வரூபாநுகார: ப்ரத்யாஹார உக்த: ॥ 54॥
ப்ரத்யாஹாரப²லமாஹ —

38 sanskritdocuments.org



போ⁴ஜவ்ரு’த்தி

தத: பரமா வஶ்யதேந்த்³ரியாணாம் ॥ ஸாத⁴ந 55॥
வ்ரு’த்தி: —அப்⁴யஸ்யமாநே ஹி ப்ரத்யாஹாரே ததா² வஶ்யாந்யாயத்தாநீந்த்³ரியாணி
ஸம்பத்³யந்தே யதா² பா³ஹ்யவிஷயாபி⁴முக²தாம் நீயமாநாந்யபி ந யாந்தீத்யர்த:² ॥
55॥
ததே³வம் ப்ரத²மபாதோ³க்தலக்ஷணஸ்ய யோக³ஸ்யாங்க³பூ⁴தக்லேஶதநூகரணப²லம்
க்ரியாயோக³மபி⁴தா⁴ய க்லேஶாநாமுத்³தே³ஶம் ஸ்வரூபம் காரணம் க்ஷேத்ரம் ப²லம்
சோக்த்வா கர்மணாமபி பே⁴த³ம் காரணம் ஸ்வரூபம் ப²லம் சாபி⁴தா⁴ய விபாகஸ்ய
காரணம் ஸ்வரூபம் சாபி⁴ஹிதம் ।
ததஸ்த்யாஜ்யத்வாத் க்லேஶாதி³நாம் ஜ்ஞாநவ்யதிரேகேண
த்யாக³ஸ்யாऽஶக்யத்வாஜ்ஜ்ஞாநஸ்ய ச ஶாஸ்த்ராயத்தத்வாத் ஶாஸ்த்ரஸ்ய
ஹேயஹாநகாரணோபாதே³யோபாதா³நகாரணபோ³த⁴கத்வேந சதுர்வ்யூஹத்வாத்
ஹேயஸ்ய ஹாநவ்யதிரேகேண ஸ்வரூபாநிஷ்பத்தேர்ஹாநஸஹிதம் சதுர்வ்யூஹம்
ஸ்வஸ்வகாரணஸஹிதமபி⁴தா⁴ய உபாதே³யகாரணபூ⁴தாயா விவேகக்²யாதே:
காரணபூ⁴தாநாமந்தரங்க³ப³ஹிரங்க³பா⁴வேந ஸ்தி²தாநாம் யமாதீ³நாம்
ஸ்வரூபம் ப²லஸஹிதம் வ்யாக்ரு’த்ய ஆஸநாதீ³நாம் தா⁴ரணாபர்யந்தாநாம்
பரஸ்பரமுபகார்யோபகாரகபா⁴வேநாவஸ்தி²தாநாமுத்³தே³ஶமபி⁴தா⁴ய ப்ரத்யேகம்
லக்ஷணகரணபூவகம் ப²லமபி⁴ஹிதம் ।
தத³யம் யோகோ³ யமநியமாதி³பி: ⁴ ப்ராப்தபீ³ஜபா⁴வ ஆஸநப்ராணாயாமைரங்குரித:
ப்ரத்யாஹாரேண புஷ்பிதோ த்⁴யாநதா⁴ரணாஸமாதி⁴பி: ⁴ ப²லிஷ்யதீதி வ்யாக்²யாத:
ஸாத⁴நபாத:³ ।
இதி தா⁴ரேஶ்வரபோ⁴ஜவிரசிதாயாம் ராஜமார்தண்டா³பி⁴தா⁴யாம் பாதஞ்ஜலவ்ரு’த்தௌ
ஸாத⁴நபாத:³ ॥ 2॥
இதி ஸாத⁴நபாத:³ ॥ 2॥
அத² விபூ⁴திபாத:³ ॥ 3॥
யத்பாத³பத்³மஸ்மரணாத³ணிமாதி³விபூ⁴தய: ।
ப⁴வந்தி ப⁴விநாமஸ்து பூ⁴தநாத:²ஸ பூ⁴தயே ॥
ததே³வம் பூர்வோத்³தி³ஷ்டம் தா⁴ரணாத்³யங்க³த்ரயம் நிர்ணேதும்
ஸம்யமஸம்ஜ்ஞாபி⁴தா⁴நபூர்வகம் பா³ஹ்யாப்⁴யந்தராதி³ஸித்³தி⁴ப்ரதிபாத³நாய
லக்ஷயிதுமுபக்ரமதே । தத்ர தா⁴ரணாயா:ஸ்வரூபமாஹ —

தே³ஶப³ந்த⁴ஶ்சித்தஸ்ய தா⁴ரணா ॥ விபூ⁴தி 1॥
வ்ரு’த்தி: — தே³ஶே நாபி⁴சக்ரநாஸாக்³ராதௌ³ சித்தஸ்ய ப³ந்தோ⁴
விஷயாந்தரபரிஹாரேண யத் ஸ்தி²ரீகரணம் ஸா சித்தஸ்ய தா⁴ரணோச்யதே ।
அயமர்த:² —மைத்ர்யாதி³சித்தபரிகர்மவாஸிதாந்த:கரணேந
யமநியமவதா ஜிதாஸநேந பரிஹ்ரு’தப்ராணவிக்ஷேபேண
ப்ரத்யாஹ்ரு’தேந்த்³ரியக்³ராமேண நிர்பா³தே⁴ ப்ரதே³ஶ ரு’ஜுகாயேந ஜிதத்³வந்த்³வேந
யோகி³நா நாஸாக்³ராதௌ³ஸம்ப்ரஜ்ஞாதஸ்ய ஸமாதே⁴ரப்⁴யாஸாய சித்தஸ்ய
ஸ்தி²ரீகரணம் கர்தவ்யமிதி ॥ 1॥
தா⁴ரணாமபி⁴தா⁴ய த்⁴யாநமபி⁴தா⁴துமாஹ —

தத்ர ப்ரத்யயைகதாநதா த்⁴யாநம் ॥ விபூ⁴தி 2॥
வ்ரு’த்தி: — தத்ர தஸ்மிந் ப்ரதே³ஶே யத்ர சித்தம் த்⁴ரு’தம் தத்ர
ப்ரத்யயஸ்ய ஜ்ஞாநஸ்ய யா ஏகதாநதா விஸத்³ரு’ஶபரிணாமபரிஹாரத்³வாரேண
யதே³வ தா⁴ரணாயாமவலம்ப³நீக்ரு’தம் தத³வலம்ப³நதயைவ நிரந்தரமுத்பத்தி:
ஸா த்⁴யாநமுச்யதே ॥ 2॥
சரமயோகா³ங்க³ம் ஸமாதி⁴மாஹ —

ததே³வார்த²மாத்ரநிர்பா⁴ஸம் ஸ்வரூபஶூந்யமிவ ஸமாதி:⁴ ॥ விபூ⁴தி 3॥
வ்ரு’த்தி: — ததே³வோக்தலக்ஷணம் த்⁴யாநம்
யத்ரார்த²மாத்ரநிர்பா⁴ஸமர்தா²காரஸமாவேஶாது³த்³பூ⁴தார்த²ரூபம்
ந்யக்³பூ⁴தஜ்ஞாநஸ்வரூபத்வேந ஸ்வரூபஶூந்யதாமிவாऽऽபத்³யதே ஸ
ஸமாதி⁴ரித்யுச்யதே । ஸம்யகா³தீ⁴யத ஏகாக்³ரீக்ரியதே விக்ஷேபாந் பரிஹ்ரு’த்ய
மநோ யத்ர ஸ ஸமாதி:⁴ ॥ 3॥
உக்தலக்ஷணஸ்ய யோகா³ங்க³த்ரயஸ்ய வ்யவஹாராய ஸ்வஶாஸ்த்ரே தாந்த்ரிகீம்
ஸம்ஜ்ஞாம்
கர்துமாஹ —

த்ரயமேகத்ர ஸம்யம: ॥ விபூ⁴தி 4 ॥
வ்ரு’த்தி: — ஏகஸ்மிந் விஷயே தா⁴ரணாத்⁴யாநஸமாதி⁴த்ரயம் ப்ரவர்தமாநம்
ஸம்யமஸம்ஜ்ஞயா ஶாஸ்த்ரே வ்யவஹ்ரியதே ॥ 4॥
தஸ்ய ப²லமாஹ —

தஜ்ஜயாத்ப்ரஜ்ஞாலோக: ॥ விபூ⁴தி 5 ॥
வ்ரு’த்தி: — தஸ்ய ஸம்யமஸ்ய ஜயாத³ப்⁴யாஸேந ஸாத்ம்யோத்பாத³நாத்
ப்ரஜ்ஞாயா விவேகக்²யாதேராலோக: ப்ரஸவோ ப⁴வதி । ப்ரஜ்ஞா ஜ்ஞேயம்
ஸம்யக³வபா⁴ஸயதீத்யர்த:² ॥ 5॥
தஸ்யோபயோக³மாஹ —

தஸ்ய பூ⁴மிஷு விநியோக:³ ॥ விபூ⁴தி 6॥
வ்ரு’த்தி: — தஸ்ய ஸம்யமஸ்ய பூ⁴மிஷு ஸ்தூ²லஸூக்ஷ்மாவலம்ப³நபே⁴தே³ந
ஸ்தி²தாஸு சித்தவ்ரு’த்திஷு விநியோக:³ கர்தவ்ய: । அத⁴ராமத⁴ராம்
சித்தபூ⁴மிம் ஜிதாம் ஜிதாம் ஜ்ஞாத்வோத்தரஸ்யாம் பூ⁴மௌ ஸம்யம: கார்ய: ।
ஸ ஹ்யநாத்மீஈக்ரு’தாத⁴ரபூ⁴மிருத்தரஸ்யாம் பூ⁴மௌ ஸம்யமம் குர்வாண:

ப²லபா⁴க்³ப⁴வதி ॥ 6॥
ஸாத⁴நபாதே³ யோகா³ங்கா³ந்யஷ்டாவுத்³தி³ஶ்ய பஞ்சாநாம் லக்ஷணம் விதா⁴ய
த்ரயாணாம்
கத²ம் ந க்ரு’தமித்யாஶங்க்யாஹ —

த்ரயமந்தரங்க³ம் பூர்வேப்⁴ய: ॥ விபூ⁴தி 7॥
வ்ரு’த்தி: — பூர்வேப்⁴யோ யமாதி³ப்⁴யோ யோகா³ங்கே³ப்⁴ய: பாரம்பர்யேண
ஸமாதே⁴ரூபகாரகேப்⁴யோ தா⁴ரணாதி³யோகா³ங்க³த்ரயம் ஸம்ப்ரஜ்ஞாதஸ்ய
ஸமாதே⁴ரந்தரங்க³ம் ஸமாதி⁴ஸ்வரூபநிஷ்பாத³நாத் ॥ 7॥
தஸ்யாபி ஸமாத்⁴யந்தராபேக்ஷயா ப³ஹிரங்க³த்வமாஹ —

தத³பி ப³ஹிரங்க³ம் நிர்பீ³ஜஸ்ய ॥ விபூ⁴தி 8॥
வ்ரு’த்தி: — நிர்பீ³ஜஸ்ய நிராலம்ப³நஸ்ய ஶூந்யபா⁴வநாऽபரபர்யாயஸ்ய
ஸமாதே⁴ரேதத³பி யோகா³ங்க³த்ரயம் ப³ஹிரங்க³ம் பாரம்பர்யேணோபகாரகத்வாத் ॥
8॥
இதா³நீம் யோக³ஸித்³தீ⁴ர்வ்யாக்²யாதுகாம:ஸம்யமஸ்ய விஷயவிஶுத்³தி⁴ம் கர்தும்
க்ரமேண பரிணாமத்ரயமாஹ —

வ்யுத்தா²நநிரோத⁴ஸம்ஸ்காரயோரபி⁴ப⁴வப்ராது³ர்பா⁴வௌ நிரோத⁴க்ஷணசித்தாந்வயோ
நிரோத⁴பரிணாம: ॥ விபூ⁴தி 9॥
வ்ரு’த்தி: — வ்யுத்தா²நம் க்ஷிப்தமூட⁴விக்ஷிப்தாக்²யம்

பூ⁴மித்ரயம் । நிரோத: ⁴ ப்ரக்ரு’ஷ்டஸத்த்வஸ்யாங்கி³தயா சேதஸ:

பரிணாம: । தாப்⁴யாம் வ்யுத்தா²நநிரோதா⁴ப்⁴யாம் யௌ ஜநிதௌ ஸம்ஸ்காரௌ
தயோர்யதா²க்ரமம் அபி⁴ப⁴வப்ராது³ர்பா⁴வௌ யதா³ ப⁴வத: । அபி⁴ப⁴வோ
ந்யக்³பூ⁴ததயா கார்யகரணாஸாமர்த்²யேநாவஸ்தா²நம் । ப்ராது³ர்பா⁴வோ
வர்தமாநேऽத்⁴வந்யபி⁴வ்யக்தரூபதயாऽऽவிர்பா⁴ப:³ । ததா³ நிரோத⁴க்ஷணே
சித்தஸ்யோப⁴யக்ஷணவ்ரு’த்தித்வாத³ந்வயோ ய:ஸ நிரோத⁴பரிணாம உச்யதே ।
அயமர்த:² — யதா³ வ்யுத்தா²நஸஸ்காரரூபோ த⁴ர்மஸ்திரோபூ⁴தோ
ப⁴வதி நிரோத⁴ஸம்ஸ்காரரூபஶ்சாவிர்ப⁴வதி த⁴ர்மிரூபதயா ச
சித்தமுப⁴யாந்வயித்வேऽபி நிரோதா⁴த்மநாऽவஸ்தி²தம் ப்ரதீயதே ததா³ஸ
நிரோத⁴பரிணாமஶப்³தே³ந வ்யவஹ்ரியதே । சலத்வாத்³கு³ணவ்ரு’த்தஸ்ய யத்³யபி
சேதஸோ நிஶ்சலத்வம் நாஸ்தி ததா²ப்யேவம்பூ⁴த: பரிணாம:ஸ்தை²ர்யமுச்யதே ॥ 9॥
தஸ்யைவ ப²லமாஹ —

தஸ்ய ப்ரஶாந்தவாஹிதா ஸம்ஸ்காராத் ॥ விபூ⁴தி 10॥
வ்ரு’த்தி: — தஸ்ய சேதஸோ நிருக்தாந்நிரோத⁴ஸம்ஸ்காராத் ப்ரஶாந்தவாஹிதா
ப⁴வதி । பரிஹ்ரு’தவிக்ஷேபதயா ஸத்³ரு’ஶப்ரவாஹபரிணாமி சித்தம்
ப⁴வதீத்யர்த:² ॥ 10॥
நிரோத⁴பரிணாமமபி⁴தா⁴ய ஸமாதி⁴பரிணாமமாஹ —

ஸர்வார்த²தைகாக்³ரதயோ:க்ஷயோத³யௌ சித்தஸ்ய ஸமாதி⁴பரிணாம: ॥ விபூ⁴தி
11॥
வ்ரு’த்தி: —ஸர்வார்த²தா சலத்வாந்நாநாவிதா⁴ர்த²க்³ரஹணம் சித்தஸ்ய
விக்ஷேபோ த⁴ர்ம: । ஏகஸ்மிந்நேவாலம்ப³நே ஸத்³ரு’ஶபரிணாமிதைகாக்³ரதா ।ஸாऽபி
சித்தஸ்ய த⁴ர்ம: । தயோர்யதா²க்ரமம் க்ஷயோத³யௌ ஸர்வார்த²தாலக்ஷணஸ்ய
த⁴ர்மஸ்ய க்ஷயோऽத்யந்தாபி⁴ப⁴வ ஏகாக்³ரதாலக்ஷணஸ்ய த⁴ர்மஸ்ய
ப்ராது³ர்பா⁴வோऽபி⁴வ்யக்திஶ்சித்தஸ்யோத்³ரிக்தஸத்த்வஸ்யாந்வயிதயாऽவஸ்தா²நம்
ஸமாதி⁴பரிணாம இத்யுச்யதே ।
பூர்வஸ்மாத் பரிணாமாத³ஸ்யாயம் விஶேஷ: — தத்ர ஸம்ஸ்காரலக்ஷணயோ:
த⁴ர்மயோரபி⁴ப⁴வப்ராது³ர்பா⁴வௌ பூர்வஸ்ய வ்யுத்தா²நஸம்ஸ்காரரூபஸ்ய ந்யக்³பா⁴வ
உத்தரஸ்ய நிரோத⁴ஸம்ஸ்காரரூபஸ்யோத்³ப⁴வோऽநபி⁴பூ⁴தத்வேநாவஸ்தா²நம் ।
இஹ துக்ஷயோத³யாவிதி ஸர்வாத்மதாரூபஸ்ய
விக்ஷேபஸ்யாத்யந்ததிரஸ்காராத³நுத்பத்திரதீதேऽத்⁴வநி ப்ரவேஶ:க்ஷய

ஏகாக்³ரதாலக்ஷணஸ்ய த⁴ர்மஸ்யோத்³ப⁴வோ வர்தமாநேऽத்⁴வநி ப்ரகடத்வம் ॥ 11॥
த்ரு’தீயமேகாக்³ரதாபரிணாமமாஹ —

ஶாந்தோதி³தௌ துல்யப்ரத்யயௌ சித்தஸ்யைகாக்³ரதாபரிணாம: ॥ விபூ⁴தி 12॥
வ்ரு’த்தி: —ஸமாஹிதஸ்யைவ சித்தஸ்யைகப்ரத்யயோ வ்ரு’த்திவிஶேஷ:

ஶாந்தோऽதீதமத்⁴வாநம் ப்ரவிஷ்ட: । அபரஸ்தூதி³தோ வர்தமாநேऽத்⁴வநி
ஸ்பு²ரித: । த்³வாவபி ஸமாஹிதசித்தத்வேந துல்யாவேகரூபாலம்ப³நத்வேந
ஸத்³ரு’ஶௌ ப்ரத்யயௌ । உப⁴யத்ராபி ஸமாஹிதஸ்யைவ
சித்தஸ்யாந்வயித்வேநாவஸ்தா²நம் । ஸ ஏகாக்³ரதாபரிணாம இத்யுச்யதே ॥ 12॥
சித்தபரிணாமோக்தம் ரூபமந்யத்ராப்யதிதி³ஶந்நாஹ —

ஏதேந பூ⁴தேந்த்³ரியேஷு த⁴ர்மலக்ஷணாவஸ்தா²பரிணாமா வ்யாக்²யாதா: ॥ விபூ⁴தி
13॥
வ்ரு’த்தி: — ஏதேந த்ரிவிதே⁴நோக்தேந சித்தபரிணாமேந பூ⁴தேஷு
ஸ்தூ²லஸூக்ஷ்மேஷ்விந்த்³ரியேஷு பு³த்³தி⁴கர்மாந்த:கரணபே⁴தே³நாவஸ்தி²தேஷு
த⁴ர்மலக்ஷணாவஸ்தா²பே⁴தே³ந த்ரிவித: ⁴ பரிணாமோ வ்யாக்²யாதோऽவக³ந்தவ்ய: ।
அவஸ்தி²தஸ்ய த⁴ர்மிண: பூர்வத⁴ர்மநிவ்ரு’த்தௌ
த⁴ர்மாந்தராபத்திர்த⁴ர்மபரிணாம: । யதா² — ம்ரு’ல்லக்ஷணஸ்ய
த⁴ர்மிண: பிண்ட³ரூபத⁴ர்மபரித்யாகே³ந க⁴டரூபத⁴ர்மாந்தரஸ்வீகாரோ
த⁴ர்மபரிணாம இத்யுச்யதே । லக்ஷ்ணபரிணாமோ யதா² —
தஸ்யைவ க⁴டஸ்யாநாக³தாத்⁴வபரித்யாகே³ந வர்தமாநாத்⁴வஸ்வீகார: ।
தத்பரித்யாகே³நாதீதாத்⁴வபரிக்³ரஹ: । அவஸ்தா²பரிணாமோ யதா² — தஸ்யைவ
க⁴டஸ்ய ப்ரத²மத்³விதீயயோ:ஸத்³ரு’ஶயோ: காலலக்ஷணயோரந்வயித்வேந ।
யதஶ்ச கு³ணவ்ரு’த்திர்நாऽபரிணம்யமாநா க்ஷணமப்யஸ்தி ॥ 13॥
நநு கோऽயம் த⁴ர்மீத்யாஶங்க்ய த⁴ர்மிணோ லக்ஷணமாஹ —

ஶாந்தோதி³தாவ்யபதே³ஶ்யத⁴ர்மாநுபாதீ த⁴ர்மீ ॥ விபூ⁴தி 14॥
வ்ரு’த்தி: — ஶாந்தா யே க்ரு’தஸ்வஸ்வவ்யாபாரா அதீதேऽத்⁴வநி அநுப்ரவிஷ்டா: ।
உதி³தா ய அநாக³தமத்⁴வாநம் பரித்யஜ்ய வர்தமாநேऽத்⁴வநி ஸ்வவ்யாபாரம்
குர்வந்தி । அவ்யபதே³ஶ்யா யே ஶக்திரூபேண ஸ்தி²தா வ்யபதே³ஷ்டும்
ந ஶக்யந்தே । தேஷாம் யதா²ஸ்வம் ஸர்வாத்மகத்வமித்யேவமாத³யோ
நியதகார்யகாரணரூபயோக்³யதயாவச்சி²ந்நா ஶக்திரேவேஹ

த⁴ர்மஶப்³தே³நாபி⁴தீ⁴யதே ।
தம் த்ரிவித⁴மபி த⁴ர்மம் யோऽநுபதத்யநுவர்ததேऽந்வயித்வேந ஸ்வீகரோதி
ஸ ஶாந்தோதி³தாவ்யபதே³ஶ்யத⁴ர்மாநுபாதீ த⁴ர்மீத்யுச்யதே । யதா² —
ஸுவர்ணம் ருசகரூபத⁴ர்மபரித்யாகே³ந ஸ்வஸ்திகரூபத⁴ர்மாந்தரபரிக்³ரஹே
ஸுவர்ணரூபதயாऽநுவர்தமாநம் தேஷு த⁴ர்மேஷு கத²ஞ்சித்³பி⁴ந்நேஷு
த⁴ர்மிரூபதயா ஸாமாந்யாத்மநா த⁴ர்மரூபதயா விஶேஷாத்மநா
ஸ்தி²தமந்வயித்வேநாவபா⁴ஸதே ॥ 14॥
ஏகஸ்ய த⁴ர்மிண: கத²மநேகே பரிணாமா இத்யாஶங்காமபநேதுமாஹ —

க்ரமாந்யத்வம் பரிணாமாந்யத்வே ஹேது: ॥ விபூ⁴தி 15॥
வ்ரு’த்தி: — த⁴ர்மாணாமுக்தலக்ஷணாநாம் ய: க்ரமஸ்தஸ்ய யத்
ப்ரதிக்ஷணமந்யத்வம் பரித்³ரு’ஶ்யமாநம் பரிணாமஸ்யோக்தலக்ஷணஸ்யாந்யத்வே
நாநாவித⁴த்வே ஹேதுர்லிங்க³ம் ஜ்ஞாபகம் ப⁴வதி । அயமர்த:² — யோऽயம்
நியத: க்ரமோ ம்ரு’ச்சூர்ணாந்ம்ரு’த்பிண்ட³ஸ்தத: கபாலாநி தேப்⁴யஶ்ச க⁴ட
இத்யேவம் க்ரமரூப: பரித்³ரு’ஶ்யமாந: பரிணாமஸ்யாऽந்யத்வமாவேத³யதி ।
தஸ்மிந்நேவ த⁴ர்மிணி யோ லக்ஷணபரிணாமஸ்யாऽவஸ்தா²பரிணாமஸ்ய ச
க்ரம: ஸோऽப்யநேநைவ ந்யாயேந பரிணாமாந்யத்வே க³மகோऽவக³ந்தவ்ய: ।
ஸர்வ ஏவ பா⁴வா நியதேநைவ க்ரமேண ப்ரதிக்ஷணம் பரிணம்யமாநா:
பரித்³ரு’ஶ்யந்தே । அத:ஸித்³த⁴ம் க்ரமாந்யத்வாத் பரிணாமாந்யத்வம் । ஸர்வேஷாம்
சித்தாதீ³நாம் பரிணமமாநாநாம் கேசித்³த⁴ர்மா: ப்ரத்யக்ஷேணைவோபலப்⁴யந்தே ।
யதா²ஸுகா²த³ய:ஸம்ஸ்தா²நாத³யஶ்ச । கேசிதே³காந்தேநாநுமாநக³ம்யா: । யதா²
த⁴ர்மஸம்ஸ்காரஶக்திப்ரப்⁴ரு’தய: । த⁴ர்மிணஶ்ச பி⁴ந்நாபி⁴ந்நரூபதயா
ஸர்வத்ராநுக³ம: ॥ 15॥
இதா³நீமுக்தஸ்ய ஸம்யமஸ்ய விஷயப்ரத³ர்ஶநத்³வாரேண ஸித்³தீ:⁴
ப்ரதிபாத³யிதுமாஹ —

பரிணாமத்ரயஸம்யமாத³தீதாநாக³தஜ்ஞாநம் ॥ விபூ⁴தி 16॥
வ்ரு’த்தி: — த⁴ர்மலக்ஷணாவஸ்தா²பே⁴தே³ந யத் பரிணாமத்ரயமுக்தம் தத்ர
ஸம்யமாத் தஸ்மிந் விஷயே பூர்வோக்தஸம்யமஸ்ய கரணாத³தீதாநாக³தஜ்ஞாநம்
யோகி³ந:ஸமாதே⁴ர்ப⁴வதி ।
இத³மத்ர தாத்பர்யம் —அஸ்மிந் த⁴ர்மிண்யயம் த⁴ர்ம இத³ம்
லக்ஷணமியமவஸ்தா² சாऽநாக³தாத³த்⁴வந:ஸமேத்ய வர்தமாநேऽத்⁴வநி

ஸ்வவ்யாபாரம் விதா⁴யாதீதமத்⁴வாநம் ப்ரவிஶதீத்யேவம் பரிஹ்ரு’தவிக்ஷேபதயா
யதா³ஸம்யமம் கரோதி ததா³ யத்கிஞ்சித³நுத்பந்நமதிக்ராந்தம் வா தத்
ஸர்வம் யோகீ³ ஜாநாதி । யதஶ்சித்தஸ்ய ஶுத்³த⁴ஸத்த்வப்ரகாஶரூபத்வாத்
ஸர்வார்த²க்³ரஹணஸாமர்த்²யமவித்³யாதி³பி⁴ர்விக்ஷேபைரபக்ரியதே । யதா³ து
தைஸ்தைருபாயைர்விக்ஷேபா: பரிஹ்ரியந்தே ததா³ நிவ்ரு’த்தமலஸ்யேவாத³ர்ஶஸ்ய
ஸர்வார்த²க்³ரஹணஸாமர்த்²யமேகாக்³ரதாப³லாதா³விர்ப⁴வதி ॥ 16॥
ஸித்³த்⁴யந்தரமாஹ —

ஶப்³தா³ர்த²ப்ரத்யயாநாமிதரேதராத்⁴யாஸாத்ஸங்கரஸ்தத்ப்ரவிபா⁴க³ஸம்யமாத்ஸர்வபூ⁴தருதஜ்ஞாநம்
॥ விபூ⁴தி 17॥
வ்ரு’த்தி: — ஶப்³த:³ ஶ்ரோத்ரேந்த்³ரியக்³ராஹ்யோ நியதக்ரமவர்ணாத்மா
நியதைகார்த²ப்ரதிபத்த்யவச்சி²ந்ந: । யதி³ வா க்ரமரஹிதஸ்போ²டாத்மா
ஶாஸ்த்ரஸம்ஸ்க்ரு’தபு³த்³தி⁴க்³ராஹ்ய: [பா0 த்⁴வநிஸம்ஸ்க்ரு’தபு³த்³தி⁴க்³ராஹ்ய:] ।
உப⁴யதா²ऽபி பத³ரூபோ வாக்யரூபஶ்ச தயோரேகார்த²ப்ரதிபத்தௌ ஸாமர்த்²யாத் ।
அர்தோ² ஜாதிகு³ணக்ரியாதி:³ । ப்ரத்யயோ ஜ்ஞாநம் விஷயாகாரா பு³த்³தி⁴வ்ரு’த்தி: ।
ஏஷாம் ஶப்³தா³ர்த²ஜ்ஞாநாநாம் வ்யவஹாரே இதரேதராத்⁴யாஸாத்³பி⁴ந்நாநாமபி
பு³த்³த்⁴யேகரூபதாஸம்பாத³நாத் ஸங்கீர்ணத்வம் । ததா²ஹி — கா³மாநயேத்யுக்தே
கஶ்சித்³கோ³லக்ஷணமர்த²ம் கோ³த்வஜாத்யவச்சி²ந்நம் ஸாஸ்நாதி³மத் பிண்ட³ரூபம்
ஶப்³த³ம் ச தத்³வாசகம் ஜ்ஞாநம் ச தத்³க்³ராஹகமபே⁴தே³நைவாத்⁴யவஸ்யதி
ந த்வஸ்ய கோ³ஶப்³தோ³ வாசகோऽயம் கோ³ஶப்³த³ஸ்ய வாச்யஸ்தயோரித³ம்
க்³ராஹகம்
ஜ்ஞாநமிதி பே⁴தே³ந வ்யவஹரதி । ததா²ஹி — கோऽயமர்த:² கோऽயம்
ஶப்³த:³ கிமித³ம் ஜ்ஞாநமிதி ப்ரு’ஷ்ட:ஸர்வத்ரைகரூபமேவோத்தரம் த³தா³தி
கௌ³ரிதி । ஸ யத்³யேகரூபதாம் ந ப்ரதிபத்³யதே கத²மேகரூபமுத்தரம்
ப்ரயச்ச²தி ।
ஏவம் தஸ்மிந்நவஸ்தி²தே யோऽயம் [பா0 ஏகஸ்மிந் விஷயே யோऽயம் ।
ஏதஸ்மிந் ஸ்தி²தே யோऽயம் வா] ப்ரவிபா⁴க³இத³ம் ஶப்³த³ஸ்ய தத்த்வம்
யத்³வாசகத்வம் நாம இத³மர்த²ஸ்ய யத்³வாச்யத்வமித³ம் ஜ்ஞாநஸ்ய யத்
ப்ரகாஶகத்வமிதி ப்ரவிபா⁴க³ம் விதா⁴ய தஸ்மிந் ப்ரவிபா⁴கே³ ய:ஸம்யமம்
கரோதி தஸ்ய ஸர்வேஷாம் பூ⁴தாநாம் ம்ரு’க³பக்ஷிஸரீஸ்ரு’பாதீ³நாம் யத்³ருதம்
ய: ஶப்³த³ஸ்தத்ர ஜ்ஞாநமுத்பத்³யதே । அநேநைவாபி⁴ப்ராயேண தேந ப்ராணிநாயம்
ஶப்³த:³ஸமுச்சாரித இதி ஸர்வம் ஜாநாதி ॥ 17॥

ஸித்³த்⁴யந்தரமாஹ —

ஸம்ஸ்காரஸாக்ஷாத்கரணாத்பூர்வஜாதிஜ்ஞாநம் ॥ விபூ⁴தி 18॥
வ்ரு’த்தி: — த்³விவிதா⁴ஶ்சித்தஸ்ய வாஸநாரூபா:ஸம்ஸ்காரா: ।
கேசித் ஸ்ம்ரு’திமாத்ரோத்பாத³நப²லா: கேசிஜ்ஜாத்யாயுர்போ⁴க³லக்ஷணா
விபாகஹேதவோ யதா² த⁴ர்மாத⁴ர்மாக்²யா: । தேஷு ஸம்ஸ்காரேஷு
யதா³ஸம்யமம் கரோதி ஏவம் மயா ஸோऽர்தோ²ऽநுபூ⁴த ஏவம் மயா
ஸா க்ரியா நிஷ்பாதி³தேதி பூர்வவ்ரு’த்தமநுஸந்த³தா⁴நோ பா⁴வயந்நேவ
ப்ரபோ³த⁴கமந்தரேணோத்³பு³த்³த⁴ஸம்ஸ்கார:ஸர்வமதீதம் ஸ்மரதி । க்ரமேண
ஸாக்ஷாத்க்ரு’தேஷூத்³பு³த்³தே⁴ஷு ஸம்ஸ்காரேஷு பூர்வஜந்மாந்தராநுபூ⁴தாநபி
ஜாத்யாதீ³ந்
ப்ரத்யக்ஷேண பஶ்யதி ॥ 18॥
ஸித்³த்⁴யந்தரமாஹ —

ப்ரத்யயஸ்ய பரசித்தஜ்ஞாநம் ॥ விபூ⁴தி 19॥
வ்ரு’த்தி: — ப்ரத்யயஸ்ய பரசித்தஸ்ய கேநசிந்முக²ராகா³தி³நா லிங்கே³ந
க்³ரு’ஹீதஸ்ய யதா³ஸம்யமம் கரோதி ததா³ பரகீயசித்தஸ்ய ஜ்ஞாநமுத்பத்³யதே
ஸராக³மஸ்ய சித்தம் வீதராக³ம் வேதி । பரசித்தக³தாந் ஸர்வாநபி த⁴ர்மாந்
ஜாநாதீத்யர்த:² ॥ 19॥
அஸ்யைவ பரசித்தஜ்ஞாநஸ்ய விஶேஷஜ்ஞாநமாஹ —

ந ச தத்ஸாலம்ப³நம் தஸ்யாவிஷயீபூ⁴தத்வாத் ॥ விபூ⁴தி 20॥
வ்ரு’த்தி: — தஸ்ய பரஸ்ய யச்சித்தம் தத் ஸாலம்ப³நம்
ஸ்வகீயேநாऽऽலம்ப³நேந ஸஹிதம் ந ஶக்யதே ஜ்ஞாதுமாலம்ப³நஸ்ய
கேநசில்லிங்கே³நாவிஷயீக்ரு’தத்வாத் । லிங்கா³த்³தி⁴ சித்தமாத்ரம் பரஸ்யாவக³தம்
ந து நீலவிஷயமஸ்ய சித்தம் பீதவிஷயமிதி வா ।
யச்ச ந க்³ரு’ஹீதம் தத்ர ஸம்யமஸ்ய கர்துமஶக்யத்வாந்ந ப⁴வதி
பரசித்தஸ்ய யோ விஷயஸ்தத்ர ஜ்ஞாநம் । தஸ்மாத் பரகீயசித்தம்
நாऽऽலம்ப³நஸஹிதம் க்³ரு’ஹ்யதே தஸ்யாऽऽலம்ப³நஸ்யாऽக்³ரு’ஹீதத்வாத் ।
சித்தத⁴ர்மா: புநர்க்³ரு’ஹ்யந்த ஏவ । யதா³ து கிமநேநாऽऽலம்பி³தமிதி
ப்ரணிதா⁴நம் கரோதி ததா³ தத்ஸம்யமாத்தத்³விஷயமபி ஜ்ஞாநமுத்பத்³யத ஏவ ॥
20॥

ஸித்³த்⁴யந்தரமாஹ —

காயரூபஸம்யமாத்தத்³க்³ராஹ்யஶக்திஸ்தம்பே⁴
சக்ஷுஷ்ப்ரகாஶாஸம்யோகே³ऽந்தர்தா⁴நம் ॥ விபூ⁴தி 21॥
வ்ரு’த்தி: — காய: ஶரீரம் தஸ்ய ரூபம் சக்ஷுர்க்³ராஹ்யோ
கு³ணஸ்தஸ்மிந்நஸ்த்யஸ்மிந் காயே ரூபமிதி ஸம்யமாத்தஸ்ய ரூபஸ்ய
சக்ஷுர்க்³ராஹ்யத்வரூபா யா ஶக்திஸ்தஸ்யா:ஸ்தம்பே⁴ பா⁴வநாவஶாத் ப்ரதிப³ந்தே⁴
சக்ஷுஷ்ப்ரகாஶாஸம்யோகே³சக்ஷுஷ:ப்ரகாஶ:ஸத்த்வத⁴ர்மஸ்தஸ்யாऽஸம்யோகே³
தத்³க்³ரஹணவ்யாபாராபா⁴வே யோகி³நோऽந்தர்தா⁴நம் ப⁴வதி । ந கேநசித³ஸௌ
த்³ரு’ஶ்யத இத்யர்த:² । ஏதேநைவ ரூபாந்தர்தா⁴நோபாயப்ரத³ர்ஶநேந ஶப்³தா³தீ³நாம்
ஶ்ரோத்ராதி³க்³ராஹ்யாணாமந்தர்தா⁴நமுக்தம் வேதி³தவ்யம் ॥ 21॥
ஸித்³த்⁴யந்தரமாஹ —

ஸோபக்ரமம் நிருபக்ரமம் ச கர்ம தத்ஸம்யமாத³பராந்தஜ்ஞாநமரிஷ்டேப்⁴யோ
வா ॥ விபூ⁴தி 22॥
வ்ரு’த்தி: —ஆயுர்விபாகம் யத் பூர்வக்ரு’தம் கர்ம தத்³த்³விப்ரகாரம்
ஸோபக்ரமம் நிருபக்ரமம் ச । தத்ர ஸோபக்ரமம் யத் ப²லஜநநாய
ஸஹோபக்ரமேண கார்யகரணாபி⁴முக்²யேந வர்ததே யதோ²ஷ்ணப்ரதே³ஶே
ப்ரஸாரிதார்த்³ரவாஸ: ஶீக்⁴ரமேவ ஶுஷ்யதி । உக்தவிபரீதம் நிருபக்ரமம்
யதா² ததே³வார்த்³ரவாஸ:ஸம்வர்திதமநுஷ்ணப்ரதே³ஶே சிரேண ஶுஷ்யதி ।
தஸ்மிந் த்³விவிதே⁴ கர்மணி ய:ஸம்யமம் கரோதி —
கிம் மம கர்ம ஶீக்⁴ரவிபாகம் சிரவிபாகம் வா —

ஏவம் த்⁴யாநதா³ர்ட்⁴யாத³பராந்தஜ்ஞாநமஸ்யோத்பத்³யதே । அபராந்த:
ஶரீரவியோக³ஸ்தஸ்மிம்ஜ்ஞாநமமுஷ்மிந் காலேऽமுஷ்மிந் தே³ஶே மம
ஶரீரவியோகோ³ ப⁴விஷ்யதீதி நி:ஸம்ஶயம் ஜாநாதி ।
அரிஷ்டேப்⁴யோ வா ।அரிஷ்டாநி த்ரிவிதா⁴நி ।ஆத்⁴யாத்மிகாதி⁴பௌ⁴திகாதி⁴தை³விகாநி
।
தத்ராத்⁴யாத்மிகாநி — பிஹிதகரண: கோஷ்ட்²யஸ்ய
வாயோர்கோ⁴ஷம் ந ஶ‍்ரு’ணோதீத்யேவமாதீ³நி । ஆதி⁴பௌ⁴திகாநி —
அகஸ்மாத்³விக்ரு’தபுருஷத³ர்ஶநாதீ³நி । ஆதி⁴தை³விகாநி —அகாண்ட³

ஏவ த்³ரஷ்டுமஶக்யாநி ஸ்வர்கா³தி³பதா³ர்த²த³ர்ஶநாதீ³நி । தேப்⁴ய:
ஶரீரவியோக³காலம் ஜாநாதி ।

யத்³யப்யயோகி³நாமப்யரிஷ்டேப்⁴ய: ப்ராயேண தஜ்ஜ்ஞாநமுத்பத்³யதே ததா²பி
தேஷாம் ஸாமாந்யாகாரேண தத் ஸம்ஶயரூபம் யோகி³நாம் புநர்நியததே³ஶகாலதயா
ப்ரத்யக்ஷவத³வ்யபி⁴சாரி ॥ 22॥
பரிகர்மநிஷ்பாதி³தா:ஸித்³தீ: ⁴ ப்ரதிபாத³யிதுமாஹ —

மைத்ர்யாதி³ஷு ப³லாநி ॥ விபூ⁴தி 23॥
வ்ரு’த்தி: —மைத்ரீகருணாமுதி³தோபேக்ஷாஸு யோ
விஹிதஸம்யமஸ்தத்³ப³லாநி தாஸாம் மைத்ர்யாதீ³நாம் ஸம்ப³ந்தீ⁴நி ப்ராது³ர்ப⁴வந்தி
।
மைத்ரீகருணாமுதி³தோபேக்ஷாஸ்ததா²ऽஸ்ய ப்ரகர்ஷம் க³ச்ச²ந்தி யதா²ஸர்வஸ்ய
மித்ரத்வாதி³கமய்ऽம் ப்ரதிபத்³யதே ॥ 23॥
ஸித்³த்⁴யந்தரமாஹ —

ப³லேஷு ஹஸ்திப³லாதீ³நி ॥ விபூ⁴தி 24॥
வ்ரு’த்தி: —ஹஸ்த்யாதி³ஸம்ப³ந்தி⁴ஷு ப³லேஷு க்ரு’தஸம்யமஸ்ய
தத்³ப³லாநி ஹஸ்த்யாதி³ப³லாந்யாவிர்ப⁴வந்தி । தத³யமர்த:² —
யஸ்மிந் ஹஸ்திப³லே வாயுவேகே³ஸிம்ஹவீர்யே வா தந்மயீபா⁴வேநாऽயம்
ஸம்யமம் கரோதி தத்தத்ஸாமர்த்²யயுக்தம் ஸத்த்வமஸ்ய [ பா0
தத்தத்ஸாமர்த்²யயுக்தத்வாத்ஸர்வமஸ்ய ] ப்ராது³ர்ப⁴வதீத்யர்த:² ॥ 24॥
ஸித்³த்⁴யந்தரமாஹ —

ப்ரவ்ரு’த்த்யாலோகந்யாஸாத்ஸூக்ஷ்மவ்யவஹிதவிப்ரக்ரு’ஷ்டஜ்ஞாநம் ॥ விபூ⁴தி
25॥
வ்ரு’த்தி: — ப்ரவ்ரு’த்திர்விஷயவதீ ஜ்யோதிஷ்மதீ ச ப்ராகு³க்தா
(1।35-36)। தஸ்யா ய ஆலோக:ஸாத்த்விகப்ரகாஶஸ்தஸ்ய
நிகி²லேஷு விஷயேஷு ந்யாஸாத் தத்³வாஸிதாநாம் விஷயாணாம் பா⁴வநாத:
ஸந்த:கரணேஷு இந்த்³ரியேஷு ச ப்ரக்ரு’ஷ்டஶக்திமாபந்நேஷு ஸுஸூக்ஷ்மஸ்ய
பரமாண்வாதே³ர்வ்யவஹிதஸ்ய பூ⁴ம்யந்தர்க³தஸ்ய நிதா⁴நாதே³ர்விப்ரக்ரு’ஷ்டஸ்ய
மேர்வபரபார்ஶ்வவர்திநோ ரஸாயநாதே³ர்ஜ்ஞாநமுத்பத்³யதே ॥ 25॥
ஏதத்ஸமாநவ்ரு’த்தாந்தஸித்³த்⁴யந்தரமாஹ —

பு⁴வநஜ்ஞாநம் ஸூர்யே ஸம்யமாத் ॥ விபூ⁴தி 26॥

வ்ரு’த்தி: —ஸூர்யே ப்ரகாஶமயே ய:ஸம்யம: கரோதி தஸ்ய ஸப்தஸு
பூ⁴ர்பு⁴வ:ஸ்வ:ப்ரப்⁴ரு’திஷு லோகேஷு யாநி பு⁴வநாநி தத்தத்ஸந்நிவேஶபா⁴ஞ்ஜி
புராணி [ பா0ஸ்தா²நாநி ] தேஷு யதா²வத³ஸ்ய ஜ்ஞாநமுத்பத்³யதே ।
பூர்வஸ்மிந் ஸூத்ரே ஸாத்த்விகப்ரகாஶ ஆலம்ப³நதயோக்த: । இஹ து பௌ⁴திக
இதி விஶேஷ: ॥ 26॥
பௌ⁴திகப்ரகாஶாந்தராலம்ப³நத்³வாரேண ஸித்³த்⁴யந்தரமாஹ —

சந்த்³ரே தாராவ்யூஹஜ்ஞாநம் ॥ விபூ⁴தி 27॥
வ்ரு’த்தி: — தாராணாம் ஜ்யோதிஷாம் யோ வ்யூஹோ விஶிஷ்ட:ஸந்நிவேஶஸ்தஸ்ய
சந்த்³ரே க்ரு’தஸம்யமஸ்ய ஜ்ஞாநமுத்பத்³யதே । ஸூர்யப்ரகாஶேந
ஹததேஜஸ்கத்வாத்தாராணாம்ஸூர்யஸம்யமாத்தஜ்ஜ்ஞாநம் ந ஶக்யம் ப⁴விதுமர்ஹதீதி
ப்ரு’த²கு³பாயோऽபி⁴ஹித: ॥ 27॥
ஸித்³த்⁴யந்தரமாஹ —

த்⁴ருவே தத்³க³திஜ்ஞாநம் ॥ விபூ⁴தி 28॥
வ்ரு’த்தி: — த்⁴ருவே நிஶ்சலே ஜ்யோதிஷாம் ப்ரதா⁴நே க்ரு’தஸம்யமஸ்ய
தாஸாம் தாராணாம் யா க³தி: ப்ரத்யேகம் நியதகாலா நியததே³ஶா ச தஸ்யா
ஜ்ஞாநமுத்பத்³யதே —இயம் தாராऽயம் க்³ரஹ இயதா காலேநாऽமும் ராஶிமித³ம்
நக்ஷத்ரம் யாஸ்யதீதி ஸர்வம் ஜாநாதி । இத³ம் காலஜ்ஞாநஸ்ய ப²லமித்யுக்தம்
ப⁴வதி ॥ 28॥
பா³ஹ்யா:ஸித்³தீ:⁴ ப்ரதிபாத்³யாऽந்தரா:ஸித்³தீ: ⁴ ப்ரதிபாத³யிதுமுபக்ரமதே —

நாபி⁴சக்ரே காயவ்யூஹஜ்ஞாநம் ॥ விபூ⁴தி 29॥
வ்ரு’த்தி: — ஶரீரமத்⁴யவர்தி நாபி⁴ஸம்ஜ்ஞகம் யத் ஷோட³ஶாரம்
சக்ரம் தஸ்மிந் க்ரு’தஸம்யமஸ்ய யோகி³ந: காயக³தோ யோऽஸௌ வ்யூஹோ
விஶிஷ்டரஸமலதா⁴துநாட்³யாதீ³நாமவஸ்தா²நம் தத்ர ஜ்ஞாநமுத்பத்³யதே ।
இத³முக்தம் ப⁴வதி — நாபி⁴சக்ரம் ஶரீரமத்⁴யவர்தி ஸர்வத:
ப்ரஸ்ரு’தாநாம் நாட்³யாதீ³நாம் மூலபூ⁴தம் । அதஸ்தத்ர க்ரு’தாவதா⁴நஸ்ய
ஸமக்³ரஸந்நிவேஶோ யதா²வதா³பா⁴தி ॥ 29॥
ஸித்³த்⁴யந்தரமாஹ —

கண்ட²கூபே க்ஷுத்பிபாஸாநிவ்ரு’த்தி: ॥ விபூ⁴தி 30॥

bhojavritti.pdf 49



போ⁴ஜவ்ரு’த்தி

வ்ரு’த்தி: — கண்டே² க³லே கூப: கண்ட²கூப: । ஜிஹ்வாமூலே
ஜிஹ்வாதந்தோரத⁴ஸ்தாத்கூபஇவகூபோ க³ர்தாகாரப்ரதே³ஶ:ப்ராணாதே³ர்யத்ஸம்பர்காத்
க்ஷுத்பிபாஸாத³ய: ப்ராது³ர்ப⁴வந்தி தஸ்மிந் க்ரு’தஸம்யமஸ்ய யோகி³ந:
க்ஷுத்பிபாஸாத³யோ நிவர்தந்தே । க⁴ண்டிகாத⁴ஸ்தாத் ஸ்ரோதஸா தா⁴ர்யமாணே
தஸ்மிந்
பா⁴விதே ப⁴வத்யேவம்விதா⁴ ஸித்³தி: ⁴ ॥ 30॥
ஸித்³த்⁴யந்தரமாஹ —

கூர்மநாட்³யாம் ஸ்தை²ர்யம் ॥ விபூ⁴தி 31॥
வ்ரு’த்தி: — கண்ட²கூபஸ்யாத⁴ஸ்தாத்³யா கூர்மாக்²யா நாடீ³ தஸ்யாம்
க்ரு’தஸம்யமஸ்ய சேதஸ:ஸ்தை²ர்யமுத்பத்³யதே । தத்ஸ்தா²நமநுப்ரவிஷ்டஸ்ய
சஞ்சலதா ந ப⁴வதீத்யர்த:² । யதி³ வா காயஸ்ய ஸ்தை²ர்யமுத்பத்³யதே ந
கேநசித் ஸ்பந்த³யிதும் ஶக்யத இத்யர்த:² ॥ 31॥
ஸித்³த்⁴யந்தரமாஹ —

மூர்த⁴ஜ்யோதிஷி ஸித்³த⁴த³ர்ஶநம் ॥ விபூ⁴தி 32॥
வ்ரு’த்தி: — ஶிர:கபாலே ப்³ரஹ்மரந்த்⁴ராக்²யே சி²த்³ரே
ப்ரகாஶாதா⁴ரத்வாஜ்ஜ்யோதிஷி । யதா² க்³ரு’ஹாப்⁴யந்தரஸ்த²ஸ்ய மணே: ப்ரஸரந்தீ
ப்ரபா⁴ குஞ்சிதாகாரேவ ஸர்வப்ரதே³ஶே ஸங்க⁴டதே ததா²ஹ்ரு’த³யஸ்த:²
ஸாத்த்விக: ப்ரகாஶ: ப்ரஸ்ரு’தஸ்தத்ர ஸம்பிண்டி³தத்வம் ப⁴ஜதே । தத்ர
க்ரு’தஸம்யமஸ்ய யே த்³யாவாப்ரு’தி²வ்யோரந்தராலவர்திந:ஸித்³தா⁴ தி³வ்யா:
புருஷாஸ்தேஷாமிதரப்ராணிபி⁴ரத்³ரு’ஶ்யாநாம் தஸ்ய த³ர்ஶநம் ப⁴வதி । தாந்
பஶ்யதி தைஶ்ச ஸ ஸம்பா⁴ஷத இத்யர்த:² ॥ 32॥
ஸர்வஜ்ஞத்வ உபாயமாஹ —

ப்ராதிபா⁴த்³வா ஸர்வம் ॥ விபூ⁴தி 33॥
வ்ரு’த்தி: — நிமித்தாநபேக்ஷம் மநோமாத்ரஜந்யமவிஸம்வாத³கம்
த்³ராகு³த்பத்³யமாநம் [ பா0 ப்ராகு³த்பத்³யமாநம் ] ஜ்ஞாநம் ப்ரதிபா⁴ ।
தஸ்யாம் ஸம்யமே க்ரியமாணே ப்ராதிப⁴ம் விவேகக்²யாதே: பூர்வபா⁴வி தாரகம்
ஜ்ஞாநமுதே³தி । யதோ²தே³ஷ்யத:ஸவிது: பூர்வம் ப்ரபா⁴ ப்ராது³ர்ப⁴வதி
தத்³வத்³விவேகக்²யாதே:பூர்வம் தாரகம்ஸர்வவிஷயம் ஜ்ஞாநமுத்பத்³யதே । தஸ்மிந்
ஸதி ஸம்யமாந்தராநபேக்ஷ:ஸர்வம் ஜாநாதீத்யர்த:² ॥ 33॥

ஸித்³த்⁴யந்தரமாஹ —

ஹ்ரு’த³யே சித்தஸம்வித் ॥ விபூ⁴தி 34॥
வ்ரு’த்தி: —ஹ்ரு’த³யம் ஶரீரஸ்ய ப்ரதே³ஶவிஶேஷ: ।
தஸ்மிந்நதோ⁴முக²ஸ்வல்பபுண்ட³ரீகாப்⁴யந்தரேऽந்த:கரணஸத்த்வஸ்ய ஸ்தா²நம் ।
தத்ர க்ரு’தஸம்யமஸ்ய ஸ்வபரசித்தஜ்ஞாநமுத்பத்³யதே । ஸ்வசித்தக³தா:
ஸர்வா வாஸநா: பரசித்தக³தாம்ஶ்ச ராகா³தீ³ஞ்ஜாநாதீத்யர்த:² ॥ 34॥
ஸித்³த்⁴யந்தரமாஹ —

ஸத்த்வபுருஷயோரத்யந்தாஸங்கீர்ணயோ: ப்ரத்யயாவிஶேஷோ போ⁴க:³
பரார்தா²ந்யஸ்வார்த²ஸம்யமாத்புருஷஜ்ஞாநம் ॥ விபூ⁴தி 35॥
[ பரார்த²த்வாத் ஸ்வார்த²ஸம்யமாத் இத்யேவ ப³ஹுஸம்மத:ஸூத்ரபாட:² । ]

வ்ரு’த்தி: —ஸத்த்வம் ப்ரகாஶஸுகா²த்மக: ப்ராதா⁴நிக:
பரிணாமவிஶேஷ: । புருஷோ போ⁴க்தாऽதி⁴ஷ்டா²த்ரு’ரூப: ।
தயோரத்யந்தாஸங்கீர்ணயோர்போ⁴க்³யபோ⁴க்த்ரு’ரூபத்வாத³சேதநசேதநத்வாச்ச
பி⁴ந்நயோர்ய:ப்ரத்யயஸ்யாவிஶேஷோ பே⁴தே³நாப்ரதிபா⁴ஸநம் தஸ்மாத்ஸத்த்வஸ்யைவ
கர்த்ரு’தாப்ரத்யயேந யா ஸுக²து:³க²ஸம்வித் ஸ போ⁴க:³ ।
ஸத்த்வஸ்ய ஸ்வார்த²நைரபேக்ஷ்யேண பரார்த:² புருஷார்த²நிமித்த: । தஸ்மாத³ந்யோ
ய:ஸ்வார்த:² புருஷஸ்வரூபமாத்ராலம்ப³ந: பரித்யக்தாஹங்காரஸத்த்வே
யா சிச்சா²யாஸங்க்ராந்திஸ்தத்ர க்ரு’தஸம்யமஸ்ய புருஷவிஷயம்
ஜ்ஞாநமுத்பத்³யதே । தத்ர ததே³வம் ரூபம் ஸ்வாலம்ப³நம் ஜ்ஞாநம்
ஸத்த்வநிஷ்ட²ம் புரூஷோ [பா0ஸத்த்வநிஷ்ட:² புருஷ:]

ஜாநாதீத்யர்த:² । ந புந: புருஷோ ஜ்ஞாதா ஜ்ஞாநஸ்ய விஷயபா⁴வமாபத்³யதே
ஜ்ஞேயத்வாபத்தேர்ஜ்ஞாத்ரு’ஜ்ஞேயத்வயோரத்யந்தவிரோதா⁴த் ॥ 35॥
அஸ்யைவ ஸம்யமஸ்ய ப²லமாஹ —

தத: ப்ராதிப⁴ஶ்ராவணவேத³நாத³ர்ஶாஸ்வாத³வார்தா ஜாயந்தே ॥ விபூ⁴தி 36॥
வ்ரு’த்தி: — தத: புருஷஸம்யமாத³ப்⁴யஸ்யமாநாத்³வ்யுத்தி²தஸ்யாபி
ஜ்ஞாநாநி ஜாயந்தே । தத்ர ப்ராதிப⁴ம் பூர்வோக்தம் ஜ்ஞாநம் தஸ்யாவிர்ப⁴வநாத்
ஸூக்ஷ்மாதி³கமர்த²ம் பஶ்யதி । ஶ்ராவணம் ஶ்ரோத்ரேந்த்³ரியஜம்
ஜ்ஞாநம் தஸ்மாச்ச ப்ரக்ரு’ஷ்டம் தி³வ்யம் ஶப்³த³ம் ஜாநாதி । வேத³நா
ஸ்பர்ஶேந்த்³ரியஜம் ஜ்ஞாநம் வேத்³யதேऽநயேதி க்ரு’த்வா தாந்த்ரிக்யா ஸம்ஜ்ஞயா

வ்யவஹ்ரியதே । தஸ்மாத்³தி³வ்யஸ்பர்ஶவிஷயம் ஜ்ஞாநம் ஸமுபஜாயதே ।
ஆத³ர்ஶஶ்சக்ஷுரிந்த்³ரியஜம் ஜ்ஞாநம் । ஆ ஸமந்தாத்³த்³ரு’ஶ்யதேऽநுபூ⁴யதே
ரூபமநேநேதி க்ரு’த்வா தஸ்ய ப்ரகர்ஷாத்³தி³வ்யம் ரூபஜ்ஞாநமுத்பத்³யதே ।
ஆஸ்வாதோ³
ரஸநேந்த்³ரியஜம் ஜ்ஞாநம் ।ஆஸ்வாத்³யதேऽநேநேதி க்ரு’த்வா தஸ்மிந் ப்ரக்ரு’ஷ்டே
தி³வ்யே ரஸே ஸம்விது³பஜாயதே । வார்தா க³ந்த⁴ஸம்வித் । வ்ரு’த்திஶப்³தே³ந
தாந்த்ரிக்யா பரிபா⁴ஷயா க்⁴ராணேந்த்³ரியமுச்யதே । வர்ததே க³ந்த⁴விஷயே இதி
வ்ரு’த்தேர்க்⁴ராணேந்த்³ரியாஜ்ஜாதா வார்தா க³ந்த⁴ஸம்வித் ।தஸ்யாம் ப்ரக்ரு’ஷ்யமாநாயாம்
தி³வ்யக³ந்தோ⁴ऽநுபூ⁴யதே ॥ 36॥
ஏதேஷாம் ப²லவிஶேஷாணாம் விஷயவிபா⁴க³மாஹ —

தே ஸமாதா⁴வுபஸர்கா³ வ்யுத்தா²நே ஸித்³த⁴ய: ॥ விபூ⁴தி 37॥
வ்ரு’த்தி: — தே ப்ராக்ப்ரதிபாதி³தா: ப²லவிஶேஷா:ஸமாதே:⁴ ப்ரகர்ஷே
க³ச்ச²த உபஸர்கா³ உபத்³ரவா விக்⁴நா: । தத்ர ஹர்ஷஸ்மயாதி³கரணேந [

பா0ஹர்ஷவிஸ்மயாதி³கரணேந ]ஸமாதி: ⁴ ஶிதி²லீப⁴வதி । வ்யுத்தா²நே
து புநர்வ்யவஹாரத³ஶாயாம் விஶிஷ்டப²லதா³யகத்வாத் ஸித்³த⁴யோ ப⁴வந்தி ॥ 37॥
ஸித்³த்⁴யந்தரமாஹ —

ப³ந்த⁴காரணஶைதி²ல்யாத்ப்ரசாரஸம்வேத³நாச்ச சித்தஸ்ய பரஶரீராவேஶ: ॥ விபூ⁴தி
38॥
வ்ரு’த்தி: — வ்யாபகத்வாதா³த்மசித்தயோர்நியதகர்மவஶாதே³வ
ஶரீராந்தர்க³தயோரேவ போ⁴க்த்ரு’போ⁴க்³யபா⁴வேந யத் ஸம்வேத³நமுபஜாயதே
ஸ ஏவ ஶரீரப³ந்த⁴ இத்யுச்யதே । தத்³யதா³ஸமாதி⁴வஶாத்³ப³ந்த⁴காரணம்
த⁴ர்மாத⁴ர்மாக்²யம் ஶிதி²லம் ப⁴வதி தாநவமாபத்³யதே । சித்தஸ்ய ச
யோऽஸௌ ப்ரசாரோ ஹ்ரு’த³யப்ரவேஶாதி³ந்த்³ரியத்³வாரேண விஷயாபி⁴முக்²யேந
ப்ரஸரஸ்தஸ்ய ஸம்வேத³நம் ஜ்ஞாநம் —இயம் சித்தவஹா நாடீ³ । அநயா
சித்தம் வஹதி । இயம் ச ப்ராணாதி³வஹாப்⁴யோ [ பா0 ரஸப்ராணாதி³வஹாப்⁴யோ
] நாடீ³ப்⁴யோ விலக்ஷணேதி —ஸ்வபரஶரீரயோர்யதா³ஸஞ்சாரம்
ஜாநாதி ததா³ பரகீயம் ம்ரு’தம் ஜீவச்ச²ரீரம் வா சித்தஸஞ்சாரத்³வாரேண
ப்ரவிஶதி । சித்தம் ச பரஶரீரே ப்ரவிஶதி³ந்த்³ரியாண்யப்யநுவர்தந்தே
மது⁴கரராஜமிவ மக்ஷிகா: ।
அத² பரஶரீரப்ரவிஷ்டோ யோகீ³ஸ்வஶாரீரவத் தேந ஸர்வம் வ்யவஹரதி ।

யதோ வ்யாபகயோஶ்சித்தபுருஷயோர்போ⁴க³ஸங்கோசே காரணம் கர்ம தச்சேத்
ஸமாதி⁴நா க்ஷிப்தம் ததா³ஸ்வாதந்த்ர்யாத் ஸர்வத்ரைவ போ⁴க³நிஷ்பத்தி: ॥ 38॥
ஸித்³த்⁴யந்தரமாஹ —

உதா³நஜயாஜ்ஜலபங்ககண்டகாதி³ஷ்வஸங்க³ உத்க்ராந்திஶ்ச ॥ விபூ⁴தி 39॥
வ்ரு’த்தி: —ஸமஸ்தாநாமிந்த்³ரியாணாம் துஷஜ்வாலாவத்³யா
யுக³பது³த்தி²தா வ்ரு’த்தி:ஸா ஜீவநஶப்³த³வாச்யா । தஸ்யா:
க்ரியாபே⁴தா³த் ப்ராணாபாநாதி³ஸம்ஜ்ஞாபி⁴ர்வ்யபதே³ஶ: । தத்ர
ஹ்ரு’த³யாந்முக²நாஸிகாத்³வாரேண வாயோ: ப்ராயணாத் ப்ராண இத்யுச்யதே ।
நாபி⁴தே³ஶாத்
பாதா³ங்கு³ஷ்ட²பர்யந்தமபநயநாத³பாந: । நாபி⁴தே³ஶம் பரிவேஷ்ட்ய
ஸமந்தாந்நயநாத் ஸமாந: । க்ரு’காடிகாதே³ஶாதா³ஶிரோவ்ரு’த்தேருந்நயநாது³தா³ந:
।
வ்யாப்ய நயநாத் ஸர்வஶரீரவ்யாபீ வ்யாந: ।
தத்ரோதா³நஸ்யஸம்யமத்³வாரேணஜயாதி³தரேஷாம் வாயூநாம் ரோதா⁴தூ³ர்த்⁴வக³தித்வேந
ஜலே மஹாநத்³யாதௌ³ மஹதி வா கர்த³மே தீக்ஷ்ணேஷு கண்டகேஷு வா
ந மஜ்ஜத்யதிலகு⁴த்வாத் [ பா0 ந ஸஜ்ஜதே।திலகு⁴த்வாத் ] ।
தூலபிண்ட³வஜ்ஜலாதௌ³ மஜ்ஜிதோऽப்யுத்³க³ச்ச²தீத்யர்த:² ॥ 39॥
ஸித்³த்⁴யந்தரமாஹ —

ஸமாநஜயாத்ப்ரஜ்வலநம் ॥ விபூ⁴தி 40॥
[ ஜ்வலநம் இத்யேவ் ப³ஹுஸம்மத:ஸூத்ரபாட:² । ]

வ்ரு’த்தி: —அக்³நிமாவேஷ்ட்ய வ்யவஸ்தி²தஸ்ய ஸமாநாக்²யஸ்ய வாயோர்ஜயாத்
ஸம்யமேந வஶீகாராந்நிராவரணஸ்யாக்³நேருத்³பூ⁴தத்த்வாத்தேஜஸா [ பா0
அக்³நேரூர்த்⁴வத்வாத் ] ப்ரஜ்வலந்நிவ யோகீ³ ப்ரதிபா⁴தி ॥ 40॥
ஸித்³த்⁴யந்தரமாஹ —

ஶ்ரோத்ராகாஶயோ:ஸம்ப³ந்த⁴ஸம்யமாத்³தி³வ்யம் ஶ்ரோத்ரம் ॥ விபூ⁴தி 41॥
வ்ரு’த்தி: —ஶ்ரோத்ரம் ஶப்³த³க்³ராஹகமாஹங்காரிகமிந்த்³ரியம் ।ஆகாஶம் வ்யோம
ஶப்³த³தந்மாத்ரகார்யம் । தயோ:ஸம்ப³ந்தோ⁴ தே³ஶதே³ஶிபா⁴வலக்ஷணஸ்தஸ்மிந்
க்ரு’தஸம்யமஸ்ய யோகி³நோ தி³வ்யம் ஶ்ரோத்ரம் ப்ரவர்ததே । யுக³பத்
ஸூக்ஷ்மவ்யவஹிதவிப்ரக்ரு’ஷ்டஶப்³த³க்³ரஹணஸமர்த²ம் ப⁴வதீத்யர்த:² ॥ 41॥

ஸித்³த்⁴யந்தரமாஹ —

காயாகாஶயோ: ஸம்ப³ந்த⁴ஸம்யமால்லகு⁴தூலஸமாபத்தேஶ்சாகாஶக³மநம் ॥
விபூ⁴தி 42॥
வ்ரு’த்தி: — காய: பாஞ்சபௌ⁴திகம் ஶரீரம் ।
தஸ்யாகாஶேநாவகாஶதா³யகேந ய:ஸம்ப³ந்த⁴ஸ்தத்ர ஸம்யமம் விதா⁴ய லகு⁴நி
தூலாதௌ³ஸமாபத்திம் தந்மயீபா⁴வலக்ஷணாம் விதா⁴ய ப்ராப்தாதிலகு⁴பா⁴வோ
யோகீ³ ப்ரத²மம் யதா²ருசி ஜலே ஸஞ்சரணக்ரமேணோர்ணநாப⁴தந்துஜாலேந
ஸஞ்சரமாண ஆதி³த்யரஶ்மிபி⁴ஶ்ச விஹரந் யதே²ஷ்டமாகாஶேந க³ச்ச²தி ॥ 42॥
ஸித்³த்⁴யந்தரமாஹ —

ப³ஹிரகல்பிதா வ்ரு’த்திர்மஹாவிதே³ஹா தத: ப்ரகாஶாவரணக்ஷய: ॥ விபூ⁴தி
43॥
வ்ரு’த்தி: — ஶரீராத்³ப³ஹிர்யா மநஸ: ஶரீரநைரபேக்ஷ்யேண
வ்ரு’த்தி:ஸா மஹாவிதே³ஹா நாம விக³தாஹங்காரகார்யவேகா³ [ பா0
விக³தஶரீராஹங்காரதா³ர்ட்⁴யத்³வாரேண ] உச்யதே । ததஸ்தஸ்யாம் க்ரு’தாத்
ஸம்யமாத் ப்ரகாஶாவரணக்ஷய:ஸாத்த்விகஸ்ய சித்தஸ்ய ய: ப்ரகாஶ: தஸ்ய
யதா³வரணம் க்லேஶகர்மாதி³ தஸ்ய க்ஷய: ப்ரவிலயோ ப⁴வதி । அயமர்த:²
— ஶரீராஹங்காரே ஸதி யா மநஸோ ப³ஹிர்வ்ரு’த்தி:ஸா கல்பிதேத்யுச்யதே ।
யதா³ புந: ஶரீராத³ஹங்காரபா⁴வம் பரித்யஜ்ய ஸ்வாதந்த்ர்யேண மநஸோ
வ்ரு’த்தி:ஸாऽகல்பிதா । தஸ்யாம் ஸம்யமாத்³யோகி³ந:ஸர்வே சித்தமலா:க்ஷீயந்தே
॥ 43॥
ததே³வம் பூர்வாந்தவிஷயா: பராந்தவிஷயா மத்⁴யபா⁴வாஶ்ச ஸித்³தீ: ⁴
ப்ரதிபாத்³யாऽநந்தரம் பு⁴வநஜ்ஞாநாதி³ரூபா பா³ஹ்யா: காயவ்யூஹாதி³ரூபா
ஆப்⁴யந்தரா: பரிகர்மநிஷ்பந்நபூ⁴தாஶ்ச மைத்ர்யாதி³ஷு ப³லாநீத்யேவமாத்³யா:
ஸமாத்⁴யுபயோகி³நீஶ்சாந்த:கரணப³ஹி:கரணலக்ஷணேந்த்³ரியப⁴வா:
ப்ராணாதி³வாயுப⁴வாஶ்சஸித்³தீ⁴ஶ்சித்ததா³ர்ட்⁴யாயஸமாதே⁴ஶ்சாஶ்வாஸோத்பத்தயே
ப்ரதிபாத்³யேதா³நீம் ஸ்வத³ர்ஶநோபயோகி³ஸபீ³ஜநிர்பீ³ஜஸமாதி⁴ஸித்³த⁴யே
விவிதோ⁴பாயப்ரத³ர்ஶநாயாஹ —

ஸ்தூ²லஸ்வரூபஸூக்ஷ்மாந்வயார்த²வத்த்வஸம்யமாத்³பூ⁴தஜய: ॥ விபூ⁴தி 44॥

வ்ரு’த்தி: — பஞ்சாநாம் ப்ரு’தி²வ்யாதீ³நாம் பூ⁴தாநாம் யே
பஞ்சாऽவஸ்தா²விஶேஷரூபா த⁴ர்மா:ஸ்தூ²லத்வாத³யஸ்தத்ர
க்ரு’தஸம்யமஸ்ய பூ⁴தஜயோ ப⁴வதி । பூ⁴தாந்யஸ்ய வஶ்யாநி
ப⁴வந்தீத்யர்த:² । ததா²ஹி — பூ⁴தாநாம் பரித்³ரு’ஶ்யமாநம்
விஶிஷ்டாகாரவத் ஸ்தூ²லரூபம் । ஸ்வரூபபஞ்சைஷாம் யதா²க்ரமம் கார்யம்
க³ந்த⁴ஸ்நேஹோஷ்ணதாப்ரேரணாவகாஶதா³நலக்ஷணம் । ஸூக்ஷ்மம் ச யதா²க்ரமம்
பூ⁴தாநாம் காரணத்வேந வ்யவஸ்தி²தாநி க³ந்தா⁴தி³தந்மாத்ராணி । அந்வயிநோ
கு³ணா:

ப்ரகாஶப்ரவ்ரு’த்திஸ்தி²திரூபதயா ஸர்வத்ரைவாऽந்வயித்வேந ஸமுபலப்⁴யந்தே ।
அர்த²வத்த்வம் தேஷு ஏவ கு³ணேஷு போ⁴கா³பவர்க³ஸம்பாத³நாக்²யா ஶக்தி: ।
ததே³வம் பூ⁴தேஷு பஞ்சஸு உக்தத⁴ர்மலக்ஷணாவஸ்தா²பி⁴ந்நேஷு
ப்ரத்யவஸ்த²ம் ஸம்யமம் குர்வந் யோகீ³ பூ⁴தஜயீ ப⁴வதி । தத்³யதா² —
ப்ரத²மம் ஸ்தூ²லரூபே ஸம்யமம் விதா⁴ய தத³நு ஸ்வரூபே இத்யேவம் க்ரமேண
தஸ்ய க்ரு’தஸம்யமஸ்ய ஸங்கல்பாநுவிதா⁴யிந்யோ வத்ஸாநுஸாரிண்ய இவ கா³வோ
பூ⁴தப்ரக்ரு’தயோ ப⁴வந்தீத்யர்த:² ॥ 44॥
தஸ்யைவ பூ⁴தஜயஸ்ய ப²லமாஹ —

ததோऽணிமாதி³ப்ராது³ர்பா⁴வ: காயஸம்பத்தத்³த⁴ர்மாऽநபி⁴கா⁴தஶ்ச ॥ விபூ⁴தி
45॥
வ்ரு’த்தி: — 1। அணிமா பரமாணுரூபதாபத்தி: । 2। மஹிமா
மஹத்த்வ்ப்ராப்தி: । 3। லகி⁴மா தூலபிண்ட³வல்லகு⁴த்வப்ராப்தி: । 4। க³ரிமா
கு³ருத்வப்ராப்தி: । 5। ப்ராப்திரங்கு³ல்யக்³ரேண சந்த்³ராதி³ஸ்பர்ஶநஶக்தி: ।
6। ப்ராகாம்யமிச்சா²நபி⁴கா⁴த: । 7। ஶரீராந்த:கரணேஶ்வரத்வமீஶித்வம் ।
8। ஸர்வத்ர ப்ரப⁴விஷ்ணுதா வஶித்வம் । ஸர்வாண்யேவ
பூ⁴தாந்யநுகா³மித்வாத்தது³க்தம் நாதிக்ராமந்தி । 9। யத்ரகாமாவஸாயோ யஸ்மிந்
விஷயேऽஸ்ய காம:ஸ்வேச்சா² ப⁴வதி தஸ்மிந் விஷயே யோகி³நோऽத்⁴யவஸாயோ
ப⁴வதி । தம் விஷயம் ஸ்வீகாரத்³வாரேணாபி⁴லாஷஸமாப்திபர்யந்தம்
நயதீத்யர்த:² । த ஏதேऽணிமாத்³யா:ஸமாத்⁴யுபயோகி³நோ பூ⁴தஜயாத்³யோகி³ந:
ப்ராது³ர்ப⁴வந்தி । யதா² பரமாணுத்வம் ப்ராப்தோ வஜ்ராதீ³நாமப்யந்த: ப்ரவிஶதி ।
ஏவம் ஸர்வத்ர யோஜ்யம் । ஏதேऽணிமாத³யோऽஷ்டௌ கு³ணா மஹாஸித்³த⁴ய
உச்யந்தே ।
காயஸம்பத்³வக்ஷ்யமாணா (3।46) தாம் ப்ராப்நோதி ।

தத்³த⁴ர்மாऽநபி⁴கா⁴தஶ்ச தஸ்ய காயஸ்ய யே த⁴ர்மா
ரூபாத³யஸ்தேஷாமநபி⁴கா⁴தோ நாஶோ ந குதஶ்சித்³ப⁴வதி நாஸ்ய
ரூபமக்³நிர்த³ஹதி ந வாயு: ஶோஷயதீத்யாதி³ யோஜ்யம் ॥ 45॥
காயஸம்பத³மாஹ —

ரூபலாவண்யப³லவஜ்ரஸம்ஹநநத்வாநி காயஸம்பத் ॥ விபூ⁴தி 46॥
வ்ரு’த்தி: —ரூபலாவண்யப³லாநி ப்ரஸித்³தா⁴நி । வஜ்ரஸம்ஹநநத்வம்
வஜ்ரவத் கடி²நா ஸம்ஹதிரஸ்ய ஶரீரே ப⁴வதீத்யர்த:² । இதி காயஸ்ய
ஆவிர்பூ⁴தகு³ணஸம்பத் ॥ 46॥
ஏவம் பூ⁴தஜயமபி⁴தா⁴ய ப்ராப்தபூ⁴மிகாவிஶேஷஸ்யேந்த்³ரியஜயமாஹ —

க்³ரஹணஸ்வரூபாஸ்மிதாந்வயார்த²வத்த்வஸம்யமாதி³ந்த்³ரியஜய: ॥ விபூ⁴தி 47॥
வ்ரு’த்தி: — க்³ரஹணமிந்த்³ரியாணாம் விஷயாபி⁴முகீ² வ்ரு’த்தி: । ஸ்வரூபம்
ஸாமாந்யேந ப்ரகாஶகத்வம் । அஸ்மிதா அஹங்காராநுக³ம: । அந்வயார்த²வத்த்வே
பூர்வவத் (3।44)। ஏதேஷாம் இந்த்³ரியாணாமவஸ்தா²பஞ்சகே பூர்வவத்
ஸம்யமம் க்ரு’த்வேந்த்³ரியஜயீ ப⁴வதி ॥ 47॥
தஸ்ய ப²லமாஹ —

ததோ மநோஜவித்வம் விகரணபா⁴வ: ப்ரதா⁴நஜயஶ்ச ॥ விபூ⁴தி 48॥
வ்ரு’த்தி: — ஶரீரஸ்ய மநோவத³நுத்தமக³திலாபோ⁴ மநோஜவித்வம் ।
காயநிரபேக்ஷாணாமிந்த்³ரியாணாம் வ்ரு’த்திலாபோ⁴ விகரணபா⁴வ: । ஸர்வவஶித்வம்
ப்ரதா⁴நஜய: । ஏதா:ஸித்³த்⁴யயோ ஜிதேந்த்³ரியஸ்ய ப்ராது³ர்ப⁴வந்தி । தாஶ்சாஸ்மிந்
ஶாஸ்த்ரே மது⁴ப்ரதீகா இத்யுச்யந்தே । யதா² மது⁴ந ஏகதே³ஶோऽபி ஸ்வத³த
ஏவம் ப்ரத்யேகமேதா:ஸித்³த⁴ய:ஸ்வத³ந்த இதி மது⁴ப்ரதீகா: ॥ 48॥
இந்த்³ரியஜயமபி⁴தா⁴யாऽந்த:கரணஜயமாஹ —

ஸத்த்வபுருஷாந்யதாக்²யாதிமாத்ரஸ்ய ஸர்வபா⁴வாதி⁴ஷ்டா²த்ரு’த்வம்
ஸர்வஜ்ஞாத்ரு’த்வம் ச ॥ விபூ⁴தி 49॥
வ்ரு’த்தி: — தஸ்மிந் பு³த்³தே: ⁴ ஸாத்த்விகே பரிணாமே
க்ரு’தஸம்யமஸ்ய யா ஸத்த்வபுருஷயோருத்பத்³யதே விவேகக்²யாதிர்கு³ணாநாம்
கர்த்ரு’த்வாபி⁴மாநஶிதி²லீபா⁴வரூபா தந்மாஹாத்ம்யாத் தத்ரைவ ஸ்தி²தஸ்ய
யோகி³ந:

ஸர்வாதி⁴ஷ்டா²த்ரு’த்வம் ஸர்வஜ்ஞாத்ரு’த்வம் ச ஸமாதே⁴ர்ப⁴வதி । ஸர்வேஷாம்
கு³ணபரிணாமாநாம் பா⁴வாநாம்ஸ்வாமிவதா³க்ரமணம்ஸர்வபா⁴வாதி⁴ஷ்டா²த்ரு’த்வம்
।
தேஷாமேவ ச ஶாந்தோதி³தாவ்யபதே³ஶ்யத⁴ர்மித்வேநாவஸ்தி²தாநாம்
யதா²வத்³விவேகஜ்ஞாநம் ஸர்வஜ்ஞாத்ரு’த்வம் । ஏஷாம் சாஸ்மிஞ்சா²ஸ்த்ரே
பரஸ்யாம்
வஶீகாரஸம்ஜ்ஞாயாம் ப்ராப்தாயாம் விஶோகா நாம ஸித்³தி⁴ரித்யுச்யதே ॥ 49॥
க்ரமேண பூ⁴மிகாந்தரமாஹ —

தத்³வைராக்³யாத³பி தோ³ஷபீ³ஜக்ஷயே கைவல்யம் ॥ விபூ⁴தி 50॥
வ்ரு’த்தி: — தஸ்யாமபி விஶோகாயாம் ஸித்³தௌ⁴ யதா³வைராக்³யமுத்பத்³யதே
யோகி³நஸ்ததா³தஸ்மாத்³தோ³ஷாணாம் ராகா³தீ³நாம் யத்³பீ³ஜமவித்³யாத³யஸ்தஸ்ய
க்ஷயே நிர்மூலநே கைவல்யமாத்யந்திகீ து:³க²நிவ்ரு’த்தி: புருஷஸ்ய
கு³ணாநாமதி⁴காரபரிஸமாப்தௌ ஸ்வரூபப்ரதிஷ்ட²த்வம் [ பா0
ஸ்வரூபநிஷ்ட²த்வம் ] ॥ 50॥
தஸ்மிந்நேவ ஸமாதௌ⁴ ஸ்தி²த்யுபாயமாஹ —

ஸ்வாம்யுபநிமந்த்ரணே ஸங்க³ஸ்மயாऽகரணம் புநரநிஷ்டப்ரஸங்கா³த் ॥ விபூ⁴தி
51॥
வ்ரு’த்தி: — சத்வாரோ யோகி³நோ ப⁴வந்தி । தத்ராப்⁴யாஸவாந்
ப்ரவ்ரு’த்தமாத்ரஜ்யோதி: ப்ரத²ம: । ரு’தம்ப⁴ரப்ரஜ்ஞோ த்³விதீய: ।
பூ⁴தேந்த்³ரியஜயீ த்ரு’தீய: । அதிக்ராந்தபா⁴வநீயஶ்சதுர்த:² ।
தத்ர சதுர்த²ஸ்ய ஸமாதே:⁴ ப்ராப்தஸப்தவித⁴பூ⁴மிப்ராந்தப்ரஜ்ஞோ
ப⁴வதி । ரு’தம்ப⁴ரப்ரஜ்ஞஸ்ய த்³விதீயாம் மது⁴மதீஸம்ஜ்ஞாம்
பூ⁴மிகாம் ஸாக்ஷாத்குர்வத:ஸ்வாமிநோ தே³வா உபநிமந்த்ரயிதாரோ ப⁴வந்தி ।
தி³வ்யஸ்த்ரீரஸாயநாதி³கம் [தி³வ்யஸ்த்ரீவஸநாதி³கம் ]

உபடௌ⁴கயந்தீதி தஸ்மிந்நுபநிமந்த்ரணே நாऽநேந ஸங்க:³ கர்தவ்யோ
நாபி ஸ்மய: । ஸங்க³திகரணே புநர்விஷயபோ⁴கே³ பததி ஸ்மயகரணே
க்ரு’தக்ரு’த்யமாத்மாநம் மந்யமாநோ ந ஸமாதா⁴வுத்ஸஹதே । அத:
ஸங்க³ஸ்மயயோஸ்தேந வர்ஜநம் கர்தவ்யம் ॥ 51॥
அஸ்யாமேவ ப²லபூ⁴தாயாம் விவேகக்²யாதௌ
பூர்வோக்தஸம்யமவ்யதிரிக்தமுபாயாந்தரமாஹ —

க்ஷணதத்க்ரமயோ:ஸம்யமாத்³விவேகஜம் ஜ்ஞாநம் ॥ விபூ⁴தி 52॥
வ்ரு’த்தி: —க்ஷண:ஸர்வாந்த்ய: காலாவயவோ யஸ்ய கலா: ப்ரப⁴விதும்
ந ஶக்யந்தே । ததா²விதா⁴நாம் காலக்ஷணாநாம் ய: க்ரம: பௌர்வாபர்யேண
பரிணாமஸ்தத்ர ஸம்யமாத் ப்ராகு³க்தம் விவேகஜம் ஜ்ஞாநமுத்பத்³யதே । அயமர்த:²
—அயம் காலக்ஷணோऽமுஷ்மாத் காலக்ஷணாது³த்தரோऽயமஸ்மாத் பூர்வ
இத்யேவம்விதே⁴ க்ரமே க்ரு’தஸம்யமஸ்யாத்யந்தஸூக்ஷ்மேऽபி க்ஷணக்ரமே யதா³
ப⁴வதி ஸாக்ஷாத்காரஸ்ததா³ऽந்யத³பி ஸூக்ஷ்மம் மஹதா³தி³ஸாக்ஷாத்கரோதீதி
விவேகஜ்ஞாநோத்பத்தி: ॥ 52॥
அஸ்யைவ ஸம்யமஸ்ய விஷயவிவேகோபக்ஷேபணாயாஹ —

ஜாதிலக்ஷணதே³ஶைரந்யதாநவச்சே²தா³த்துல்யயோஸ்தத: ப்ரதிபத்தி: ॥ விபூ⁴தி
53॥
வ்ரு’த்தி: — பதா³ர்தா²நாம் பே⁴த³ஹேதவோ ஜாதிலக்ஷணதே³ஶா
ப⁴வந்தி । க்வசித்³பே⁴த³ஹேதுர்ஜாதி: । யதா² கௌ³ரியம் மஹிஷீயமிதி ।
ஜாத்யா துல்யயோர்லக்ஷணம் பே⁴த³ஹேது: । இயம் கர்பு³ரேயமருணேதி ।
ஜாத்யா லக்ஷணேநாபி⁴ந்நயோர்பே⁴த³ஹேதுர்தே³ஶோ த்³ர்ரு’ஷ்ட: ।
யதா² துல்யப்ரமாணயோராமலகயோர்பி⁴ந்நதே³ஶஸ்தி²தயோ: । யத்ர
புநர்பே⁴தோ³ऽவதா⁴ரயிதும் ந ஶக்யதே யதா² ஏகதே³ஶஸ்தி²தயோ: ஶுக்லயோ:
பார்தி²வயோ: பரமாண்வோஸ்ததா²விதே⁴ விஷயே பே⁴தா³ய க்ரு’தஸம்யமஸ்ய
பே⁴தே³ந ஜ்ஞாநமுத்பத்³யதே ததா³ தத³ப்⁴யாஸாத் ஸூக்ஷ்மாண்யபி தத்த்வாநி
பே⁴தே³ந
ப்ரதிபத்³யதே । ஏதது³க்தம் ப⁴வதி — யத்ர கேநசிது³பாயேந பே⁴தோ³
நாவதா⁴ரயிதும் ஶக்யஸ்தத்ர ஸம்யமாத்³ப⁴வத்யேவ பே⁴த³ப்ரதிபத்தி: ॥ 53॥
ஸூக்ஷ்மாணாம்தத்த்வாநாமுக்தஸ்யவிவேகஜந்யஜ்ஞாநஸ்யஸம்ஜ்ஞாவிஷயஸ்வாபா⁴வ்யம்
வ்யாக்²யாதுமாஹ —

தாரகம் ஸர்வவிஷயம் ஸர்வதா²விஷயமக்ரமம் சேதி விவேகஜம் ஜ்ஞாநம் ॥ விபூ⁴தி
54॥
வ்ரு’த்தி: — உக்தஸம்யமப³லாதே³வாऽந்த்யாயாம் பூ⁴மிகாயாமுத்பந்நம் ஜ்ஞாநம்
தாரகமிதி தாரயத்யகா³தா⁴த் ஸம்ஸாரஸாக³ராத்³யோகி³நமித்யாந்வர்தி²க்யா
ஸம்ஜ்ஞயா

தாரகமித்யுச்யதே । அஸ்ய விஷயமாஹ —ஸர்வவிஷயமிதி । ஸர்வாணி
தத்த்வாநி மஹதா³தீ³நி விஷயோऽஸ்யேதி ஸர்வவிஷயம் । ஸ்வபா⁴வஶ்சாஸ்ய
ஸர்வதா²விஷயத்வம் । ஸர்வாபி⁴ரவஸ்தா²பி:⁴ ஸ்தூ²லஸூக்ஷ்மாதி³பே⁴தே³ந
தைஸ்தை:பரிணாமை:ஸர்வேண ப்ரகாரேணாऽவஸ்தி²தாநி தத்த்வாநி விஷயோऽஸ்யேதி
ஸர்வதா²விஷயம் ।
ஸ்வபா⁴வாந்தரமாஹ —அக்ரமம் சேதி ।
நி:ஶேஷநாநாவஸ்தா²பரிணதஸ்யாத்மகபா⁴வக்³ரஹணேநாஸ்ய [பா0
நி:ஶேஷநாநாऽவஸ்தா²பரிணதத்³வித்ர்யாத்மகபா⁴வக்³ரஹணே நாऽஸ்ய] க்ரமோ
வித்³யத இத்யக்ரமம் । ஸர்வம் கரதலாமலகவத்³யுக³பத் பஶ்யதீத்யர்த:² ॥ 54॥
அஸ்மாச்ச விவேகஜாத் தாரகாக்²யாஜ்ஜ்ஞாநாத் கிம் ப⁴வதீத்யாஹ —

ஸத்த்வபுருஷயோ: ஶுத்³தி⁴ஸாம்யே கைவல்யம் ॥ விபூ⁴தி 55॥
வ்ரு’த்தி: —ஸத்த்வபுருஷாவுக்தலக்ஷணௌ (2।6,
2।18, 2।20)। தயோ: ஶுத்³தி⁴ஸாம்யே கைவல்யம் । ஸத்த்வஸ்ய
ஸர்வகர்த்ரு’த்வாபி⁴மாநநிவ்ரு’த்யா ஸ்வகாரணாநுப்ரவேஶ: ஶுத்³தி: ⁴ । புருஷஸ்ய
ஶுத்³தி⁴ருபசரிதபோ⁴கா³பா⁴வ இதி த்³வயோ:ஸமாநாயாம் ஶுத்³தௌ⁴ புருஷஸ்ய
கைவல்யமுத்பத்³யதே । மோக்ஷோ ப⁴வதீத்யர்த:² ॥ 55॥
ததே³வமந்தரங்க³ம் யோகா³ங்க³த்ரயமபி⁴தா⁴ய தஸ்ய ச ஸம்யமஸம்ஜ்ஞாம்
க்ரு’த்வா ஸம்யமஸ்ய விஷயப்ரத³ர்ஶநார்த²ம் பரிணாமத்ரயமுபபாத்³ய
ஸம்யமப³லோத்பத்³யமாநா: பூர்வாந்தபராந்தமத்⁴யப⁴வா:ஸித்³தீ⁴ருபத³ர்ஶ்ய
ஸமாத்⁴யப்⁴யாஸோபபத்தயே [ பா0ஸமாத்⁴யாஶ்வாஸோத்பத்தயே ] பா³ஹ்யா
பு⁴வநஜ்ஞாநாதி³ரூபா ஆப்⁴யந்தராஶ்ச காயவ்யூஹஜ்ஞாநாதி³ரூபா: ப்ரத³ர்ஶ்ய
ஸமாத்⁴யுபயோகா³யேந்த்³ரியப்ராணஜயாதி³பூர்விகா: பரமபுருஷார்த²ஸித்³த⁴யே
யதா²க்ரமமவஸ்தா²ஸஹிதபூ⁴தஜயேந்த்³ரியஸத்த்வஜயோத்³ப⁴வாஶ்ச
வ்யாக்²யாய விவேகஜ்ஞாநோபபத்தயே தாம்ஸ்தாநுபாயாநுபந்யஸ்ய தாரகஸ்ய
ஸர்வஸமாத்⁴யவஸ்தா²பர்யந்தப⁴வஸ்ய ஸ்வரூபமபி⁴தா⁴ய தத்ஸமாபத்தே:
க்ரு’தாதி⁴காரஸ்ய சித்தஸத்த்வஸ்ய ஸ்வகாரணாநுப்ரவேஶாத் கைவல்யமுத்பத்³யத
இத்யபி⁴ஹிதமிதி நிர்ணீதோ விபூ⁴திபாத³ஸ்த்ரு’தீய: ।
இதி தா⁴ரேஶ்வரபோ⁴ஜதே³வவிரசிதாயாம் ராஜமார்தண்டா³பி⁴தா⁴யாம்
பாதஞ்ஜலவ்ரு’த்தௌ விபூ⁴திபாத³ஸ்த்ரு’தீய: ।
இதி விபூ⁴திபாத:³ ।

அத²கைவல்யபாத:³

யதா³ஜ்ஞயைவ கைவல்யம் விநோபாயை: ப்ரஜாயதே ।
தமேகமஜமீஶாநம் சிதா³நந்த³மயம் ஸ்தும: ॥
இதா³நீம் விப்ரதிபத்திஸமுத்த²ப்⁴ராந்திநிராகரணேந யுக்த்யா
கைவல்யஸ்வரூபஜ்ஞாபநாய [ பா0 ஜ்ஞாநாய ]

கைவல்யபாதோ³ऽயமாரப்⁴யதே ।
தத்ர யா: பூர்வமுக்தா:ஸித்³த⁴யஸ்தாஸாம்
நாநாவித⁴ஜந்மாதி³காரணப்ரதிபாத³நத்³வாரேணைவம்
போ³த⁴யதி — மதீ³யா யா ஏதா:ஸித்³த⁴யஸ்தா:ஸர்வா:
பூர்வஜந்மாப்⁴யஸ்தஸமாதி⁴ப³லாஜ்ஜந்மாதி³நிமித்தமாத்ரத்வேநாऽऽஶ்ரித்ய
ப்ரவர்தந்தே । ததஶ்சாநேகப⁴வஸாத்⁴யஸ்ய ஸமாதே⁴ர்ந
க்ஷதிரஸ்தீத்யாஶ்வாஸோத்பாத³நாய ஸமாதி⁴ஸித்³தே⁴ஶ்ச ப்ராதா⁴ந்யக்²யாபநார்த²ம்
கைவல்யோபயோகா³ர்த²ம் சாஹ —

ஜந்மௌஷதி⁴மந்த்ரதப:ஸமாதி⁴ஜா:ஸித்³த⁴ய: ॥ கைவல்ய 1॥
வ்ரு’த்தி: — காஶ்சந ஜந்மநிமித்தா ஏவ ஸித்³த⁴யோ யதா²
பக்ஷ்யாதீ³நாமாகாஶக³மநாத³ய: । யதா² வா கபிலமஹர்ஷிப்ரப்⁴ரு’தீநாம்
ஜந்மஸமநந்தரமேவோபஜாயமாநா ஜ்ஞாநாத³ய:ஸாம்ஸித்³தி⁴கா கு³ணா: ।
ஓஷதி⁴ஸித்³த⁴யோ யதா² பாரதா³தி³ரஸாயநாத்³யுபயோகா³த் । மந்த்ரஸித்³தி⁴ர்யதா²
மந்த்ரஜபாத் கேஷாஞ்சிதா³காஶக³மநாதி:³ । தப:ஸித்³தி⁴ர்யதா²விஶ்வாமித்ராதீ³நாம்
।
ஸமாதி⁴ஸித்³தி:⁴ ப்ராக்ப்ரதிபாதி³தா ।
ஏதா:ஸித்³த⁴ய: பூர்வஜந்மக்ஷயிதக்லேஶாநாமேவோபஜாயந்தே । தஸ்மாத்
ஸமாதி⁴ஸித்³தா⁴விவாऽந்யாஸாம் ஸித்³தீ⁴நாம் ஸமாதி⁴ரேவ ஜந்மாந்தராப்⁴யஸ்த:
காரண்ம் ।
மந்த்ராதீ³நி நிமித்தமாத்ராணி ॥ 1॥
நநு நந்தீ³ஶ்வராதி³காநாம் ஜாத்யாதி³பரிணாமோऽஸ்மிந்நேவ ஜந்மநி த்³ரு’ஶ்யதே ।
தத்
கத²ம் ஜந்மாந்தராப்⁴யஸ்தஸ்ய ஸமாதே: ⁴ காரணத்வமுச்யத இத்யாஶங்க்யாஹ
—

ஜாத்யந்தரபரிணாம: ப்ரக்ரு’த்யாபூராத் ॥ கைவல்ய 2॥

வ்ரு’த்தி: — யோऽயமிஹைவ ஜந்மநி நந்தீ³ஶ்வராதீ³நாம் ஜாத்யாதி³பரிணாம:
ஸ ப்ரக்ரு’த்யாபூராத் । பாஶ்சாத்த்யா ஏவ ஹி ப்ரக்ரு’தயோऽமுஷ்மிஞ்ஜந்மநி
விகாராநாபூரயந்தி ஜாத்யந்தராகாரேண பரிணமந்தி ॥ 2॥
நநு த⁴ர்மாத⁴ர்மாத³யஸ்தத்ர க்ரியமாநா உபலப்⁴யந்தே । தத் கத²ம்
ப்ரக்ரு’தீநாமாபூரகத்வம் இத்யாஹ —

நிமித்தமப்ரயோஜகம் ப்ரக்ரு’தீநாம் வரணபே⁴த³ஸ்து தத: க்ஷேத்ரிகவத் ॥ கைவல்ய
3॥
வ்ரு’த்தி: — நிமித்தம் த⁴ர்மாதி³ । தத் ப்ரக்ரு’தீநாமர்தா²ந்தரபரிணாமே
ந ப்ரயோஜகம் । ந ஹி கார்யேண காரணம் ப்ரவர்ததே । குத்ர தர்ஹி தஸ்ய
த⁴ர்மாதே³ர்வ்யாபார இத்யாஹ — வரணபே⁴த³ஸ்து தத: க்ஷேத்ரிகவத் ।
ததஸ்தஸ்மாத³நுஷ்டீ²யமாநாத்³த⁴ர்மாத்³வரணமாவரணகமத⁴ர்மாதி³ தஸ்யைவ
விரோதி⁴த்வாத்³பே⁴த:³க்ஷய: க்ரியதே । தஸ்மிந் ப்ரதிப³ந்த⁴கே க்ஷீணே
ப்ரக்ரு’தய:ஸ்வயமபி⁴மதகார்யாய ப்ரப⁴வந்தி । த்³ரு’ஷ்டாந்தமாஹ —

க்ஷேத்ரிகவத் । யதா² க்ஷேத்ரிக: க்ரு’ஷீப³ல: கேதா³ராத் கேதா³ராந்தரம் ஜலம்
நிநீஷுர்ஜலப்ரதிப³ந்த⁴காவரணபே⁴த³மாத்ரம் கரோதி । தஸ்மிந் பி⁴ந்நே ஜலம்
ஸ்வயமேவ ப்ரஸரத்³ரூபம் பரிணாமம் க்³ரு’ஹ்ணாதி ந து ஜலப்ரஸரணே தஸ்ய
கஶ்சித் ப்ரயத்ந: । ஏவம் த⁴ர்மாதே³ர்போ³த்³த⁴வ்யம் ॥ 3॥
யதா³ஸாக்ஷாத்க்ரு’ததத்த்வஸ்ய யோகி³நோ யுக³பத்
கர்மப²லபோ⁴கா³யாऽऽத்மீயநிரதிஶயவிபூ⁴த்யநுப⁴வாத்³
யுக³பத³நேகஶரீரநிர்மித்ஸா ஜாயதே ததா³குதஸ்தாநி சித்தாநி
ப்ரப⁴வந்தீத்யாஹ —

நிர்மாணசித்தாந்யஸ்மிதாமாத்ராத் ॥ கைவல்ய 4॥
வ்ரு’த்தி: — யோகி³ந:ஸ்வயம் நிர்மிதேஷு காயேஷு யாநி சித்தாநி தாநி
மூலகாரணாத³ஸ்மிதாமாத்ராதே³வ ததி³ச்ச²யா ப்ரஸரந்தி । அக்³நேர்விஸ்பு²லிங்கா³
இவ யுக³பத் பரிணமந்தி ॥ 4॥
நநு ப³ஹூநாம் சித்தாநாம் பி⁴ந்நாபி⁴ப்ராயத்வாந்நைககார்யகர்த்ரு’த்வம்
ஸ்யாதி³த்யாஹ
—

ப்ரவ்ரு’த்திபே⁴தே³ ப்ரயோஜகம் சித்தமேகமநேகேஷாம் ॥ கைவல்ய 5॥

வ்ரு’த்தி: — தேஷாமநேகேஷாம் சேதஸாம் ப்ரவ்ரு’த்திபே⁴தே³ வ்யாபாரநாநாத்வ
ஏஅகம் யோகி³நஶ்சித்தம் ப்ரயோஜகம் ப்ரேரகமதி⁴ஷ்டா²த்ரு’த்வேந ।
தேந ந பி⁴ந்நமதத்வம் । அயமர்த:² — யதா²த்மீயஶரீரே
மநஶ்சக்ஷு:பாண்யாதீ³நி யதே²ச்ச²ம் ப்ரேரயத்யதி⁴ஷ்டா²த்ரு’த்வேநைஏவம்
காயாந்தரேஷ்வபீதி ॥ 5॥
ஜந்மாதி³ப்ரப⁴வத்வாத் ஸித்³தீ⁴நாம் சித்தமபி தத்ப்ரப⁴வம் பஞ்சவித⁴மேவ ।
அதோ ஜந்மாதி³ப்ரப⁴வாச்சித்தாத் ஸமாதி⁴ப்ரப⁴வஸ்ய சித்தஸ்ய
வைலக்ஷண்யமாஹ —

தத்ர த்⁴யாநஜமநாஶயம் ॥ கைவல்ய 6॥
வ்ரு’த்தி: — த்⁴யாநஜம் ஸமாதி⁴ஜம் யச்சித்தம் தத் பஞ்சஸு
மத்⁴யேऽநாஶயம் கர்மவாஸநாரஹிதமித்யர்த:² ॥ 6॥
யதே²தரசித்தேப்⁴யோ யோகி³நஶ்சித்தம் விலக்ஷணம் க்லேஶாதி³ரஹிதம் ததா²
கர்மாபி விலக்ஷணமித்யாஹ —

கர்மாஶுக்லாக்ரு’ஷ்ணம் யோகி³நஸ்த்ரிவித⁴மிதரேஷாம் ॥ கைவல்ய 7॥
வ்ரு’த்தி: — ஶுப⁴ப²லத³ம் கர்ம யாகா³தி³ ஶுக்லம் । அஶுப⁴ப²லத³ம்
ப்³ரஹ்மஹத்யாதி³ க்ரு’ஷ்ணம் । உப⁴யஸங்கீர்ணம் ஶுக்லக்ரு’ஷ்ணம் । தத்ர
ஶுக்லம் கர்ம விசக்ஷணாநாம் தா³நதப:ஸ்வாத்⁴யாயாதி³மதாம் புருஷாணாம் ।
க்ரு’ஷ்ணம் கர்ம தா³நவாநாம் [ நாரகாநாம் ] । ஶுக்லக்ரு’ஷ்ணம்
மநுஷ்யாணாம் । யோகி³நாந்து ஸம்ந்யாஸவதாம் த்ரிவித⁴கர்மவிபரீதம் யத்
ப²லத்யாகா³நுஸந்தா⁴நேநைவாநுஷ்டா²நாந்ந கிஞ்சித் ப²லமாரப⁴தே ॥ 7॥
அஸ்யைவ கர்மண: ப²லமாஹ —

ததஸ்தத்³விபாகாநுகு³ணாநாமேவாபி⁴வ்யக்திர்வாஸநாநாம் ॥ கைவல்ய 8॥
வ்ரு’த்தி: —இஹஹி த்³விவிதா⁴ கர்மவாஸநா:ஸ்ம்ரு’திமாத்ரப²லா
ஜாத்யாயுர்போ⁴க³ப²லாஶ்ச । தத்ர ஜாத்யாயுர்போ⁴க³ப²லா ஏகாநேகஜந்மப⁴வா
இத்யநேந பூர்வமேவ (2।12–13) க்ரு’தநிர்ணயா: । யாஸ்து
ஸ்ம்ரு’திமாத்ரப²லாஸ்தாஸ்தத: கர்மணோ யேந கர்மணா யாத்³ரு’க் ஶரீரமாரப்³த⁴ம்
தே³வமநுஷ்யதிர்யகா³தி³பே⁴தே³ந தஸ்ய விபாகஸ்யாऽநுகு³ணா அநுரூபா யா
வாஸநாஸ்தாஸாமேவ தஸ்மாத³பி⁴வ்யக்திர்வாஸநாநாம் ப⁴வதி । அயமர்த:² —
யேந கர்மணா பூர்வம் தே³வதாதி³ஶரீரமாரப்³த⁴ம் ஜாத்யந்தரஶதவ்யவதா⁴நேந

புநஸ்ததா²வித⁴ஸ்யைவ ஶரீரஸ்யாரம்பே⁴ தத³நுரூபா ஏவ ஸ்ம்ரு’திப²லா
வாஸநா: ப்ரகடீப⁴வந்தி । லோகாந்தரேஷ்வேவார்தே²ஷு தஸ்ய ஸ்ம்ரு’த்யாத³யோ
ஜாயந்தே । இதராஸ்து ஸத்யோऽபி அவ்யக்தஸம்ஜ்ஞாஸ்திஷ்ட²ந்தி ந தஸ்யாம்
த³ஶாயாம்
நாரகாதி³ஶரீரோத்³ப⁴வா வாஸநா வ்யக்திமாயாந்தி ॥ 8॥
ஆஸாமேவ வாஸநாநாம் கார்யகாரணாபா⁴வாநுபபத்திமாஶங்க்ய ஸமர்த²யிதுமாஹ
—

ஜாதிதே³ஶகாலவ்யவஹிதாநாமப்யாநந்தர்யம் ஸ்ம்ரு’திஸம்ஸ்காரயோரேகரூபத்வாத்
॥ கைவல்ய 9॥
வ்ரு’த்தி: —இஹ நாநாயோநிஷு ப்⁴ரமதாம் ஸம்ஸாரிணாம் காஞ்சித்³யோநிமநுபூ⁴ய
யதா³ யோந்யந்தரஸஹஸ்ரவ்யவதா⁴நேந புநஸ்தாமேவ யோநிம் ப்ரதிபத்³யதே ததா³
தஸ்யாம் பூர்வாநுபூ⁴தாயாம் யோநௌ ததா²வித⁴ஶரீராதி³வ்யஞ்ஜகாபேக்ஷயா
வாஸநா யா: ப்ரகடீபூ⁴தா ஆஸம்ஸ்தாஸ்ததா²வித⁴வ்யஞ்ஜகாபா⁴வாத்திரோஹிதா:
புநஸ்ததா²வித⁴வ்யஞ்ஜகஶரீராதி³லாபே⁴ ப்ரகடீப⁴வந்தி ।
ஜாதிதே³ஶகாலவ்யவதா⁴நேऽபி தாஸாம் ஸ்வாநுரூபஸ்ம்ரு’த்யாதி³ப²லஸாத⁴ந
ஆநந்தர்யம் நைரந்தர்யம் । குத: । ஸ்ம்ரு’திஸம்ஸ்காரயோரேகரூபத்வாத் । ததா²ஹி
—

அநுஷ்டீ²யமாநாத் கர்மணஶ்சித்தஸத்த்வே வாஸநாரூப:ஸம்ஸ்கார:
ஸமுத்பத்³யதே । ஸ ச ஸ்வர்க³நரகாதீ³நாம் ப²லாநாம் சாங்குரீபா⁴வ:

கர்மணாம் வா யாகா³தீ³நாம் ஶக்திரூபதயாऽவஸ்தா²நம் । கர்துர்வா
ததா²வித⁴போ⁴க்³யபோ⁴க்த்ரு’த்வரூபம் ஸாமர்த்²யம் । ஸம்ஸ்காராத் ஸ்ம்ரு’தி:
ஸ்ம்ரு’தேஶ்ச ஸுக²து:³கோ²பபோ⁴க³ஸ்தத³நுப⁴வாச்ச புநரபி
ஸம்ஸ்காரஸ்ம்ரு’த்யாத³ய: । ஏவம் ச யஸ்ய ஸ்ம்ரு’திஸம்ஸ்காராத³யோ
பி⁴ந்நாஸ்தஸ்யாऽऽநந்தர்யாபா⁴வே து³ர்லப: ⁴ கார்யகாரணபா⁴வ: । அஸ்மாகம் து
யதா³நுப⁴வ ஏவ ஸம்ஸ்காரீப⁴வதி ஸம்ஸ்காரஶ்ச ஸ்ம்ரு’திரூபதயா பரிணமதே
ததை³கஸ்யைவ சித்தஸ்யாநுஸந்தா⁴த்ரு’த்வேந ஸ்தி²தத்வாந்ந கார்யகாரணபா⁴வோ
து³ர்க⁴ட: ॥ 9॥
ப⁴வத்வாநந்தர்யம் கார்யகாரணபா⁴வஶ்ச வாஸநாநாம் யதா³ து
ப்ரத²மமேவாநுப⁴வ: ப்ரவர்ததே ததா³ கிம் வாஸநாநிமித்த உத நிர்நிமித்த
இதி ஶங்காம் வ்யபநேதுமாஹ —

தாஸாமநாதி³த்வம் சாऽऽஶிஷோ நித்யத்வாத் ॥ கைவல்ய 10॥
வ்ரு’த்தி: — தாஸாம் வாஸநாநாமநாதி³த்வம் । ந வித்³யத ஆதி³ர்யஸ்ய தஸ்ய
பா⁴வஸ்தத்த்வம் தாஸாமாதி³ர்நாஸ்தீத்யர்த:² । குத இதி ।ஆஶிஷோ நித்யத்வாத் ।
யேயமாஶீர்மஹாமோஹரூபா ஸதை³வ ஸுக²ஸாத⁴நாநி மே பூ⁴யாஸுர்மா
கதா³சந தைர்மே வியோகோ³ பூ⁴தி³தி ய:ஸங்கல்பவிஶேஷோ வாஸநாநாம்
காரணம் தஸ்ய நித்யத்வாத³நாதி³த்வமித்யர்த:² । ஏதது³க்தம் ப⁴வதி —
காரணஸ்ய ஸந்நிஹிதத்வாத³நுப⁴வஸம்ஸ்காராதீ³நாம் கார்யாணாம் ப்ரவ்ரு’த்தி:
கேந வார்யதே । அநுப⁴வஸம்ஸ்காராநுபி³த்³த⁴ம் ஸங்கோசவிகாஶத⁴ர்மி சித்தம்
தத்தத³பி⁴வ்யஞ்ஜகவிபாகலாபா⁴த் தத்தத்ப²லரூபதயா பரிணமத இத்யர்த:² ॥ 10॥
தாஸாமாநந்த்யாத்³தா⁴நம் கத²ம் ப⁴வதீத்யாஶங்க்ய ஹாநோபாயமாஹ —

ஹேதுப²லாஶ்ரயாலம்ப³நை: ஸங்க்³ரு’ஹீதத்வாதே³ஷாமபா⁴வே தத³பா⁴வ: ॥
கைவல்ய
11॥
வ்ரு’த்தி: — வாஸநாநாமநந்தராநுப⁴வோ ஹேதுஸ்தஸ்யாப்யநுப⁴வஸ்ய
ராகா³த³யஸ்தேஷாமவித்³யேதி ஸாக்ஷாத் பாரம்பர்யேண ஹேது: । ப²லம் ஶரீராதி³
ஸ்ம்ரு’த்யாதி³ ச । ஆஶ்ரயோ பு³த்³தி⁴ஸத்த்வம் । ஆலம்ப³நம் யதே³வாநுப⁴வஸ்ய
ததே³வ வாஸநாநாம் । அதஸ்தைர்ஹேதுப²லாஶ்ரயாலம்ப³நைரநந்தாநாமபி
வாஸநாநாம்ஸங்க்³ரு’ஹீதத்வாத் । ஏஷாம் ஹேத்வாதீ³நாமபா⁴வே ஜ்ஞாநயோகா³ப்⁴யாம்
த³க்³த⁴பீ³ஜகல்பத்வே விஹிதே நிர்மூலத்வாந்ந வாஸநா: ப்ரரோஹந்தி ந
கார்யமாரப⁴ந்த இதி தாஸாமபா⁴வ: ॥ 11॥
நநு ப்ரதிக்ஷணம் சித்தஸ்ய நஶ்வரத்வோபலப்³தே⁴ர்வாஸநாநாம்
தத்ப²லாநாம் ச கார்யகாரணபா⁴வேந யுக³பத³பா⁴வித்வாத்³பே⁴தே³
கத²மேகத்வமித்யாஶங்க்யைகத்வஸமர்த²நாயாஹ —

அதீதாநாக³தம் ஸ்வரூபதோऽஸ்த்யத்⁴வபே⁴தா³த்³த⁴ர்மாணாம் ॥ கைவல்ய 12॥
வ்ரு’த்தி: —இஹாத்யந்தமஸதாம் பா⁴வாநாமுத்பத்திர்ந யுக்திமதீ
தேஷாம் ஸத்த்வஸம்ப³ந்தா⁴யோகா³த் । ந ஹி ஶஶவிஷாணாதீ³நாம் க்வசித³பி
ஸத்த்வஸம்ப³ந்தோ⁴ த்³ரு’ஷ்ட: । நிருபாக்²யே ச கார்யே கிமுத்³தி³ஶ்ய காரணாநி
ப்ரவர்தேரந் । ந ஹ்யஸந்தம் விஷயமாலோச்ய கஶ்சித் ப்ரவர்ததே । ஸதாமபி
விரோதா⁴ந்நாபா⁴வஸம்ப³ந்தோ⁴ऽஸ்தி । யத் ஸ்வரூபம் லப்³த⁴ஸத்தாகம் தத் கத²ம்
நிருபாக்²யதாமபா⁴வரூபதாம் வா ப⁴ஜதே ந விருத்³த⁴ம் ரூபம் ஸ்வீகரோதீத்யர்த:²

।
தஸ்மாத் ஸதாமபா⁴வாஸம்ப⁴வாத³ஸதாம் சோத்பத்த்யஸம்ப⁴வாத்
தைஸ்தைர்த⁴ர்மைர்விபரிணமமாநோ த⁴ர்மீ ஸதை³கரூப ஏவாவதிஷ்ட²தே ।
த⁴ர்மாஸ்து த்ர்யத்⁴வகத்வேந [ பா0அதி⁴கத்வேந ] த்ரைகாலிகத்வேந
தத்ர வ்யவஸ்தி²தா:ஸ்வஸ்மிந் ஸ்வஸ்மிந்நத்⁴வநி வ்யவஸ்தி²தா: ந
ஸ்வரூபம் த்யஜந்தி । வர்தமாநேऽத்⁴வநி வ்யவஸ்தி²தா: கேவலம்
போ⁴க்³யதாம் ப⁴ஜந்தே । தஸ்மாத்³த⁴ர்மாணாமேவாதீதாநாக³தாத்³யத்⁴வபே⁴தா³த்
தேநைவ ரூபேண கார்யகாரணபா⁴வோऽஸ்மிந் த³ர்ஶநே ப்ரதிபத்³யதே ।
தஸ்மாத³பவர்க³பர்யந்தமேகமேவ சித்தம் த⁴ர்மிதயாऽநுவர்தமாநம் ந
நிஹ்நோதும் பார்யதே ॥ 12॥
த ஏதே த⁴ர்மத⁴ர்மிண: கிம்ரூபா இத்யாஹ —

தே வ்யக்தஸூக்ஷ்மா கு³ணாத்மாந: ॥ கைவல்ய 13॥
வ்ரு’த்தி: — ய ஏதே த⁴ர்மத⁴ர்மிண:

ப்ரோக்தாஸ்தே வ்யக்தஸூக்ஷ்மபே⁴தே³ந வ்யவஸ்தி²தா:கு³ணா:

ஸத்த்வரஜஸ்தமோரூபாஸ்ததா³த்மாநஸ்தத்ஸ்வபா⁴வாஸ்தத்பரிணாமரூபா இத்யர்த:²
।
யத:ஸத்த்வரஜஸ்தமோபி: ⁴ ஸுக²து:³க²மோஹரூபை:ஸர்வாஸாம்
பா³ஹ்யாப்⁴யந்தரபே⁴த³பி⁴ந்நாநாம் பா⁴வவ்யக்தீநாமந்வயாநுக³மோ த்³ரு’ஶ்யதே ।
யத்³யத³ந்வயி தத்தத் பரிணாமரூபம் த்³ரு’ஷ்டம் । யதா² க⁴டாத³யோ
ம்ரு’த³ந்விதா ம்ரு’த்பரிணாமரூபா: ॥ 13॥
யத்³யேதே த்ரயோ கு³ணா:ஸர்வத்ர மூலகாரணம் கத²மேகோ த⁴ர்மீதி வ்யபதே³ஶ
இத்யாஶங்க்யாஹ —

பரிணாமைகத்வாத்³வஸ்துதத்த்வம் ॥ கைவல்ய 14॥
வ்ரு’த்தி: — யத்³யபி த்ரயோ கு³ணாஸ்ததா²பி
தேஷாமங்கா³ங்கி³பா⁴வக³மநலக்ஷணோ ய: பரிணாம:
க்வசித் ஸத்த்வமங்கி³ க்வசித்³ரஜ: க்வசிச்ச தம
இத்யேவம்ரூபஸ்தஸ்யைகத்வாத்³வஸ்துநஸ்தத்த்வமேகமுச்யதே । யதா² —இயம்
ப்ரு’தி²வீ । அயம் வாயுரித்யேவமாதி³ ॥ 14॥
நநு ஜ்ஞாநவ்யதிரிக்தே ஸத்யர்தே² வஸ்த்வேகமநேகம் வா வக்தும் யுஜ்யதே । யதா³
ச விஜ்ஞாநமேவ வாஸநாவஶாத் கார்யகாரணபா⁴வேநாவஸ்தி²தம் ததா² ததா²

ப்ரதிபா⁴தி ததா³ கத²மேதச்ச²க்யதே வக்துமித்யாஶங்க்யாஹ —

வஸ்துஸாம்யே சித்தபே⁴தா³த்தயோர்விவிக்த: பந்தா:² ॥ கைவல்ய 15॥
வ்ரு’த்தி: — தயோர்ஜ்ஞாநார்த²யோர்விவிக்த: பந்தா² விவிக்தோ மார்கோ³
தே³ஶ இதி யாவத் । கத²ம் । வஸ்துஸாம்யே சித்தபே⁴தா³த் । ஸமாநே
வஸ்துநி ஸ்த்ர்யாதா³வுபலப்⁴யமாநே நாநாப்ரமாத்ரு’ஈணாம் சித்தஸ்ய பே⁴த:³
ஸுக²து:³க²மோஹரூபதயாஸமுபலப்⁴யதே ।ததா²ஹிஏகஸ்யாம்ரூபலாவண்யவத்யாம்
யோஷிதி உபலப்⁴யமாநாயாம் ஸராக³ஸ்ய ஸுக²முத்பத்³யதே ஸபத்ந்யாஸ்து
த்³வேஷ:

பரிவ்ராஜகாதே³ர்க்⁴ரு’ணேத்யேகஸ்மிந் வஸ்துநி நாநாவித⁴சித்தோத³யாத் கத²ம்
சித்தகார்யத்வம் வஸ்துந ஏகசித்தகார்யத்வே வஸ்த்வேகரூபதயைவாऽவபா⁴ஸேத
।
கிஞ்ச சித்தகார்யத்வே வஸ்துநோ யதீ³யஸ்ய சித்தஸ்ய தத்³வஸ்து கார்யம்
தஸ்மிந்நர்தா²ந்தரவ்யாஸக்தே தத்³வஸ்து ந கிஞ்சித் ஸ்யாத் । ப⁴வத்விதி
சேந்ந । ததே³வ கத²மந்யைர்ப³ஹுபி⁴ருபலப்⁴யேத । உபலப்⁴யதே ச
தஸ்மாந்ந சித்தகார்யம் । அத² யுக³பத்³ப³ஹுபி: ⁴ ஸோऽர்த:² க்ரியதே ததா³
ப³ஹுநிர்மிதஸ்யார்த²ஸ்யைகநிர்மிதாத்³வைலக்ஷண்யம் ஸ்யாத் । யதா³ து
வைலக்ஷண்யம்
நேஷ்யதே ததா³ காரணபே⁴தே³ஸதி கார்யபே⁴த³ஸ்யாபா⁴வே நிர்ஹேதுகமேகரூபம்
வா ஜக³த் ஸ்யாத் । ஏதது³க்தம் ப⁴வதி —ஸத்யபி பி⁴ந்நே காரணே யதி³
கார்யஸ்யாபே⁴த³ஸ்ததா³ஸமக்³ரம் ஜக³ந்நாநாவித⁴காரணஜந்யமேகரூபம்
ஸ்யாத் । காரணபே⁴தா³நநுக³மாத் ஸ்வாதந்த்ர்யேண நிர்ஹேதுகம் வா ஸ்யாத் ।
யத்³யேவம் கத²ம் தேந த்ரிகு³ணாத்மநா சித்தேநைகஸ்யைவ ப்ரமாது:

ஸுக²து:³க²மோஹமயாநி ஜ்ஞாநாநி ஜந்யந்தே [பா0 கத²ம் தேந
த்ரிகு³ணாத்மநாऽர்தே²நைகஸ்யைவ ப்ரமாது:ஸுக²து:³க²மோஹப⁴யாநி ஜ்ஞாநாநி
ந ஜந்யந்தே] । மைவம் । யதா²ऽர்த²ஸ்த்ரிகு³ணஸ்ததா² சித்தமபி
த்ரிகு³ணம் । தஸ்யார்த²ப்ரதிபா⁴ஸோத்பத்தௌ த⁴ர்மாத³ய:ஸஹகாரிகாரணம் ।
தது³த்³ப⁴வாபி⁴ப⁴வவஶாத் கதா³சிச்சித்தஸ்ய தேந தேந ரூபேணாபி⁴வ்யக்தி:
।
ததா² ச — காமுகஸ்ய ஸந்நிஹிதாயாம் யோஷிதி த⁴ர்மஸஹக்ரு’தம்
சித்தம் ஸத்த்வஸ்யாங்கி³தயா பரிணமமாநம் ஸுக²மயம் ப⁴வதி ।
ததே³வாऽத⁴ர்மஸஹகாரி ரஜஸோऽங்கி³தயா து:³க²ரூபம் ஸபத்நீமாத்ரஸ்ய

ப⁴வதி । தீவ்ராத⁴ர்மஸஹகாரிதயா பரிணமமாநம் தமஸோऽங்கி³த்வேந
கோபநாயா:ஸபத்ந்யா மோஹமயம் ப⁴வதி । தஸ்மாத்³விஜ்ஞாநவ்யதிரேகேணாஸ்தி
க்³ராஹ்யார்த:² [பா0 க்³ராஹ்யோऽர்த:²] ।
ததே³வம் விஜ்ஞாநார்த²யோஸ்தாதா³த்ம்யவிரோதா⁴ந்ந கார்யகாரணபா⁴வ: ।
காரணாபே⁴தே³
ஸத்யபி கார்யபே⁴த³ப்ரஸங்கா³தி³தி ஜ்ஞாநாத்³வ்யதிரிக்தத்வமர்த²ஸ்யவ்யவஸ்தி²தம்
॥ 15॥
யத்³யேவம் ஜ்ஞாநம் சேத் ப்ரகாஶகத்வாத்³க்³ரஹணஸ்வபா⁴வமர்த²ஶ்ச
ப்ரகாஶ்யத்வாத்³க்³ராஹ்யஸ்வபா⁴வஸ்ததா³ யுக³பத் ஸர்வாநர்தா²ந் கத²ம் ந
க்³ரு’ஹ்ணாதி ।
ந ஸ்மரதி சேத்யாஶங்காம் பரிஹர்துமாஹ —

தது³பராகா³பேக்ஷித்வாச்சித்தஸ்ய வஸ்து ஜ்ஞாதாஜ்ஞாதம் ॥ கைவல்ய 16॥
வ்ரு’த்தி: — தஸ்யார்த²ஸ்யோபராகா³தா³காரஸமர்பணாச்சித்தே பா³ஹ்யம் வஸ்து
ஜ்ஞாதமஜ்ஞாதம் ச ப⁴வதி । அயமர்த:² —ஸர்வ: பதா³ர்த²ஆத்மலாபே⁴
சித்தம் ஸாமக்³ரீமபேக்ஷதே । நீலாதி³ஜ்ஞாநம் சோபஜாயமாநமிந்த்³ரியப்ரணாலிகயா
ஸமாக³தமர்தோ²பராக³ம்ஸஹகாரிகாரணத்வேநாபேக்ஷதே ।வ்யதிரிக்தஸ்யார்த²ஸ்ய
ஸம்ப³ந்தா⁴பா⁴வாத்³க்³ரஹீதுமஶக்யத்வாத் ।
ததஶ்ச யேநைவார்தே²நாஸ்ய ஸ்வரூபோபராக:³ க்ரு’தஸ்தமேவார்த²ம்
தஜ்ஜ்ஞாநம் வ்யவஹாரயோக்³யதாம் நயதி । தத: ஸோऽர்தோ² ஜ்ஞாத உச்யதே ।
யேந சாऽऽகாரோ ந ஸமர்பித:ஸ ந ஜ்ஞாதத்வேந வ்யவஹ்ரியதே ।
யஸ்மிம்ஶ்சாநுபூ⁴தேऽர்தே²ஸாத்³ரு’ஶ்யாதி³ரர்த:²ஸம்ஸ்காரமுத்³போ³த⁴யந்
ஸஹகாரிதாம் ப்ரதிபத்³யதே தஸ்மிந்நேவார்தே²ஸ்ம்ரு’திருபஜாயத இதி ந ஸர்வத்ர
ஜ்ஞாநம் நாபி ஸ்ம்ரு’திரிதி ந கஶ்சித்³விரோத: ⁴ ॥ 16॥
யத்³யேவம் ப்ரமாதாபி புருஷோ யஸ்மிந் காலே நீலம் வேத³யதே ந தஸ்மிந் காலே
பீதாதி³மதஶ்சித்தஸத்த்வஸ்யாபி கதா³சித் க்³ரஹீத்ரு’ரூபத்வாதா³காரக்³ரஹணே
பரிணாமித்வம் ப்ராப்தமித்யாஶங்காம் பரிஹர்துமாஹ —

ஸதா³ ஜ்ஞாதாஶ்சித்தவ்ரு’த்தய: தத்ப்ரபோ:⁴ புருஷஸ்யாபரிணாமித்வாத் ॥ கைவல்ய
17॥
வ்ரு’த்தி: — யா ஏதாஶ்சித்தஸ்ய ப்ரமாணவிபர்யயாதி³ரூபா வ்ரு’த்தய:,
தாஸ்தத்ப்ரபோ⁴ஶ்சித்தஸ்ய க்³ரஹீது: புருஷஸ்ய ஸதா³ஸர்வகாலமேவ

bhojavritti.pdf 67



போ⁴ஜவ்ரு’த்தி

ஜ்ஞாதா: [பா0 க³़ ்யேயா:] । தஸ்ய சித்³ரூபதயாऽபரிணாமித்வாத்
பரிணாமித்வாபா⁴வாதி³த்யர்த:² । யத்³யஸௌ பரிணாமீ ஸ்யாத் ததா³ பரிணாமஸ்ய
காதா³சித்கத்வாத் தாஸாம் சித்தவ்ரு’த்தீநாம் ஸதா³ ஜ்ஞாதத்வம் நோபபத்³யேத ।
அயமர்த:² — புருஷஸ்ய சித்³ரூபஸ்ய ஸதை³வாதி⁴ஷ்டா²த்ரு’த்வேந
வ்யவஸ்தி²தஸ்ய யத³ந்தரங்க³ம் நிர்மலம் ஸத்த்வம் தஸ்யாபி
ஸதை³வாவஸ்தி²தத்வாத்³யேநார்தே²நோபரக்தம் ப⁴வதி ததா²வித⁴ஸ்யார்த²ஸ்ய
ஸதை³வ
சிச்சா²யாஸங்க்ராந்திஸத்³பா⁴வஸ்தஸ்யாம் ஸத்யாம் ஸித்³த⁴ம் ஜ்ஞாத்ரு’த்வமிதி ந
கதா³சித் காசித் பரிணாமித்வாஶங்கா ॥ 17॥
நநு சித்தமேவ யதி³ஸத்த்வோத்கர்ஷாத் ப்ரகாஶகம் ததா³
ஸ்வபரப்ரகாஶரூபத்வாதா³த்மாநமர்த²ம் ச ப்ரகாஶயதீதி தாவதைவ
வ்யவஹாரஸமாப்தி: । கிம் க்³ரஹீத்ரந்தரேணேத்யாஶங்காமபநேதுமாஹ —

ந தத்ஸ்வாபா⁴ஸம் த்³ரு’ஶ்யத்வாத் ॥ கைவல்ய 18॥
வ்ரு’த்தி: — தச்சித்தம் ஸ்வாபா⁴ஸம் ஸ்வப்ரகாஶகம் ந ப⁴வதி
புருஷவேத்³யம் ப⁴வதீதி யாவத் । குத: । த்³ரு’ஶ்யத்வாத் । யத் கில த்³ரு’ஶ்யம்
தத் த்³ரஷ்ட்ரு’வேத்³யம் த்³ரு’ஷ்டம் யதா² க⁴டாதி³ । த்³ரு’ஶ்யம் ச சித்தம்
தஸ்மாந்ந ஸ்வாபா⁴ஸம் ॥ 18॥
நநு ஸாத்⁴யாவிஶிஷ்டோऽயம் ஹேது: । த்³ரு’ஶ்யத்வமேவ சித்தஸ்யாஸித்³த⁴ம் ।
கிஞ்ச ஸ்வபு³த்³தி⁴ஸம்வேத³நத்³வாரேணஹிதாஹிதப்ராப்திபரிஹாரரூபா வ்ரு’த்தயோ
த்³ரு’ஶ்யந்தே । ததா²ஹி — க்ருத்³தோ⁴ऽஹம் பீ⁴தோऽஹமத்ர மே ராக³
இத்யேவமாத்³யாஸம்வித் பு³த்³தே⁴ரஸம்வேத³நே நோபபத்³யதஇத்யாஶங்காமபநேதுமாஹ
—

ஏகஸமயே சோப⁴யாநவதா⁴ரணம் ॥ கைவல்ய 19॥
வ்ரு’த்தி: —அர்த²ஸ்ய ஸம்வித்திரித³ந்தயா வ்யவஹாரயோக்³யதாபாத³நம் ।
அயமர்த:²ஸுக²ஹேதுர்து:³க²ஹேதுர்வேதி । பு³த்³தே: ⁴ ஸம்வித³ஹமித்யேவமாகாரேண
ஸுக²து:³க²ரூபதயா வ்யவஹாரக்ஷமதாபாத³நம் । ஏவம்வித⁴ம் ச
வ்யாபாரத்³வயமர்த²ப்ரத்யக்ஷகாலே ந யுக³பத் கர்தும் ஶக்யம் விரோதா⁴த் । ந
ஹி விருத்³த⁴யோர்வ்யாபாரயோர்யுக³பத் ஸம்ப⁴வோऽஸ்தி ।
அத ஏகஸ்மிந் கால உப⁴யஸ்ய ஸ்வரூபஸ்யாऽர்த²ஸ்ய
சாவதா⁴ரயிதுமஶக்யத்வாந்ந சித்தம் ஸ்வப்ரகாஶகம் ப⁴வதி । கிந்து

ஏவம்வித⁴வ்யாபாரத்³வயநிஷ்பாத்³யஸ்ய ப²லத்³வயஸ்யாஸம்வேத³நாத்³ப³ஹிர்முக²தயைவ
ஸ்வநிஷ்ட²த்வேந சித்தஸ்ய ஸ்வயம் வேத³நாத³ர்த²நிஷ்ட²மேவ ப²லம் ந
ஸ்வநிஷ்ட²மித்யர்த:² ॥ 19॥
நநு மா பூ⁴த்³பு³த்³தே: ⁴ ஸ்வயம் க்³ரஹணம் பு³த்³த்⁴யந்தரேண
ப⁴விஷ்யதீத்யாஶங்க்யாஹ —

சித்தாந்தரத்³ரு’ஶ்யே பு³த்³தி⁴பு³த்³தே⁴ரதிப்ரஸங்க:³ஸ்ம்ரு’திஸங்கரஶ்ச ॥ கைவல்ய
20॥
வ்ரு’த்தி: — யதி³ஹி பு³த்³தி⁴ர்பு³த்³த்⁴யந்தரேண வேத்³யதே ஸாऽபி பு³த்³தி: ⁴
ஸ்வயமபு³த்³தா⁴ பு³த்³த்⁴யந்தரம் ப்ரகாஶயிதுமஸமர்தே²தி தஸ்யா க்³ராஹகம் [

பா0 போ³த⁴கம் ] பு³த்³த்⁴யந்தரம் கல்பநீயம் தஸ்யாऽப்யந்யதி³த்யநவஸ்தா²நாத்
புருஷாந்தரேணார்த²ப்ரதீதிர்ந ஸ்யாத் । ந ஹி ப்ரதீதவப்ரதீதாயாமர்த:²
ப்ரதீதோ ப⁴வதி ।
ஸ்ம்ரு’திஸங்கரஶ்ச ப்ராப்நோதி —ரூபே ரஸே வா ஸமுத்பந்நாயாம்
பு³த்³தௌ⁴ தத்³க்³ராஹிகாணாமநந்தாநாம் பு³த்³தீ⁴நாம் ஸமுத்பத்தேர்பு³த்³தி⁴ஜநிதை:
ஸம்ஸ்காரைர்யதா³ யுக³பத்³ப³ஹ்வய:ஸ்ம்ரு’தய: க்ரியந்தே ததா³
பு³த்³தே⁴ரபர்யவஸாநாத்³பு³த்³தி⁴ஸ்ம்ரு’தீநாம் ச ப³ஹ்வீநாம் யுக³பது³த்பத்தே:
கஸ்மிந்நர்தே²ஸ்ம்ரு’திரியமுத்பந்நேதி ஜ்ஞாதுமஶ்க்யத்வாத் ஸ்ம்ரு’தீநாம் ஸங்கர:
ஸ்யாத் । இயம் ரூபே ஸ்ம்ரு’திரியம் ரஸே ஸ்ம்ரு’திரிதி ந ஜ்ஞாயேத ॥ 20॥
நநு பு³த்³தே: ⁴ ஸ்வப்ரகாஶத்வாபா⁴வே பு³த்³த்⁴யந்தரே சாஸம்வேத³நே கத²மயம்
விஷயஸம்வேத³நரூபோ வ்யவஹார இத்யாஶங்க்ய ஸ்வஸித்³தா⁴ந்தமாஹ —

சித்தேரப்ரதிஸங்க்ரமாயாஸ்ததா³காராபத்தௌ ஸ்வபு³த்³தி⁴ஸம்வேத³நம் ॥
கைவல்ய
21॥
வ்ரு’த்தி: — புருஷஶ்சித்³ரூபத்வாச்சிதி:ஸாऽப்ரதிஸங்க்ரமா ।
ந வித்³யதே ப்ரதிஸக்ரமோऽந்யத்ர க³மநம் யஸ்யா:ஸா ததோ²க்தா ।
அந்யேநாஸங்கீர்ணேதி யாவத் । யதா²கு³ணா அங்கா³ங்கி³பா⁴வலக்ஷணே பரிணாமே
அங்கி³நம் கு³ணம் ஸங்க்ராமந்தி தத்³ரூபதாமிவாऽऽபத்³யந்தே । யதா² வா லோகே
பரமாணவ: ப்ரஸரந்தோ விஷயமாரூபயந்தி [ பா0ஆரோபயந்தி ]
நைவம் சிதிஶக்திஸ்தஸ்யா:ஸர்வதை³கரூபதயா ஸுப்ரதிஷ்டி²தத்வேந
வ்யவஸ்தி²தத்வாத் ।

அதஸ்தத்ஸந்நிதா⁴நே யதா³ பு³த்³தி⁴ஸ்ததா³காரதாமாபத்³யதே சேதநேவோபஜாயதே
[ பா0 சேதநோபஜாயதே ] பு³த்³தி⁴வ்ரு’த்திப்ரதிஸக்ராந்தா ச
யதா³ சிச்ச²க்திர்பு³த்³தி⁴வ்ரு’த்திவிஶிஷ்டதயா ஸம்வேத்³யதே [ பா0
பு³த்³தி⁴வ்ரு’த்த்யாவேஶாத்ததா²ஸம்பத்³யதே ] ததா³ பு³த்³தே: ⁴ ஸ்வஸ்யா ஆத்மநோ
வேத³நம் ஸம்வேத³நம் ப⁴வதீத்யர்த:² ॥ 21॥
இத்த²ம் ஸ்வஸம்விதி³தம் சித்தம் ஸர்வாநுக்³ரஹணஸாமர்த்²யேந
ஸகலவ்யவஹாரநிர்வாஹக்ஷமம் ப⁴விஷ்யதீத்யாஹ —

த்³ரஷ்ட்ரு’த்³ரு’ஶ்யோபரக்தம் சித்தம் ஸர்வார்த²ம் ॥ கைவல்ய 22॥
வ்ரு’த்தி: — த்³ரஷ்டா புருஷஸ்தேநோபரக்தம் தத்ஸந்நிதா⁴நேந தத்³ரூபதாமிவ
ப்ராப்நோதி த்³ரு’ஶ்யோபரக்தம் விஷயோபரக்தம் க்³ரு’ஹீதவிஷயாகாரபரிணாமம்
யதா³ ப⁴வதி ததா³ ததே³வ சித்தம் ஸர்வார்த²க்³ரஹணஸமர்த²ம் ப⁴வதி ।
யதா² நிர்மலம் ஸ்ப²டிகத³ர்பணாத்³யேவ ப்ரதிபி³ம்ப³க்³ரஹணஸமர்த²ம் । ஏவம்
ரஜஸ்தமோப்⁴யாமநபி⁴பூ⁴தம் ஸத்த்வம் ஶுத்³த⁴த்வாச்சிச்சா²யாக்³ரஹணஸமர்த²ம்
ப⁴வதி । ந புநரஶுத்³த⁴த்வாத்³ரஜஸ்தமஸீ ।
தந்ந்யக்³பூ⁴தரஜஸ்தமோரூபமங்கி³தயா ஸத்த்வம்
நிஶ்சலப்ரதீ³பஶிகா²காரம் ஸதை³கரூபதயா பரிணமமாநம்
சிச்சா²யாக்³ரஹணஸாமர்த்²யாதா³மோக்ஷப்ராப்தேரவதிஷ்ட²தே ।
யதா²ऽயஸ்காந்தஸந்நிதா⁴நே லோஹஸ்ய சலநமாவிர்ப⁴வத்யேவம்
சித்³ரூபபுருஷஸந்நிதா⁴நே ஸத்த்வஸ்யாபி⁴வ்யங்க்³யமபி⁴வ்யஜ்யதே சைதந்யம் ।
அத ஏவாஸ்மிந்த³ர்ஶநே த்³வே சிச்ச²க்தீ —
நித்யோதி³தாऽபி⁴வ்யங்க்³யா ச । நித்யோதி³தா சிச்ச²க்தி:
புருஷஸந்நிதா⁴நாத³பி⁴வ்யக்தமபி⁴வ்யங்க்³யசைதந்யம் ஸத்த்வம் । அபி⁴வ்யங்க்³யா
சிச்ச²க்திஸ்தத³த்யந்தஸந்நிஹிதத்வாத³ந்தரங்க³ம் புருஷஸ்ய போ⁴க்³யதாம்
ப்ரதிபத்³யதே । ததே³வ ஶாந்தப்³ரஹ்மவாதி³பி: ⁴ ஸாங்க்²யை: புருஷஸ்ய
பரமாத்மநோऽதி⁴ஷ்டே²யம் கர்மாநுரூபம் ஸுக²து:³க²போ⁴க்த்ரு’தயா
வ்யபதி³ஶ்யதே ।
யத்த்வநுத்³ரிக்தத்வாதே³கஸ்யாபி கு³ணஸ்ய கதா³சித் கஸ்யசித³ங்கி³த்வாத்
த்ரிகு³ணம்
ப்ரதிக்ஷணம் பரிணமமாநம் ஸுக²து:³க²மோஹாத்மகமநிர்மலம் தத்தஸ்மிந்
கர்மாநுரூபே ஶுத்³தே⁴ ஸத்த்வேஸ்வாகாரஸமர்பணத்³வாரேணஸம்வேத்³யதாமாபாத³யதி
தச்சு²த்³த⁴மாத்³யம் சித்தஸத்த்வமேவேதி ப்ரதிஸங்க்ராந்தசிச்சா²யமந்யதோ

க்³ரு’ஹீதவிஷயாகாரேண சித்தேநோபடௌ⁴கிதமாகாரம் சித்ஸங்க்ராந்திப³லாத்
சேதநாயமாநம் வாஸ்தவசைதந்யாபா⁴வேऽபி ஸுக²து:³க²ஸ்வரூபம்
போ⁴க³மநுப⁴வதி । ஸ ஏவம் போ⁴கோ³ऽத்யந்தஸந்நிதா⁴நேந
விவேகாக்³ரஹணாத³போ⁴க்துரபி புருஷஸ்ய போ⁴க³இதி வ்யபதி³ஷ்யதே ।
அநேநைவாபி⁴ப்ராயேண விந்த்⁴யவாஸிநோக்தம் —ஸத்த்வதப்யத்வமேவ
புருஷதப்யத்வமிதி । அந்யத்ராபி — ப்ரதிபி³ம்பே³
ப்ரதிபி³ம்ப³மாநச்சா²யாஸத்³ரு’ஶச்சா²யோத்³ப⁴வ: ப்ரதிபி³ம்ப³ஶப்³தே³நோச்யதே ।
ஏவம் ஸத்த்வேऽபி பௌருஷேயசிச்சா²யாஸத்³ரு’ஶசித³பி⁴வ்யக்தி:
ப்ரதிஸங்க்ராந்திஶவ்தா³ர்த²இதி ।
நநு ப்ரதிபி³ம்ப³ம் நாம நிர்மலஸ்ய நியதபரிணாமஸ்ய நிர்மலே த்³ரு’ஷ்டம் ।
யதா²முக²ஸ்ய த³ர்பணே । அத்யந்தநிர்மலஸ்ய வ்யாபகஸ்யாபரிணாமிந:
புருஷஸ்ய தஸ்மாத³த்யந்தநிர்மலாத் புருஷாத³நிர்மலே ஸத்த்வே கத²ம்
ப்ரதிபி³ம்ப³நமுபபத்³யதே ।
உச்யதே — ப்ரதிபி³ம்ப³நஸ்ய ஸ்வரூபமநவக³ச்ச²தா ப⁴வதேத³மப்⁴யதா⁴யி ।
யைவ ஸத்த்வக³தாயா அபி⁴வ்யங்க்³யாயாஶ்சிச்ச²க்தே: புருஷஸ்ய
ஸாந்நித்⁴யாத³பி⁴வ்யக்தி:ஸைவ ப்ரதிபி³ம்ப³நமுச்யதே । யாத்³ரு’ஶீ புருஷக³தா
சிச்ச²க்திஸ்தச்சா²யாப்யத்ராவிர்ப⁴வதி ।
யத³ப்யுக்தமத்யந்தநிர்மல: புருஷ: கத²மநிர்மலே ஸத்த்வே
ப்ரதிஸங்க்ராமதீதி தத³ப்யநைகாந்திகம் । நைர்மல்யாத³பக்ரு’ஷ்டேऽபி
ஜலாதா³வாதி³த்யாத³ய: ப்ரதிஸங்க்ராந்தா:ஸமுபலப்⁴யந்தே ।
யத³ப்யுக்தமநவச்சி²ந்நஸ்ய நாஸ்தி ப்ரதிஸங்க்ராந்திரிதி தத³ப்யயுக்தம்
வ்யாபகஸ்யாப்யாகாஶஸ்ய த³ர்பநாதௌ³ ப்ரதிஸங்க்ராந்தித³ர்ஶநாத் । ஏவம் ஸதி ந
காசித³நுபபத்தி: ப்ரதிபி³ம்ப³த³ர்ஶநஸ்ய ।
நநு ஸாத்த்விகபரிணாமரூபே பு³த்³தி⁴ஸத்த்வே
புருஷஸந்நிதா⁴நாத³பி⁴வ்யங்க்³யாயாஶ்சிச்ச²க்தேர்பா³ஹ்யாகாரஸங்க்ராந்தௌ
புருஷஸ்ய ஸுக²து:³க²ரூபோ போ⁴க³இத்யுக்தம் தத³நுபபந்நம் । ததே³வ
சித்தஸத்த்வம் ப்ரக்ரு’தாவபரிணதாயாம் கத²ம் ஸம்ப⁴வதி கிமர்த²ஶ்ச
தஸ்யா: பரிணாம: ।
அதோ²ச்யேத புருஷஸ்யார்தோ²பபோ⁴க³ஸம்பாத³நம் தயா கர்தவ்யம் । அத:
புருஷார்த²கர்தவ்யதயாऽஸ்யா யுக்த ஏவ பரிணாம: । தச்சாநுபபந்நம் ।
புருஷார்த²கர்தவ்யதாயா ஏவாநுபபத்தே: । புருஷார்தோ² மயா கர்தவ்ய
ஏவம்விதோ⁴ऽத்⁴யவஸாய: புருஷார்த²கர்தவ்யதோச்யதே । ஜடா³யாஶ்ச

ப்ரக்ரு’தே: கத²ம் ப்ரத²மமேவம்விதோ⁴ऽத்⁴யவஸாய: । அஸ்தி சேத³த்⁴யவஸாய:
கத²ம் ஜட³த்வம் ।
அத்ரோச்யதே —அநுலோமப்ரதிலோமலக்ஷணபரிணாமத்³வயே
ஸஹஜம் ஶக்தித்³வயமஸ்தி । ததே³வ புருஷார்த²கர்தவ்யதோச்யதே ।
ஸா ச ஶக்திரசேதநாயா அபி ப்ரக்ரு’தே:ஸஹஜைவ । தத்ர
மஹதா³தி³மஹாபூ⁴தபர்யந்தோऽஸ்யா ப³ஹிர்முக²தயாऽநுலோம: பரிணாம: । புந:
ஸ்வகாரணாநுப்ரவேஶநத்³வாரேணாஸ்மிதாऽந்த: பரிணாம: ப்ரதிலோம: ।
இத்த²ம் புருஷஸ்ய போ⁴க³பரிஸமாப்தே: [பா0ஆ போ⁴க³பரிஸமப்தே:]
ஸஹஜஶக்தித்³வயக்ஷயாத் க்ரு’தார்தா² ப்ரக்ரு’திர்ந புந: பரிணாமமாரப⁴தே ।
ஏவம்விதா⁴யாம் ச புருஷார்த²கர்தவ்யதாயாம் ஜடா³யா அபி ப்ரக்ரு’தேர்ந
காசித³நுபபத்தி: ।
நநு யதீ³த்³ரு’ஶீ ஶக்தி:ஸஹஜைவ ப்ரதா⁴நஸ்யாஸ்தி தத் கிமர்த²ம்
மோக்ஷார்தி²பி⁴ர்மோக்ஷாய யத்ந: க்ரியதே । மோக்ஷஸ்ய சாநர்த²நீயத்வே
தது³பதே³ஶகஶாஸ்த்ரஸ்யாநர்த²க்யம் ஸ்யாத் । உச்யதே — யோऽயம்
ப்ரக்ரு’திபுருஷயோரநாதி³ர்போ⁴க்³யபோ⁴க்த்ரு’த்வலக்ஷண: [ பா0
போ⁴க்த்ரு’பா⁴ப³லக்ஷண: ]ஸம்ப³ந்த⁴ஸ்தஸ்மிந் ஸதி வ்யக்தசேதநாயா:
ப்ரக்ரு’தே: கர்த்ரு’த்வாபி⁴மாநாத்³து:³கா²நுப⁴வே ஸதி கத²மியம்
து:³க²நிவ்ரு’த்திராத்யந்திகீ மம ஸ்யாதி³தி ப⁴வத்யேவாத்⁴யவஸாய: । அதோ
து:³க²நிவ்ரு’த்த்யுபாயோபதே³ஶகஶாஸ்த்ரோபதே³ஶாபேக்ஷாऽஸ்த்யேவ ப்ரதா⁴நஸ்ய ।
ததா²பூ⁴தமேவ கர்மாநுரூபம் பு³த்³தி⁴ஸத்த்வம் ஶாஸ்த்ரோபதே³ஶஸ்ய விஷய: ।
த³ர்ஶநாந்தரேஷ்வப்யேவம்வித⁴ ஏவாவித்³யாஸ்வபா⁴வ: ஶாஸ்த்ரேऽதி⁴க்ரியதே [

அபி⁴தீ⁴யதே ] ।
ஸ ச மோக்ஷாய ப்ரயதமாந ஏவம்வித⁴ஶாஸ்த்ரோபதே³ஶம் ஸஹகாரிணமபேக்ஷ்ய
மோக்ஷாக்²யம் ப²லமாஸாத³யதி । ஸர்வாண்யேவ கார்யாணி ப்ராப்தாயாம்
ஸாமக்³ர்யாமாத்மாநம் லப⁴ந்தே ।அஸ்ய ப்ரதிலோமபரிணாமத்³வாரேணைவோத்பாத்³யஸ்ய
மோக்ஷாக்²யஸ்ய கார்யஸ்யேத்³ரு’ஶ்யேவ ஸாமக்³ரீ ப்ரமாணேந நிஶ்சிதா
ப்ரகாராந்தரேணாநுபபத்தே: । அதஸ்தாம் விநா கத²ம் ப⁴விதுமர்ஹதி ।
அத:ஸ்தி²தமேதத் —ஸங்க்ராந்தவிஷயோபராக³மபி⁴வ்யக்தசிச்சா²யம்
பு³த்³தி⁴ஸத்த்வம் விஷயநிஶ்சயத்³வாரேணஸமக்³ராம் லோகயாத்ராம் நிர்வாஹயதீதி
।
ஏவம்வித⁴மேவ சித்தம் பஶ்யந்தோ ப்⁴ராந்தா:ஸ்வஸம்வேத³நம் சித்தம்
சித்தமாத்ரம் ச ஜக³தி³த்யேவம் ப்³ருவாணா: ப்ரதிபோ³தி⁴தா ப⁴வந்தி ॥ 22॥

72 sanskritdocuments.org



போ⁴ஜவ்ரு’த்தி

நநு யத்³யேவம்விதா⁴தே³வ சித்தாத் ஸகலவ்யவஹாரநிஷ்பத்தி: கத²ம்
ப்ரமாணஶூந்யோ த்³ரஷ்டாऽப்⁴யுபக³ம்யத இத்யாஶங்க்ய த்³ரஷ்டு: ப்ரமாணமாஹ
—

தத³ஸங்க்²யேயவாஸநாபி⁴ஶ்சித்ரமபி பரார்த²ம் ஸம்ஹத்யகாரித்வாத் ॥ கைவல்ய
23॥
வ்ரு’த்தி: — ததே³வ சித்தம் ஸங்க்²யாதுமஶக்யாபி⁴ர்வாஸநாபி⁴ஶ்சித்ரமபி
நாநாரூபமபி பரார்த²ம் பரஸ்ய ஸ்வாமிநோ போ⁴க்துர்போ⁴கா³பவர்க³லக்ஷணமர்த²ம்
ஸாத⁴யதீதி । குத: । ஸம்ஹத்யகாரித்வாத் ஸம்ஹத்ய ஸம்பூ⁴ய
மிலித்வாऽர்த²க்ரியாகாரித்வாத் । யச்ச ஸம்ஹத்யார்த²க்ரியாகாரி தத்
பரார்த²ம் த்³ரு’ஷ்டம் । யதா² ஶயநாஸநாதி³ । ஸத்த்வரஜஸ்தமாம்ஸி ச
சித்தலக்ஷணபரிணாமபா⁴ஞ்ஜி ஸம்ஹத்யகாரீணி சாத: பரார்தா²நி । ய:
பர:ஸ புருஷ: ।
நநு யாத்³ரு’ஶேந ஶயநாஸநாதீ³நாம் பரேண ஶரீரவதா
பாரார்த்²யமுபலப்³த⁴ம் தத்³த்³ரு’ஷ்டாந்தப³லேந தாத்³ரு’ஶ ஏவ பர:ஸித்⁴யதி ।
யாத்³ரு’ஶஶ்ச ப⁴வதாம் பரோऽஸம்ஹதரூபோऽபி⁴ப்ரேதஸ்தத்³விபரீதஸ்ய
ஸித்³தே⁴ரயமிஷ்டவிகா⁴தக்ரு’த்³தே⁴து: ।
உச்யதே — யத்³யபி ஸாமாந்யேந பரார்த²மாத்ரே வ்யாப்திர்க்³ரு’ஹீதா
ததா²ऽபி ஸத்த்வாதி³விலக்ஷணத⁴ர்மிபர்யாலோசநயா தத்³விலக்ஷண
ஏவ போ⁴க்தா பர:ஸித்⁴யதி । யதா² சந்த³நாவ்ரு’தே ஶிக²ரிணி
விலக்ஷணாத்³தூ⁴மாத்³வஹ்நிரநுமீயமாந இதரவஹ்நிவிலக்ஷணஶ்சந்த³நப்ரப⁴வ
ஏவ ப்ரதீயதே । ஏவமிஹாபி விலக்ஷணஸ்ய ஸத்த்வாக்²யஸ்ய போ⁴க்³யஸ்ய
பரார்த²த்வேऽநுமீயமாநே ததா²வித⁴ ஏவ போ⁴க்தாऽதி⁴ஷ்டா²தா
பரஶ்சிந்மாத்ரரூபோऽஸம்ஹத:ஸித்⁴யதி ।
யதி³ ச தஸ்ய பரத்வம் ஸர்வோத்க்ரு’ஷ்டத்வமேவம் ப்ரதீயதே
ததா²பி தாமஸேப்⁴யோ விஷயேப்⁴ய: ப்ரக்ரு’ஷ்யதே ஶரீரம்
ப்ரகாஶரூபேந்த்³ரியாஶ்ரயத்வாத் । தஸ்மாத³பி ப்ரக்ரு’ஷ்யந்தே இந்த்³ரியாணி ।
ததோऽபி ப்ரக்ரு’ஷ்டம் ஸத்த்வம் ப்ரகாஶரூபம் । தஸ்யாபி ய: ப்ரகாஶக:
ப்ரகாஶ்யவிலக்ஷண:ஸ சித்³ரூப ஏவ [ பா0இவ ] ப⁴வதீதி
குதஸ்தஸ்ய ஸம்ஹதத்வம் ॥ 23॥
இதா³நீம் ஶாஸ்த்ரப²லம் கைவல்யம் நிர்ணேதும் த³ஶபி: ⁴ ஸூத்ரைருபக்ரமதே —

விஶேஷத³ர்ஶிந ஆத்மபா⁴வபா⁴வநாநிவ்ரு’த்தி: ॥ கைவல்ய 24॥
வ்ரு’த்தி: — ஏவம் ஸத்த்வபுருஷயோரந்யத்வே ஸாதி⁴தே யஸ்தயோர்விஶேஷம்
பஶ்யதி —அயமஸ்மாத³ந்ய இத்யேவம்ரூபம் — தஸ்ய
விஜ்ஞாதசித்தரூபஸத்த்வஸ்ய சித்தே யாऽऽத்மபா⁴வபா⁴வநா ஸா நிவர்ததே ।
சித்தமேவ கர்த்ரு’ ஜ்ஞாத்ரு’ போ⁴க்த்ரித்யபி⁴மாநோ நிவர்ததே ॥ 24॥
தஸ்மிந் ஸதி கிம் ப⁴வதீத்யாஹ —

ததா³ விவேகநிம்நம் கைவல்யப்ராக்³பா⁴ரம் சித்தம் ॥ கைவல்ய 25॥
வ்ரு’த்தி: — யத³ஸ்யாஜ்ஞாநநிம்நபத²ம் ப³ஹிர்முக²ம் விஷயோபபோ⁴க³ப²லம்
சித்தமாஸீத்ததி³தா³நீம் விவேகநிம்நம் விவேகமார்க³மந்தர்முக²ம்
கைவல்யப்ராக்³பா⁴ரம் கைவல்யப்ராரம்ப⁴ம் ஸம்பத்³யத இதி ॥ 25॥
அஸ்மிம்ஶ்ச விவேகவாஹிநி சித்தே யேऽந்தராயா: ப்ராது³ர்ப⁴வந்திதேஷாம்
ஹேதுப்ரதிபாத³நத்³வாரேண த்யாகோ³பாயமாஹ —

தச்சி²த்³ரேஷு ப்ரத்யயாந்தராணி ஸம்ஸ்காரேப்⁴ய: ॥ கைவல்ய 26॥
வ்ரு’த்தி: — தஸ்மிந் ஸமாதௌ⁴ ஸ்தி²தஸ்ய சி²த்³ரேஷ்வந்தராயேஷு
யாநி ப்ரத்யயாந்தராணி வ்யுத்தா²நரூபாணி ஜ்ஞாநாநி ப்ராக்³பூ⁴தேப்⁴ய:
வ்யுத்தா²நாநுப⁴வஜேப்⁴ய:ஸம்ஸ்காரேப்⁴யோऽஹம் மமேத்யேவம்ரூபாணி
க்ஷீயமாணேப்⁴யோऽபி ப்ராது³ர்ப⁴வந்தி । அந்த:கரணோச்சி²த்தித்³வாரேண தேஷாம்
ஹாநம் கர்தவ்யமித்யுக்தம் ப⁴வதி ॥ 26॥
ஹாநோபாயஶ்ச பூர்வமேவோக்த இத்யாஹ —

ஹாநமேஷாம் க்லேஶவது³க்தம் ॥ கைவல்ய 27॥
வ்ரு’த்தி: — யதா² க்லேஶாநாமவித்³யாதீ³நாம் ஹாநம் பூர்வமுக்தம்
(2।10–11) ததா²ஸம்ஸ்காராணாமபி கர்தவ்யம் । யதா² தே ஜ்ஞாநாக்³நிநா
ப்லுஷ்டா த³க்³த⁴பீ³ஜகல்பா ந புநஶ்சித்தபூ⁴மௌ ப்ரரோஹம் லப⁴ந்தே ததா²
ஸம்ஸ்காரா அபி ॥ 27॥
ஏவம் ச ப்ரத்யயாந்தராந்தராநுத³யே ஸ்தி²ரீபூ⁴தே ஸமாதௌ⁴ யாத்³ரு’ஶஸ்ய
யோகி³ந:ஸமாதே:⁴ ப்ரகர்ஷப்ராப்திர்ப⁴வதி ததா²வித⁴முபாயமாஹ —

ப்ரஸங்க்²யாநேऽப்யகுஸீத³ஸ்ய ஸர்வதா² விவேகக்²யாதேர்த⁴ர்மமேக: ⁴ ஸமாதி: ⁴ ॥
கைவல்ய 28॥

வ்ரு’த்தி: — ப்ரஸங்க்²யாநம் யாவதாம் தத்த்வாநாம் யதா²க்ரமம் வ்யவஸ்தி²தாநாம்
பரஸ்பரவிலக்ஷணஸ்வரூபவிபா⁴வநம் । தஸ்மிந் ஸத்யப்யகுஸீத³ஸ்ய
ப²லமலிப்ஸோ: ப்ரத்யயாந்தராணாமநுத³யே ஸர்வப்ரகாரவிவேகக்²யாதே:
பரிஶேஷாத்³த⁴ர்மமேக:⁴ ஸமாதி⁴ர்ப⁴வதி । ப்ரக்ரு’ஷ்டமஶுக்லக்ரு’ஷ்ணம்
த⁴ர்மம் பரமபுருஷார்த²ஸாத⁴கம் மேஹதி ஸிஞ்சதீதி த⁴ர்மமேக: ⁴ । அநேந
ப்ரக்ரு’ஷ்டத⁴ர்மஸ்யைவ ஜ்ஞாநஹேதுத்வமித்யுபபாதி³தம் ப⁴வதி ॥ 28॥
தஸ்மாத்³த⁴ர்மமேகா⁴த் கிம் ப⁴வதீத்யாஹ —

தத: க்லேஶகர்மநிவ்ரு’த்தி: ॥ கைவல்ய 29॥
வ்ரு’த்தி: — க்லேஶாநாமவித்³யாதீ³நாமபி⁴நிவேஶாந்தாநாம் கர்மணாம் ச
ஶுக்லாதி³பே⁴தே³ந த்ரிவிதா⁴நாம் ஜ்ஞாநோத³யாத் பூர்வபூர்வகாரணநிவ்ரு’த்யா
நிவ்ரு’த்திர்ப⁴வதி ॥ 29॥
தேஷு நிவ்ரு’த்தேஷு கிம் ப⁴வதீத்யாஹ —

ததா³ ஸர்வாவரணமலாபேதஸ்ய ஜ்ஞாநஸ்யாநந்த்யாஜ்ஜ்ஞேயமல்பம் ॥ கைவல்ய
30॥
வ்ரு’த்தி: —ஆவ்ரியதே சித்தமேபி⁴ரித்யாவரணாநி
க்லேஶாஸ்த ஏவ மலாஸ்தேப்⁴யோऽபேதஸ்ய தத்³விரஹிதஸ்ய ஜ்ஞாநஸ்ய
க³க³நநிப⁴ஸ்யாநந்த்யாத³நவச்சே²தா³ஜ்ஜ்ஞேயமல்பம் க³ணநாஸ்பத³ம் ப⁴வதி ।
அக்லேஶேநைவ ஸர்வம் ஜ்ஞேயம் ஜாநாதீத்யர்த:² ॥ 30॥
தத: கிமித்யாஹ —

தத: க்ரு’தார்தா²நாம் பரிணாமக்ரமஸமாப்திர்கு³ணாநாம் ॥ கைவல்ய 31॥
வ்ரு’த்தி: — க்ரு’தோ நிஷ்பாதி³தோ போ⁴கா³பவர்க³லக்ஷண: புருஷார்த:²
ப்ரயோஜநம் யைஸ்தே க்ரு’தார்தா:² । கு³ணா: ஸத்த்வரஜஸ்தமாம்ஸி । தேஷாம்
பரிணாம
ஆபுருஷார்த²ஸமாப்தேராநுலோம்யேந ப்ராதிலோம்யேநாங்கா³ங்கி³பா⁴வ:ஸ்தி²திலக்ஷண:

।
தஸ்ய யோऽஸௌ க்ரமோ வக்ஷ்யமாணஸ்தஸ்ய பரிஸமாப்திர்நிஷ்டா² । ந
புநருத்³ப⁴வ இத்யர்த:² ॥ 31॥
க்ரமஸ்யோக்தஸ்ய லக்ஷணமாஹ —

க்ஷணப்ரதியோகீ³ பரிணாமாபராந்தநிர்க்³ராஹ்ய: க்ரம: ॥ கைவல்ய 32॥
வ்ரு’த்தி: —க்ஷணோऽல்பீயாந் காலஸ்தஸ்ய யோऽஸௌ ப்ரதியோகீ³
க்ஷணவிலக்ஷண: பரிணாமாபராந்தநிர்க்³ராஹ்யோऽநுபூ⁴தேஷு க்ஷணேஷு
பஶ்சாத் ஸங்கலநபு³த்³த்⁴யைவ யோ க்³ரு’ஹ்யதே ஸக்ஷணாநாம் க்ரம உச்யதே ।
ந ஹ்யநநுபூ⁴தேஷு க்ரம: பரிஜ்ஞாதும் ஶக்ய: ॥ 32॥
இதா³நீம் ப²லபூ⁴தஸ்ய கைவல்யஸ்யாஸாதா⁴ரணஸ்வரூபமாஹ —

புருஷார்த²ஶூந்யாநாம் கு³ணாநாம் ப்ரதிப்ரஸவ:கைவல்யம் ஸ்வரூபப்ரதிஷ்டா²
வா சிதிஶக்தேரிதி ॥ கைவல்ய 33॥
[ சிதிஶக்தி:இதி ப³ஹுஸம்மத:ஸூத்ரபாட:² । ]

வ்ரு’த்தி: —ஸமாப்தபோ⁴கா³பவர்க³லக்ஷணபுருஷார்தா²நாம் கு³ணாநாம் ய:
ப்ரதிப்ரஸவ: ப்ரதிலோமஸ்ய பரிணாமஸ்ய ஸமாப்தௌ விகாராநுத்³ப⁴வோ யதி³
வ சிதிஶக்தேர்வ்ரு’த்திஸாரூப்யநிவ்ரு’த்தௌ ஸ்வரூபமாத்ரேऽவஸ்தா²நம் தத்
கைவல்யமுச்யதே ॥ 33॥
ததே³வம் ஸித்³த்⁴யந்தரேப்⁴யோ விலக்ஷணாம் ஸர்வஸித்³தி⁴மூலபூ⁴தாம்
ஸமாதி⁴ஸித்³தி⁴மபி⁴தா⁴ய ஜாத்யந்தரபரிணாமலக்ஷணஸ்ய ச
ஸித்³தி⁴விஶேஷஸ்ய ப்ரக்ரு’த்யாபூரணமேவ காரணமித்யுபபாத்³ய
த⁴ர்மாதீ³நாம் ப்ரதிப³ந்த⁴கநிவ்ரு’த்தமாத்ரே ஏவ ஸாமர்த்²யமிதி
ப்ரத³ர்ஶ்ய நிர்மாணசித்தாநாமஸ்மிதாமாத்ராது³த்³ப⁴வ இத்யுக்த்வா தேஷாம்
ச யோகி³சித்தமேவாதி⁴ஷ்டா²பகமிதி ப்ரத³ர்ஶ்ய யோகி³சித்தஸ்ய
சித்தாந்தரவைலக்ஷண்யமபி⁴தா⁴ய தத்கர்மணாமலௌகிகத்வம்
சோபபாத்³ய விபாகாநுகு³ணாநாம் வாஸநாநாமபி⁴வ்யக்திஸாமர்த்²யம்
கார்யகாரணயோஶ்சைக்யப்ரதிபாத³நேந வ்யவஹிதாநாமபி
வாஸநாநாமாநந்தர்யமுபபாத்³ய தாஸாமாநந்த்யேऽபி ஹேதுப²லாதி³த்³வாரேண
ஹாநமுபத³ர்ஶ்ய அதீதாதி³ஷ்வத்⁴வஸு த⁴ர்மாணாம் ஸத்³பா⁴வமுபபாத்³ய
விஜ்ஞாநவாத³ம் நிராக்ரு’த்ய ஸாகாரவாத³ம் ச ப்ரதிஷ்டா²ப்ய புருஷஸ்ய
ஜ்ஞாத்ரு’த்வமுக்த்வா சித்தத்³வாரேண ஸகலவ்யவஹாரநிஷ்பத்திமுபபாத்³ய
புருஷஸத்த்வே ப்ரமாணமுபத³ர்ஶ்ய கைவல்யநிர்ணயாய த³ஶபி: ⁴
ஸூத்ரை: க்ரமேணோபயோகி³நோऽர்தா²நபி⁴தா⁴ய ஶாஸ்த்ராந்தரேऽப்யேததே³வ
கைவல்யமித்யுபபாத்³ய கைவல்யஸ்வரூபம் நிர்ணீதமிதி வ்யாக்ரு’த: கைவல்யபாத:³
।

[இஹ ஶ்ரீபோ⁴ஜதே³வஸ்ய ராஜமார்தண்ட³வ்ரு’த்திர்வஸ்துத:ஸமாப்தா ।
ததா²ऽபி கதிபயாநி ப்ரு’ஷ்டா²நி ப்ரலாபபூர்ணாநி ஸம்யோஜிதாந்யஸ்மிந் ஸ்தா²நே
கேநசித் பாஷண்டே³நாऽயௌக்திகாநி திரஸ்க்ரு’தாநி ச ஸர்வைரபி யோகி³பி: ⁴ ।
ந கேவலம் ஸர்வாந்யபி த³ர்ஶநாநி க²ண்டி³தாநி கிஞ்சித்³வேத³விருத்³த⁴ம் மதமபி
தேந ப்ரசாரிதம் । ஜிஜ்ஞாஸோ: பாட²கஸ்ய கௌதூஹலநிவ்ரு’த்த்யர்த²மேதாநி
ப்ரு’ஷ்டா²ந்யத்ர ஸமாவிஷ்டாநி । ]

[ ந கேவலமஸ்மத்³த³ர்ஶநே க்ஷேத்ரஜ்ஞ:

கைவல்யாவஸ்தா²யாமேவம்வித⁴ஶ்சித்³ரூப: யாவத்³த³ர்ஶநாந்தரேஷ்வபி
விம்ரு’ஷ்யமாண ஏவம்ரூபோऽவதிஷ்ட²தே । ததா²ஹி —ஸம்ஸாரத³ஶாயாமாத்மா
கர்த்ரு’த்வபோ⁴க்த்ரு’த்வாநுஸந்தா⁴த்ரு’த்வமய: ப்ரதீயதேऽந்யதா²
யத்³யயமேக: க்ஷேத்ரஜ்ஞஸ்ததா²விதோ⁴ ந ஸ்யாத்ததா³ ஜ்ஞாநக்ஷணாநாமேவ
பூர்வாபராநுஸந்தா⁴த்ரு’ஶூந்யாநாமாத்மபா⁴வே நியத: கர்மப²லஸம்ப³ந்தோ⁴ ந
ஸ்யாத் க்ரு’தஹாநாக்ரு’தாப்⁴யாக³மப்ரஸங்க³ஶ்ச ।
யதி³ யேநைவ ஶாஸ்த்ரோபதி³ஷ்டமநுஷ்டி²தம் கர்ம தஸ்யைவ போ⁴க்த்ரு’த்வம்
ப⁴வேத்ததா³ஹிதாஹிதப்ராப்திபரிஹாராய ஸர்வஸ்ய ப்ரவ்ரு’த்திர்க⁴டேத
ஸர்வஸ்யைவ வ்யவஹாரஸ்ய ஹாநோபாதா³நலக்ஷணஸ்யாநுஸந்தா⁴நேநைவ
ப்ராப்தத்வாஜ்ஜ்ஞாநக்ஷணாநாம் பரஸ்பரபே⁴தே³நாநுஸந்தா⁴நஶூந்யத்வாத்
தத³நுஸந்தா⁴நாபா⁴வே கஸ்யசித³பி வ்யவஹாராநுபபத்தே: கர்தா
போ⁴க்தாऽநுஸந்தா⁴தா ய:ஸ ஆத்மேதி வ்யவஸ்தா²ப்யதே ।
மோக்ஷத³ஶாயாம் து
ஸகலக்³ராஹ்யக்³ராஹகலக்ஷணவ்யவஹாராபா⁴வாச்சைதந்யமாத்ரமேவ
தஸ்யாவஶிஷ்யதே தச்சைதந்யம் சிதிமாத்ரத்வேநைவோபபத்³யதே
ந புநராத்மஸம்வேத³நேந । யஸ்மாத்³விஷயக்³ரஹணஸமர்த²நமேவ
சிதே ரூபம் நாத்மக்³ராஹகத்வம் । ததா²ஹி —அர்த²ஶ்சித்யா
க்³ரு’ஹ்யமாணோऽயமிதி க்³ரு’ஹ்யதே ஸ்வரூபம் க்³ரு’ஹ்யமாணமஹமிதி
ந புநர்யுக³பத்³ப³ஹிர்முக²தாऽந்தர்முக²தாலக்ஷணவ்யாபாரத்³வயம்
பரஸ்பரவிருத்³த⁴ம் கர்தும் ஶக்யம் । அத ஏகஸ்மிந் ஸமயே வ்யாபாரத்³வயஸ்ய
கர்துமஶக்யத்வாச்சித்³ரூபதயைவாவஶிஷ்யதே । அதோ மோக்ஷாவஸ்தா²யாம்
நிவ்ரு’த்தாதி⁴காரேஷு கு³ணேஷு சிந்மாத்ரரூப ஏவாத்மாऽவதிஷ்ட²த் இத்யேவ
யுக்தம் ।
ஸம்ஸாரத³ஶாயாம் து ஏவம்பூ⁴தஸ்யைவ கர்த்ரு’த்வம்

போ⁴க்த்ரு’த்வமநுஸந்தா⁴த்ரு’த்வம் ச ஸர்வமுபபத்³யதே ।
ததா²ஹி — யோऽயம் ப்ரக்ரு’த்யா ஸஹாநாதி³ர்நைஸர்கி³கோऽஸ்ய
போ⁴க்³யபோ⁴க்த்ரு’த்வலக்ஷணஸம்ப³ந்தோ⁴ऽவிவேகக்²யாதிமூல: । அஸ்மிந் ஸதி
புருஷார்த²கர்தவ்யதாரூபஶக்தித்³வயஸத்³பா⁴வே யா மஹதா³தி³பா⁴வேந
பரிணதிஸ்தஸ்யாம் ஸம்யோகே³ஸதி யதா³த்மநோऽதி⁴ஷ்டா²த்ரு’த்வம்
சிச்சா²யாஸமர்பணஸாமர்த்²யம் பு³த்³தி⁴ஸத்த்வஸ்ய ச
ஸங்க்ராந்தசிச்சா²யாக்³ரஹணஸாமர்த்²யம் சித³வஷ்டப்³தா⁴யாஶ்ச பு³த்³தே⁴ர்யோऽயம்
கர்த்ரு’த்வபோ⁴க்த்ரு’த்வாத்⁴யவஸாயஸ்தத ஏவ ஸர்வஸ்யாநுஸந்தா⁴நபூர்வகஸ்ய
வ்யவஹாரஸ்ய நிஷ்பத்தே: கிமந்யை: ப²ல்கு³பி: ⁴ கல்பநாஜல்பை: ।
யதி³ புநரேவம்பூ⁴தமார்க³வ்யதிரேகேண பாரமார்தி²கமாத்மந:
கர்த்ரு’த்வாத்³யங்கீ³க்ரியேத ததா³ऽஸ்ய பரிணாமித்வப்ரஸங்க:³ ।
பரிணாமித்வாச்சாநித்யத்வே தஸ்யாऽऽத்மத்வமேவ ந ஸ்யாத் । யதா²
ஹ்யேகஸ்மிந்நேவ ஸமயே ஏகேநைகரூபேண ந பரஸ்பரவிருத்³தா⁴வஸ்தா²நுப⁴வ:

ஸம்ப⁴வதி । ததா²ஹி — யஸ்யாமவஸ்தா²யாமாத்மஸமவேதே ஸுகே²ஸமுத்பந்நே
தஸ்யாநுப⁴வித்ரு’த்வம் ந தஸ்யாமேவாவஸ்தா²யாம் து:³கா²நுப⁴வித்ரு’த்வம் ।
அதோऽவஸ்தா²நாநாத்வாத் தத³பி⁴ந்நஸ்யாவஸ்தா²வதோ நாநாத்வம் ।
நாநாத்வாச்ச
பரிணாமித்வாந்நாத்மத்வம் । நாபி நித்யத்வம் । அத ஏவ ஶாந்தப்³ரஹ்மவாதி³பி: ⁴
ஸாங்க்²யைராத்மந:ஸதை³வ ஸம்ஸாரத³ஶாயாம் மோக்ஷத³ஶாயாம் சைகம்
ரூபமங்கீ³க்ரியதே ।
யே து வேதா³ந்தவாதி³நஶ்சிதா³நந்த³மயத்வமாத்மநோ மோக்ஷம்
மந்யந்தே தேஷாம் ந யுக்த: பக்ஷ: । ததா²ஹி —ஆநந்த³ஸ்ய
ஸுக²ஸ்வரூபத்வாத் ஸுக²ஸ்ய ச ஸதை³வ ஸம்வேத்³யமாநதயைவ
ப்ரதிபா⁴ஸாத் ஸம்வேத்³யமாநத்வம் ச ஸம்வேத³நவ்யதிரேகேணாநுபபந்நமிதி
ஸம்பே³த்³யஸம்வேத³நயோர்த்³வயோரப்⁴யுபக³மாத³த்³வைதஹாநி: । அத²
ஸுகா²த்மகத்வமேவ தஸ்யோச்யேத தத்³விருத்³த⁴த⁴ர்மாத்⁴யாஸாத³நுபபந்நம் । ந
ஹி ஸம்வேத³நம் ஸம்வேத்³யம் சைகம் ப⁴விதுமர்ஹதீதி ।
கிஞ்சாத்³வைதவாதி³பி: ⁴ கர்மாத்மபரமாத்மபே⁴தே³நாத்மா த்³விவித:⁴
ஸ்வீக்ரு’த: । இத்த²ம் ச தத்ர யேநைவ ரூபேண ஸுக²து:³க²போ⁴க்த்ரு’த்வம்
கர்மாத்மநஸ்தேநைவ ரூபேண யதி³ பரமாத்மந:ஸ்யாத்ததா³ கர்மாத்மவத்
பரமாத்மந: பரிணாமித்வமவித்³யாஸ்வபா⁴வத்வம் ச ஸ்யாத் । அத² ந தஸ்ய
ஸாக்ஷாத்³போ⁴க்த்ரு’த்வம் கிந்து தது³படௌ⁴கிதமுதா³ஸீநதயாऽதி⁴ஷ்டா²த்ரு’த்வேந

ஸ்வீகரோதி ததா³ऽஸ்மத்³த³ர்ஶநாநுப்ரவேஶ: । ஆநந்த³ரூபதா ச பூர்வமேவ
நிராக்ரு’தா ।
கிஞ்சாவித்³யாஸ்வபா⁴வத்வே நி:ஸ்வபா⁴வத்வாத் கர்மாத்மநாம் க: ஶாஸ்த்ராதி⁴காரீ
।
ந தாவந்நித்யநிர்முக்தத்வாத் பரமாத்மா । நாப்யவித்³யா ஸ்வபா⁴வத்வாத் கர்மாத்மா
।
ததஶ்ச ஸகலஶாஸ்த்ரவையர்த்²யப்ரஸங்க:³ । அவித்³யாமயத்வே ச
ஜக³தோऽங்கீ³க்ரியமாணே கஸ்யாவித்³யேதி விசார்யதே । ந தாவத் பரமாத்மநோ
நித்யமுக்தத்வாத்³வித்³யாரூபத்வாச்ச । கர்மாத்மநோऽபி பரமார்த²தோ
நி:ஸ்வபா⁴வதயா ஶஶவிஷாணப்ரக்²யத்வே கத²மவித்³யாஸம்ப³ந்த: ⁴ ।
அதோ²ச்யதே நம । ஏததே³வாவித்³யாயா அவித்³யாத்வம் யத³விசாரணீயத்வம் ।
யைவ ஹி விசாரேண தி³நகரஸ்ப்ரு’ஷ்டநீஹாரவத்³விமலமுபயாதி
ஸாऽவித்³யேத்யுச்யதே । மைவம் । யத்³வஸ்து கிஞ்சித் கார்யம் கரோதி
தத³வஶ்யம் குதஶ்சித்³பி⁴ந்நமபி⁴ந்நம் வா வக்தவ்யம் । அவித்³யாயாஶ்ச
ஸம்ஸாரலக்ஷணகார்யகர்த்ரு’த்வமவஶ்யமங்கீ³கர்தவ்யம் । தஸ்மிந்
ஸத்யபி யத்³யநிர்வாச்யத்வமுச்யதே ததா³ கஸ்யசித³பி வாச்யத்வம் ந ஸ்யாத்
ப்³ரஹ்மணோऽப்யவாச்யத்வப்ரஸக்தி: । தஸ்மாத³தி⁴ஷ்டா²த்ரு’தாரூபவ்யதிரேகேண
நாந்யதா³த்மநோ ரூபமுபபத்³யதே । அதி⁴ஷ்டா²த்ரு’த்வம் ச சித்³ரூபத்வமேவ
தத்³வ்யதிரிக்தஸ்ய த⁴ர்மஸ்ய கஸ்யசித் ப்ரமாணாநுபபத்தே: ।
யைரபி நையாயிகாதி³பி⁴ராத்மா சேதநாயோகா³ச்சேதந இத்யுச்யதே சேதநாபி
தஸ்ய மந:ஸம்யோக³ஜா । ததா²ஹி —இச்சா²ஜ்ஞாநப்ரயத்நாத³யோ
யே கு³ணாஸ்தஸ்ய வ்யவஹாரத³ஶாயாமாத்மமந:ஸம்யோகா³து³த்பத்³யந்தே
தைரேவ ச கு³ணை:ஸ்வயம் ஜ்ஞாதா கர்தா போ⁴க்தேதி வ்யபதி³ஶ்யதே ।
மோக்ஷத³ஶாயாம் து மித்²யாஜ்ஞாநநிவ்ரு’த்தௌ தந்மூலாநாம் தோ³ஷாணாமபி
நிவ்ரு’த்தி: । தேஷாம் பு³த்³த்⁴யாதீ³நாம் விஶேஷகு³ணாநாமத்யந்தோச்சி²த்தி:
ஸ்வரூபமாத்ரப்ரதிஷ்ட²த்வமாத்மநோऽங்கீ³க்ரு’தம் தேஷாமயுக்த: பக்ஷ: ।
யதஸ்தஸ்யாம் த³ஶாயாம் நித்யத்வவ்யாபகத்வாத³யோ கு³ணாஆகாஶாதீ³நாமபி
ஸந்தி । அதஸ்தத்³வைலக்ஷண்யேநாத்மநஶ்சித்³ரூபத்வமவஶ்யமங்கீ³கார்யம் ।
ஆத்மத்வவிலக்ஷணஜாதியோக³இதி சேந்ந । ஸர்வஸ்யைவ தஜ்ஜாதியோக:³
ஸம்ப⁴வதி । அதோ ஜாதிப்⁴யோ வைலக்ஷண்யமாத்மநோऽவஶ்யமங்கீ³கர்தவ்யம் ।
தஸ்யாதி⁴ஷ்டா²த்ரு’த்வம் சித்³ரூபதயைவ க⁴டதே நாந்யதா² ।
யைரபி மீமாம்ஸகை: கர்மகர்த்ரு’ரூப ஆத்மாऽங்கீ³க்ரியதே தேஷாமபி

ந யுக்த: பக்ஷ: । ததா²ஹி —அஹம்ப்ரத்யயக்³ராஹ்ய ஆத்மேதி தேஷாம்
ப்ரதிஜ்ஞா । அஹம்ப்ரத்யயே ச கர்த்ரு’த்வம் கர்மத்வம் சாத்மந ஏவ । ந
சைதத்³விருத்³த⁴த்வாது³பபத்³யதே । கர்த்ரு’த்வம் ப்ரமாத்ரு’த்வம் கர்மத்வம்
ச ப்ரமேயத்வம் । ந சைதத்³விருத்³த⁴த⁴ர்மாத்⁴யாஸோ யுக³பதே³கஸ்ய க⁴டதே ।
யத்³விருத்³த⁴த⁴ர்மாத்⁴யஸ்தம் ந ததே³கம் யதா² பா⁴வாபா⁴வௌ । விருத்³தே⁴ ச
கர்த்ரு’த்வகர்மத்வே । அதோ²ச்யதே — ந கர்த்ரு’த்வகர்மத்வயோர்விரோத: ⁴
கிந்து கர்த்ரு’த்வகரணத்வயோ: । நைதத்³யுக்தம் । விருத்³த⁴த⁴ர்மாத்⁴யாஸஸ்ய
துல்யத்வாத் கர்த்ரு’த்வகர்மத்வயோரேவ விரோதோ⁴ ந கர்த்ரு’த்வகர்மத்வயோ: ।
தஸ்மாத³ஹம்ப்ரத்யயக்³ராஹ்யத்வம்பரிஹ்ரு’த்யாத்மநோऽதி⁴ஷ்டா²த்ரு’த்வமேவோபபந்நம்
।
தச்ச சேதநத்வமேவ ।
யைரபி த்³ரவ்யபோ³த⁴பர்யாயபே⁴தே³நாத்மநோऽவ்யாபகஸ்ய ஶரீரபரிமாணஸ்ய
பரிணாமித்வமிஷ்யதே தேஷாமுத்தா²நபராஹத ஏவ பக்ஷ: । பரிணாமித்வே
சித்³ரூபதாஹாநி: । சித்³ரூபதாऽபா⁴வே கிமாத்மந ஆத்மத்வம் । தஸ்மாதா³த்மந
ஆத்மத்வமிச்ச²தா சித்³ரூபத்வமேவாங்கீ³கர்தவ்யம் । தச்சாதி⁴ஷ்டா²த்ரு’த்வமேவ
।
கேசித் கர்த்ரு’ரூபமேவாத்மாநமிச்ச²ந்தி । ததா²ஹி — விஷயஸாந்நித்⁴யே யா
ஜ்ஞாநலக்ஷணா க்ரியா ஸமுத்பந்நா தஸ்யா விஷயஸம்வித்தி: ப²லம் । தஸ்யாம்
ச ப²லரூபாயாம் ஸம்வித்தௌ ஸ்வரூபம் ப்ரகாஶரூபதயா ப்ரதிபா⁴ஸதே ।
விஷயஶ்ச க்³ராஹ்யதயா । ஆத்மா ச க்³ராஹகதயா । க⁴டமஹம்
ஜாநாமீத்யாகாரேண தஸ்யா:ஸமுத்பத்தே: । க்ரியாயாஶ்ச காரணம் கர்தேவ
ப⁴வதீத்யத: கர்த்ரு’த்வம் போ⁴க்த்ரு’த்வம் சாத்மநோ ரூபமிதி । தத³நுபபந்நம் ।
யஸ்மாத்தாஸாம் ஸம்வித்தீநாம் ஸ கிம் கர்த்ரு’த்வம் யுக³பத் ப்ரதிபத்³யதே க்ரமேண
வா । யுக³பத் கர்த்ரு’த்வே க்ஷணாந்தரே தஸ்ய கர்த்ரு’த்வம் ந ஸ்யாத் । அத²
க்ரமேண கர்த்ரு’த்வம் ததை³கரூபஸ்ய ந க⁴டதே । ஏகேந ரூபேண சேத்தஸ்ய
கத்ரு’த்வம் ததை³கஸ்ய ஸதை³வ ஸந்நிஹிதத்வாத் ஸர்வம் ப²லமேகரூபம்
ஸ்யாத் । அத² நாநாரூபதயா தஸ்ய கர்த்ரு’த்வம் । ததா³ பரிணாமித்வம் ।
பரிணாமித்வாச்ச ந சித்³ரூபத்வம் । அதஶ்சித்³ரூபத்வமாத்மந இச்ச²த்³பி⁴ர்ந
ஸாக்ஷாத்கர்த்ரு’த்வமங்கீ³கர்தவ்யம் । யாத்³ரு’ஶமஸ்மாபி:⁴ கர்த்ரு’த்வமாத்மந:
ப்ரதிபாதி³தம் கூடஸ்த²ஸ்ய நித்யஸ்ய சித்³ரூபஸ்ய ததே³வோபபந்நம் ।
ஏதேநஸ்வப்ரகாஶஸ்யாத்மநோ விஷயஸம்வித்தித்³வாரேண க்³ராஹகத்வமபி⁴வ்யஜ்யத
இதி யே வத³ந்தி தேऽபி அநேநைவ நிராக்ரு’தா: ।

கேசித்³விமர்ஶாத்மகத்வேநாத்மநஶ்சிந்மயத்வமிச்ச²ந்தி । த ஆஹு:
— ந விமர்ஶவ்யதிரேகேண சித்³ரூபத்வமாத்மநோ நிரூபயிதும்
ஶக்யம் । ஜடா³த்³வைலக்ஷண்யமேவ சித்³ரூபத்வமுச்யதே । தச்ச
விமர்ஶவ்யதிரேகேண நிரூப்யமாணம் நாந்யதா²ऽவதிஷ்ட²தே । —

தத³நுபபந்நம் । இத³மித்த²மேவ ரூபமிதி யோ விசார:ஸ: விமர்ஶ
இத்யுச்யதே । ஸ சாஸ்மிதாவ்யதிரேகேண நோத்தா²நமேவ லப⁴தே । ததா²ஹி —

ஆத்மந்யுபஜாயமாநோ விமர்ஶோऽஹமேவம்பூ⁴த இத்யநேநாऽऽகாரேணஸம்வேத்³யதே
।
ததஶ்சாஹம்ஶப்³த³ஸம்பி⁴ந்நஸ்யாத்மலக்ஷணஸ்யார்த²ஸ்ய தத்ர ஸ்பு²ரணாந்ந
தத்ர விகல்பஸ்வரூபதாऽதிக்ரம: । விகல்பஶ்சாத்⁴யவஸாயாத்மா
பு³த்³தி⁴த⁴ர்மோ ந சித்³த⁴ர்ம: । கூடஸ்த²நித்யத்வேந சிதே:
ஸதை³கரூபத்வாந்நித்யத்வாந்நாஹங்காராநுப்ரவேஶ: । தத³நேந
ஸவிமர்ஶத்வமாத்மந: ப்ரதிபாத³யதா பு³த்³தி⁴ரேவாத்மத்வேந ப்⁴ராந்த்யா
ப்ரதிபாதி³தா ந ப்ரகாஶாத்மந: பரஸ்ய புருஷஸ்ய ஸ்வரூபமவக³தமிதி ।
இத்த²ம் ஸர்வேஷ்வேவ த³ர்ஶநேஷ்வதி⁴ஷ்டா²த்ரு’த்வம் விஹாய நாந்யதா³த்மநோ
ரூபமுபபத்³யதே । அதி⁴ஷ்டா²த்ரு’த்வம் ச சித்³ரூபத்வம் । தச்ச
ஜடா³த்³வைலக்ஷண்யமேவ । சித்³ரூபதயா யத³தி⁴திஷ்ட²தி ததே³வ போ⁴க்³யதாம்
நயதி । யச்ச சேதநாதி⁴ஷ்டி²தம் ததே³வ ஸகலவ்யாபாரயோக்³யம் ப⁴வதி ।
ஏவம் ச ஸதி நித்யத்வாத் ப்ரதா⁴நஸ்ய வ்யாபாரநிவ்ரு’த்தௌ யதா³த்மந:
கைவல்யமஸ்மாபி⁴ருக்தம் தத்³விஹாய த³ர்ஶநாந்தராணாம் நாந்யா க³தி: ।
தஸ்மாதி³த³மேவ யுக்தமுக்தம் வ்ரு’த்திஸாரூப்யபரிஹாரேண ஸ்வரூபே ப்ரதிஷ்டா²
சிதிஶக்தே:கைவல்யம் । ]

ஸர்வே யஸ்ய வஶா: ப்ரதாபவஸதே: பாதா³ந்தஸேவாநதிப்ரப்⁴ரஶ்யந்முகுடேஷு
மூர்த⁴ஸு த³த⁴த்யாஜ்ஞாம் த⁴ரித்ரீப்⁴ரு’த: ।
யத்³வக்த்ராம்பு³ஜமாப்ய க³ர்வமஸமம் வாக்³தே³வதா ஸம்ஶ்ரிதா ஸ ஶ்ரீபோ⁴ஜபதி:
ப²ணாதி⁴பதிக்ரு’த்ஸூத்ரேஷு வ்ரு’த்திம் வ்யதா⁴த் ॥
இதி ஶ்ரீதா⁴ரேஶ்வரபோ⁴ஜதே³வவிரசிதாயாம் ராஜமார்தண்டா³பி⁴தா⁴யாம்
பாதஞ்ஜலவ்ரு’த்தௌ கைவல்யபாத³ஶ்சதுர்த:² ।
ஸமாப்தஶ்சாயம் க்³ரந்த:² ।
॥ ௐ ஶாந்தி: ஶாந்தி: ஶாந்தி: ॥
அத² பாதஞ்ஜலயோக³ஸூத்ராணி ।

அத²ஸமாதி⁴பாத:³ ॥ 1॥
அத² யோகா³நுஶாஸநம் ॥ ஸமாதி⁴ 1॥
யோக³ஶ்சித்தவ்ரு’த்திநிரோத: ⁴ ॥ ஸமாதி⁴ 2॥
ததா³ த்³ரஷ்டு:ஸ்வரூபேऽவஸ்தா²நம் ॥ ஸமாதி⁴ 3॥
வ்ரு’த்திஸாரூப்யமிதரத்ர ॥ ஸமாதி⁴ 4॥
வ்ரு’த்தய: பஞ்சதய்ய: க்லிஷ்டாக்லிஷ்டா: ॥ ஸமாதி⁴ 5॥
ப்ரமாணவிபர்யயவிகல்பநித்³ராஸ்ம்ரு’தய: ॥ ஸமாதி⁴ 6॥
ப்ரத்யக்ஷாநுமாநாக³மா: ப்ரமாணாநி ॥ ஸமாதி⁴ 7॥
விபர்யயோ மித்²யாஜ்ஞாநமதத்³ரூபப்ரதிஷ்ட²ம் ॥ ஸமாதி⁴ 8॥
ஶப்³த³ஜ்ஞாநாநுபாதீ வஸ்துஶூந்யோ விகல்ப: ॥ ஸமாதி⁴ 9॥
அபா⁴வப்ரத்யயாலம்ப³நா வ்ரு’த்திர்நித்³ரா ॥ ஸமாதி⁴ 10॥
அநுபூ⁴தவிஷயாஸம்ப்ரமோஷ:ஸ்ம்ரு’தி: ॥ ஸமாதி⁴ 11॥
அப்⁴யாஸவைராக்³யாப்⁴யாம் தந்நிரோத: ⁴ ॥ ஸமாதி⁴ 12॥
தத்ர ஸ்தி²தௌ யத்நோऽப்⁴யாஸ: ॥ ஸமாதி⁴ 13॥
ஸ து தீ³ர்க⁴காலாத³ரநைரந்தர்யஸத்காராஸேவிதோ த்³ரு’ட⁴பூ⁴மி: ॥ ஸமாதி⁴ 14॥
த்³ரு’ஷ்டாநுஶ்ரவிகவிஷயவித்ரு’ஷ்ணஸ்ய வஶீகாரஸம்ஜ்ஞா வைராக்³யம் ॥
ஸமாதி⁴ 15॥
தத்பரம் புருஷக்²யாதேர்கு³ணவைத்ரு’ஷ்ண்யம் ॥ ஸமாதி⁴ 16॥
விதர்கவிசாராநந்தா³ஸ்மிதாரூபாநுக³மாத்ஸம்ப்ரஜ்ஞாத: ॥ ஸமாதி⁴ 17॥
விராமப்ரத்யயாப்⁴யாஸபூர்வ:ஸம்ஸ்காரஶேஷோऽந்ய: ॥ ஸமாதி⁴ 18॥
ப⁴வப்ரத்யயோ விதே³ஹப்ரக்ரு’திலயாநாம் ॥ ஸமாதி⁴ 19॥
ஶ்ரத்³தா⁴வீர்யஸ்ம்ரு’திஸமாதி⁴ப்ரஜ்ஞாபூர்வக இதரேஷாம் ॥ ஸமாதி⁴ 20॥
தீவ்ரஸம்வேகா³நாமாஸந்ந: ॥ ஸமாதி⁴ 21॥
ம்ரு’து³மத்⁴யாதி⁴மாத்ரத்வாத்ததோऽபி விஶேஷ: ॥ ஸமாதி⁴ 22॥

ஈஶ்வரப்ரணிதா⁴நாத்³வா ॥ ஸமாதி⁴ 23॥
க்லேஶகர்மவிபாகாஶயைரபராம்ரு’ஷ்ட: புருஷவிஶேஷ ஈஶ்வர: ॥ ஸமாதி⁴ 24॥
தத்ர நிரதிஶயம் ஸார்வஜ்ஞ்யபீ³ஜம் ॥ ஸமாதி⁴ 25॥
ஸ பூர்வேஷாமபி கு³ரு: காலேநாநவச்சே²தா³த் ॥ ஸமாதி⁴ 26॥
தஸ்ய வாசக: ப்ரணவ: ॥ ஸமாதி⁴ 27॥
தஜ்ஜபஸ்தத³ர்த²பா⁴வநம் ॥ ஸமாதி⁴ 28॥
தத: ப்ரத்யக்சேதநாऽதி⁴க³மோऽப்யந்தராயாபா⁴வஶ்ச ॥ ஸமாதி⁴ 29॥
வ்யாதி⁴ஸ்த்யாநஸம்ஶயப்ரமாதா³லஸ்யாவிரதிப்⁴ராந்தித³ர்ஶநாலப்³த⁴பூ⁴மிகத்வாநவஸ்தி²தத்வாநி
சித்தவிக்ஷேபாஸ்தேऽந்தராயா: ॥ ஸமாதி⁴ 30॥
து:³க²தௌ³ர்மநஸ்யாங்க³மேஜயத்வஶ்வாஸப்ரஶ்வாஸா விக்ஷேபஸஹபு⁴வ: ॥
ஸமாதி⁴ 31॥
தத்ப்ரதிஷேதா⁴ர்த²மேகதத்த்வாப்⁴யாஸ: ॥ ஸமாதி⁴ 32॥
மைத்ரீகருணாமுதி³தோபேக்ஷாணாம் ஸுக²து:³க²புண்யாபுண்யவிஷயாநாம்
பா⁴வநாதஶ்சித்தப்ரஸாத³நம்
॥ ஸமாதி⁴ 33॥
ப்ரச்ச²ர்த³நவிதா⁴ரணாப்⁴யாம் வா ப்ராணஸ்ய ॥ ஸமாதி⁴ 34॥
விஷயவதீ வா ப்ரவ்ரு’திருத்பந்நா ஸ்தி²திநிப³ந்தி⁴நீ ॥ ஸமாதி⁴ 35॥
விஶோகா வா ஜ்யோதிஷ்மதீ ॥ ஸமாதி⁴ 36॥
வீதராக³விஷயம் வா சித்தம் ॥ ஸமாதி⁴ 37॥
ஸ்வப்நநித்³ராஜ்ஞாநாலம்ப³நம் வா ॥ ஸமாதி⁴ 38॥
யதா²பி⁴மதத்⁴யாநாத்³வா ॥ ஸமாதி⁴ 39॥
பரமாணுபரமமஹத்த்வாந்தோऽஸ்ய வஶீகார: ॥ ஸமாதி⁴ 40॥
க்ஷீணவ்ரு’த்தேரபி⁴ஜாதஸ்யேவ மணேர்க்³ரஹீத்ரு’க்³ரஹணக்³ராஹ்யேஷு
தத்ஸ்த²தத³ஞ்ஜநதா ஸமாபத்தி: ॥ ஸமாதி⁴ 41॥
ஶப்³தா³ர்த²ஜ்ஞாநவிகல்பை:ஸங்கீர்ணா ஸவிதர்கா ஸமாபத்தி: ॥ ஸமாதி⁴ 42॥

ஸ்ம்ரு’திபரிஶுத்³தௌ⁴ ஸ்வரூபஶூந்யேவாऽர்த²மாத்ரநிர்பா⁴ஸா நிர்விதர்கா ॥
ஸமாதி⁴ 43॥
ஏதயைவ ஸவிசாரா நிர்விசாரா ச ஸூக்ஷ்மவிஷயா வ்யாக்²யாதா ॥ ஸமதி⁴ 44॥
ஸூக்ஷ்மவிஷயத்வம் சாலிங்க³பர்யவஸாநம் ॥ ஸமாதி⁴ 45॥
தா ஏவ ஸபீ³ஜ:ஸமாதி: ⁴ ॥ ஸமாதி⁴ 46॥
நிர்விசாரவைஶாரத்³யேऽத்⁴யாத்மப்ரஸாத:³ ॥ ஸமாதி⁴ 47॥
ரு’தம்ப⁴ரா தத்ர ப்ரஜ்ஞா ॥ ஸமதி⁴ 48॥
ஶ்ருதாநுமாநப்ரஜ்ஞாப்⁴யாமந்யவிஷயா விஶேஷார்த²த்வாத் ॥ ஸமாதி⁴ 49॥
[ ப்ரஜ்ஞாப்⁴யாம் ஸாமாந்யவிஷயா இதி பாடோ²ऽபி த்³ரு’ஶ்யதே । ]

தஜ்ஜ:ஸம்ஸ்காரோऽந்யஸம்ஸ்காரப்ரதிப³ந்தீ⁴ ॥ ஸமாதி⁴ 50॥
தஸ்யாபி நிரோதே⁴ ஸர்வநிரோதா⁴ந்நிர்பீ³ஜ:ஸமாதி: ⁴ ॥ ஸமாதி⁴ 51॥
இதி ஸமாதி⁴பாத:³ ॥ 1॥
அத²ஸாத⁴நபாத:³ ॥ 2॥
தப:ஸ்வாத்⁴யாயேஶ்வரப்ரணிதா⁴நாநி க்ரியாயோக:³ ॥ ஸாத⁴ந 1॥
ஸமாதி⁴பா⁴வநார்த:² க்லேஶதநூகரணார்த²ஶ்ச ॥ ஸாத⁴ந 2॥
அவித்³யாऽஸ்மிதாராக³த்³வேஷாபி⁴நிவேஶா: க்லேஶா: ॥ ஸாத⁴ந 3॥
அவித்³யா க்ஷேத்ரமுத்தரேஷாம் ப்ரஸுப்ததநுவிச்சி²ந்நோதா³ராணாம் ॥ ஸாத⁴ந 4॥
அநித்யாஶுசிது:³கா²நாத்மஸு நித்யஶுசிஸுகா²த்மக்²யாதிரவித்³யா ॥ ஸாத⁴ந 5॥
த்³ரு’க்³த³ர்ஶநஶக்த்யோரேகாத்மதேவாஸ்மிதா ॥ ஸாத⁴ந 6॥
ஸுகா²நுஶயீ ராக:³ ॥ ஸாத⁴ந 7॥
து:³கா²நுஶயீ த்³வேஷ: ॥ ஸாத⁴ந 8॥
ஸ்வரஸவாஹீ விது³ஷோऽபி ததா²ரூடோ⁴ऽபி⁴நிவேஶ: ॥ ஸாத⁴ந 9॥
தே ப்ரதிப்ரஸவஹேயா:ஸூக்ஷ்மா: ॥ ஸாத⁴ந 10॥
த்⁴யாநஹேயாஸ்தத்³வ்ரு’த்தய: ॥ ஸாத⁴ந 11॥
க்லேஶமூல: கர்மாஶயோ த்³ரு’ஷ்டாத்³ரு’ஷ்டஜந்மவேத³நீய: ॥ ஸாத⁴ந 12॥

ஸதி மூலே தத்³விபாகோ ஜாத்யாயுர்போ⁴கா:³ ॥ ஸாத⁴ந 13॥
தே ஹ்லாத³பரிதாபப²லா: புண்யாபுண்யஹேதுத்வாத் ॥ ஸாத⁴ந 14॥
பரிணாமதாபஸம்ஸ்காரது:³கை²ர்கு³ணவ்ரு’த்திவிரோதா⁴ச்ச து:³க²மேவ ஸர்வம்
விவேகிந: ॥ ஸாத⁴ந 15॥
ஹேயம் து:³க²மநாக³தம் ॥ ஸாத⁴ந 16॥
த்³ரஷ்ட்ரு’த்³ரு’ஶ்யயோ:ஸம்யோகோ³ ஹேயஹேது: ॥ ஸாத⁴ந 17॥
ப்ரகாஶக்ரியாஸ்தி²திஶீலம் பூ⁴தேந்த்³ரியாத்மகம் போ⁴கா³பவர்கா³ர்த²ம் த்³ரு’ஶ்யம் ॥
ஸாத⁴ந 18॥
விஶேஷாவிஶேஷலிங்க³மாத்ராலிங்கா³நி கு³ணபர்வாணி ॥ ஸாத⁴ந 19॥
த்³ரஷ்டா த்³ரு’ஶிமாத்ர: ஶுத்³தோ⁴ऽபி ப்ரத்யயாநுபஶ்ய: ॥ ஸாத⁴ந 20॥
தத³ர்த² ஏவ த்³ரு’ஶ்யஸ்யாத்மா ॥ ஸாத⁴ந 21॥ [தத³ர்த:² ஏவ ]

க்ரு’தார்த²ம் ப்ரதி நஷ்டமப்யந்ஷ்டம் தத³ந்யஸாதா⁴ரணத்வாத் ॥ ஸாத⁴ந 22॥
ஸ்வஸ்வாமிஶக்த்யோ:ஸ்வரூபோபலப்³தி⁴ஹேது:ஸம்யோக:³ ॥ ஸாத⁴ந 23॥
தஸ்ய ஹேதுரவித்³யா ॥ ஸாத⁴ந 24॥
தத³பா⁴வே ஸம்யோகா³பா⁴வோ ஹாநம் தத்³த்³ரு’ஶே:கைவல்யம் ॥ ஸாத⁴ந 25॥
விவேகக்²யாதிரவிப்லவா ஹாநோபாய: ॥ ஸாத⁴ந 26॥
தஸ்ய ஸப்ததா⁴ ப்ராந்தபூ⁴மௌ ப்ரஜ்ஞா ॥ ஸாத⁴ந 27॥
[ தஸ்ய ஸப்ததா⁴ ப்ராந்தபூ⁴மி: ப்ரஜ்ஞா இதி வா ப³ஹுஸம்மத:ஸூத்ரபாட:²

]

யோகா³ங்கா³நுஷ்டா²நாத³ஶுத்³தி⁴க்ஷயே ஜ்ஞாநதீ³ப்திராவிவேகக்²யாதே: ॥ ஸாத⁴ந
28॥
யமநியமாஸநப்ராணாயாமப்ரத்யாஹாரதா⁴ரணாத்⁴யாநஸமாத⁴யோऽஷ்டாவங்கா³நி ॥
ஸாத⁴ந 29॥
அஹிம்ஸாஸத்யாஸ்தேயப்³ரஹ்மசர்யாபரிக்³ரஹா யமா: ॥ ஸாத⁴ந 30॥
ஜாதிதே³ஶகாலஸமயாநவச்சி²ந்நா:ஸார்வபௌ⁴மா மஹாவ்ரதம் ॥ ஸாத⁴ந 31॥
ஶௌசஸந்தோஷதப:ஸ்வாத்⁴யாயேஶ்வரப்ரணிதா⁴நாநி நியமா: ॥ ஸாத⁴ந 32॥

விதர்கபா³த⁴நே ப்ரதிபக்ஷபா⁴வநம் ॥ ஸாத⁴ந 33॥
விதர்கா ஹிம்ஸாத³ய: க்ரு’தகாரிதாநுமோதி³தா லோப⁴க்ரோத⁴மோஹபூர்வகா
ம்ரு’து³மத்⁴யாதி⁴மாத்ரா து:³கா²ஜ்ஞாநாநந்தப²லா இதி ப்ரதிபக்ஷபா⁴வநம் ॥ ஸாத⁴ந
34॥
அஹிம்ஸாப்ரதிஷ்டா²யாம் தத்ஸந்நிதௌ⁴ வைரத்யாக:³ ॥ ஸாத⁴ந 35॥
ஸத்யப்ரதிஷ்டா²யாம் க்ரியாப²லாஶ்ரயத்வம் ॥ ஸாத⁴ந 36॥
அஸ்தேயப்ரதிஷ்டா²யாம் ஸர்வரத்நோபஸ்தா²நம் ॥ ஸாத⁴ந 37॥
ப்³ரஹ்மசர்யப்ரதிஷ்டா²யாம் வீர்யலாப: ⁴ ॥ ஸாத⁴ந 38॥
அபரிக்³ரஹஸ்தை²ர்யே ஜந்மகத²ந்தாஸம்போ³த: ⁴ ॥ ஸாத⁴ந 39॥
ஶௌசாத்ஸ்வாங்க³ஜுகு³ப்ஸா பரைரஸம்ஸர்க:³ ॥ ஸாத⁴ந 40॥
ஸத்த்வஶுத்³தி⁴ஸௌமநஸ்யைகாக்³ரதேந்த்³ரியஜயாத்மத³ர்ஶநயோக்³யத்வாநி ச ॥
ஸாத⁴ந 41॥
ஸந்தோஷாத³நுத்தம:ஸுக²லாப:⁴ ॥ ஸாத⁴ந 42॥
காயேந்த்³ரியஸித்³தி⁴ரஶுத்³தி⁴க்ஷயாத்தபஸ: ॥ ஸாத⁴ந 43॥
ஸ்வாத்⁴யாயாதி³ஷ்டதே³வதாஸம்ப்ரயோக:³ ॥ ஸாத⁴ந 44॥
ஸமாதி⁴ஸித்³தி⁴ரீஶ்வரப்ரணிதா⁴நாத் ॥ ஸாத⁴ந 45॥
ஸ்தி²ரஸுக²மாஸநம் ॥ ஸாத⁴ந 46॥
ப்ரயத்நஶைதி²ல்யாநந்த்யஸமாபத்திப்⁴யாம் ॥ ஸாத⁴ந 47॥
ததோ த்³வந்த்³வாநபி⁴கா⁴த: ॥ ஸாத⁴ந 48॥
தஸ்மிந்ஸதி ஶ்வாஸப்ரஶ்வாஸயோர்க³திவிச்சே²த:³ ப்ராணாயாம: ॥ ஸாத⁴ந 49॥
ஸ து பா³ஹ்யாப்⁴யந்தரஸ்தம்ப⁴வ்ரு’த்திர்தே³ஶகாலஸங்க்²யாபி:⁴ பரித்³ரு’ஷ்டோ
தீ³ர்க⁴ஸூக்ஷ்ம:
॥ ஸாத⁴ந 50॥
பா³ஹ்யாப்⁴யந்தரவிஷயாக்ஷேபீ சதுர்த:² ॥ ஸாத⁴ந 51॥
தத:க்ஷீயதே ப்ரகாஶாவரணம் ॥ ஸாத⁴ந 52॥
தா⁴ரணாஸு ச யோக்³யதா மநஸ: ॥ ஸாத⁴ந 53॥

ஸ்வவிஷயாஸம்ப்ரயோகே³ சித்தஸ்வரூபாநுகார இவேந்த்³ரியாணாம் ப்ரத்யாஹார: ॥
ஸாத⁴ந 54॥
தத: பரமா வஶ்யதேந்த்³ரியாணாம் ॥ ஸாத⁴ந 55॥
இதி ஸாத⁴நபாத:³ ॥ 2॥
அத² விபூ⁴திபாத:³ ॥ 3॥
தே³ஶப³ந்த⁴ஶ்சித்தஸ்ய தா⁴ரணா ॥ விபூ⁴தி 1॥
தத்ர ப்ரத்யயைகதாநதா த்⁴யாநம் ॥ விபூ⁴தி 2॥
ததே³வார்த²மாத்ரநிர்பா⁴ஸம் ஸ்வரூபஶூந்யமிவ ஸமாதி:⁴ ॥ விபூ⁴தி 3॥
த்ரயமேகத்ர ஸம்யம: ॥ விபூ⁴தி 4 ॥
தஜ்ஜயாத்ப்ரஜ்ஞாலோக: ॥ விபூ⁴தி 5 ॥
தஸ்ய பூ⁴மிஷு விநியோக:³ ॥ விபூ⁴தி 6॥
த்ரயமந்தரங்க³ம் பூர்வேப்⁴ய: ॥ விபூ⁴தி 7॥
தத³பி ப³ஹிரங்க³ம் நிர்பீ³ஜஸ்ய ॥ விபூ⁴தி 8॥
வ்யுத்தா²நநிரோத⁴ஸம்ஸ்காரயோரபி⁴ப⁴வப்ராது³ர்பா⁴வௌ நிரோத⁴க்ஷணசித்தாந்வயோ
நிரோத⁴பரிணாம: ॥ விபூ⁴தி 9॥
தஸ்ய ப்ரஶாந்தவாஹிதா ஸம்ஸ்காராத் ॥ விபூ⁴தி 10॥
ஸர்வார்த²தைகாக்³ரதயோ:க்ஷயோத³யௌ சித்தஸ்ய ஸமாதி⁴பரிணாம: ॥ விபூ⁴தி
11॥
ஶாந்தோதி³தௌ துல்யப்ரத்யயௌ சித்தஸ்யைகாக்³ரதாபரிணாம: ॥ விபூ⁴தி 12॥
ஏதேந பூ⁴தேந்த்³ரியேஷு த⁴ர்மலக்ஷணாவஸ்தா²பரிணாமா வ்யாக்²யாதா: ॥ விபூ⁴தி
13॥
ஶாந்தோதி³தாவ்யபதே³ஶ்யத⁴ர்மாநுபாதீ த⁴ர்மீ ॥ விபூ⁴தி 14॥
க்ரமாந்யத்வம் பரிணாமாந்யத்வே ஹேது: ॥ விபூ⁴தி 15॥
பரிணாமத்ரயஸம்யமாத³தீதாநாக³தஜ்ஞாநம் ॥ விபூ⁴தி 16॥

ஶப்³தா³ர்த²ப்ரத்யயாநாமிதரேதராத்⁴யாஸாத்ஸங்கரஸ்தத்ப்ரவிபா⁴க³ஸம்யமாத்ஸர்வபூ⁴தருதஜ்ஞாநம்
॥ விபூ⁴தி 17॥
ஸம்ஸ்காரஸாக்ஷாத்கரணாத்பூர்வஜாதிஜ்ஞாநம் ॥ விபூ⁴தி 18॥
ப்ரத்யயஸ்ய பரசித்தஜ்ஞாநம் ॥ விபூ⁴தி 19॥
ந ச தத்ஸாலம்ப³நம் தஸ்யாவிஷயீபூ⁴தத்வாத் ॥ விபூ⁴தி 20॥
காயரூபஸம்யமாத்தத்³க்³ராஹ்யஶக்திஸ்தம்பே⁴
சக்ஷுஷ்ப்ரகாஶாஸம்யோகே³ऽந்தர்தா⁴நம் ॥ விபூ⁴தி 21॥
ஸோபக்ரமம் நிருபக்ரமம் ச கர்ம தத்ஸம்யமாத³பராந்தஜ்ஞாநமரிஷ்டேப்⁴யோ
வா ॥ விபூ⁴தி 22॥
மைத்ர்யாதி³ஷு ப³லாநி ॥ விபூ⁴தி 23॥
ப³லேஷு ஹஸ்திப³லாதீ³நி ॥ விபூ⁴தி 24॥
ப்ரவ்ரு’த்த்யாலோகந்யாஸாத்ஸூக்ஷ்மவ்யவஹிதவிப்ரக்ரு’ஷ்டஜ்ஞாநம் ॥ விபூ⁴தி
25॥
பு⁴வநஜ்ஞாநம் ஸூர்யே ஸம்யமாத் ॥ விபூ⁴தி 26॥
சந்த்³ரே தாராவ்யூஹஜ்ஞாநம் ॥ விபூ⁴தி 27॥
த்⁴ருவே தத்³க³திஜ்ஞாநம் ॥ விபூ⁴தி 28॥
நாபி⁴சக்ரே காயவ்யூஹஜ்ஞாநம் ॥ விபூ⁴தி 29॥
கண்ட²கூபே க்ஷுத்பிபாஸாநிவ்ரு’த்தி: ॥ விபூ⁴தி 30॥
கூர்மநாட்³யாம் ஸ்தை²ர்யம் ॥ விபூ⁴தி 31॥
மூர்த⁴ஜ்யோதிஷி ஸித்³த⁴த³ர்ஶநம் ॥ விபூ⁴தி 32॥
ப்ராதிபா⁴த்³வா ஸர்வம் ॥ விபூ⁴தி 33॥
ஹ்ரு’த³யே சித்தஸம்வித் ॥ விபூ⁴தி 34॥
ஸத்த்வபுருஷயோரத்யந்தாஸங்கீர்ணயோ: ப்ரத்யயாவிஶேஷோ போ⁴க:³
பரார்தா²ந்யஸ்வார்த²ஸம்யமாத்புருஷஜ்ஞாநம் ॥ விபூ⁴தி 35॥
[ பரார்த²த்வாத் ஸ்வார்த²ஸம்யமாத் இத்யேவ ப³ஹுஸம்மத:ஸூத்ரபாட:² । ]

தத: ப்ராதிப⁴ஶ்ராவணவேத³நாத³ர்ஶாஸ்வாத³வார்தா ஜாயந்தே ॥ விபூ⁴தி 36॥

தே ஸமாதா⁴வுபஸர்கா³ வ்யுத்தா²நே ஸித்³த⁴ய: ॥ விபூ⁴தி 37॥
ப³ந்த⁴காரணஶைதி²ல்யாத்ப்ரசாரஸம்வேத³நாச்ச சித்தஸ்ய பரஶரீராவேஶ: ॥ விபூ⁴தி
38॥
உதா³நஜயாஜ்ஜலபங்ககண்டகாதி³ஷ்வஸங்க³ உத்க்ராந்திஶ்ச ॥ விபூ⁴தி 39॥
ஸமாநஜயாத்ப்ரஜ்வலநம் ॥ விபூ⁴தி 40॥
[ ஜ்வலநம் இத்யேவ் ப³ஹுஸம்மத:ஸூத்ரபாட:² ]

ஶ்ரோத்ராகாஶயோ:ஸம்ப³ந்த⁴ஸம்யமாத்³தி³வ்யம் ஶ்ரோத்ரம் ॥ விபூ⁴தி 41॥
காயாகாஶயோ: ஸம்ப³ந்த⁴ஸம்யமால்லகு⁴தூலஸமாபத்தேஶ்சாகாஶக³மநம் ॥
விபூ⁴தி 42॥
ப³ஹிரகல்பிதா வ்ரு’த்திர்மஹாவிதே³ஹா தத: ப்ரகாஶாவரணக்ஷய: ॥ விபூ⁴தி
43॥
ஸ்தூ²லஸ்வரூபஸூக்ஷ்மாந்வயார்த²வத்த்வஸம்யமாத்³பூ⁴தஜய: ॥ விபூ⁴தி 44॥
ததோऽணிமாதி³ப்ராது³ர்பா⁴வ: காயஸம்பத்தத்³த⁴ர்மாநபி⁴கா⁴தஶ்ச ॥ விபூ⁴தி
45॥
ரூபலாவண்யப³லவஜ்ரஸம்ஹநநத்வாநி காயஸம்பத் ॥ விபூ⁴தி 46॥
க்³ரஹணஸ்வரூபாஸ்மிதாந்வயார்த²வத்த்வஸம்யமாதி³ந்த்³ரியஜய: ॥ விபூ⁴தி 47॥
ததோ மநோஜவித்வம் விகரணபா⁴வ: ப்ரதா⁴நஜயஶ்ச ॥ விபூ⁴தி 48॥
ஸத்த்வபுருஷாந்யதாக்²யாதிமாத்ரஸ்ய ஸர்வபா⁴வாதி⁴ஷ்டா²த்ரு’த்வம்
ஸர்வஜ்ஞாத்ரு’த்வம் ச ॥ விபூ⁴தி 49॥
தத்³வைராக்³யாத³பி தோ³ஷபீ³ஜக்ஷயே கைவல்யம் ॥ விபூ⁴தி 50॥
ஸ்வாம்யுபநிமந்த்ரணே ஸங்க³ஸ்மயாऽகரணம் புநரநிஷ்டப்ரஸங்கா³த் ॥ விபூ⁴தி
51॥
க்ஷணதத்க்ரமயோ:ஸம்யமாத்³விவேகஜம் ஜ்ஞாநம் ॥ விபூ⁴தி 52॥
ஜாதிலக்ஷணதே³ஶைரந்யதாநவச்சே²தா³த்துல்யயோஸ்தத: ப்ரதிபத்தி: ॥ விபூ⁴தி
53॥

தாரகம் ஸர்வவிஷயம் ஸர்வதா²விஷயமக்ரமம் சேதி விவேகஜம் ஜ்ஞாநம் ॥ விபூ⁴தி
54॥
ஸத்த்வபுருஷயோ: ஶுத்³தி⁴ஸாம்யே கைவல்யம் ॥ விபூ⁴தி 55॥
இதி விபூ⁴திபாத:³ ॥ 3॥
அத²கைவல்யபாத:³ ॥ 4॥
ஜந்மௌஷதி⁴மந்த்ரதப:ஸமாதி⁴ஜா:ஸித்³த⁴ய: ॥ கைவல்ய 1॥
ஜாத்யந்தரபரிணாம: ப்ரக்ரு’த்யாபூராத் ॥ கைவல்ய 2॥
நிமித்தமப்ரயோஜகம் ப்ரக்ரு’தீநாம் வரணபே⁴த³ஸ்து தத: க்ஷேத்ரிகவத் ॥ கைவல்ய
3॥
நிர்மாணசித்தாந்யஸ்மிதாமாத்ராத் ॥ கைவல்ய 4॥
ப்ரவ்ரு’த்திபே⁴தே³ ப்ரயோஜகம் சித்தமேகமநேகேஷாம் ॥ கைவல்ய 5॥
தத்ர த்⁴யாநஜமநாஶயம் ॥ கைவல்ய 6॥
கர்மாஶுக்லாக்ரு’ஷ்ணம் யோகி³நஸ்த்ரிவித⁴மிதரேஷாம் ॥ கைவல்ய 7॥
ததஸ்தத்³விபாகாநுகு³ணாநாமேவாபி⁴வ்யக்திர்வாஸநாநாம் ॥ கைவல்ய 8॥
ஜாதிதே³ஶகாலவ்யவஹிதாநாமப்யாநந்தர்யம் ஸ்ம்ரு’திஸம்ஸ்காரயோரேகரூபத்வாத்
॥ கைவல்ய 9॥
தாஸாமநாதி³த்வம் சாऽऽஶிஷோ நித்யத்வாத் ॥ கைவல்ய 10॥
ஹேதுப²லாஶ்ரயாலம்ப³நை: ஸங்க்³ரு’ஹீதத்வாதே³ஷாமபா⁴வே தத³பா⁴வ: ॥
கைவல்ய
11॥
அதீதாநாக³தம் ஸ்வரூபதோऽஸ்த்யத்⁴வபே⁴தா³த்³த⁴ர்மாணாம் ॥ கைவல்ய 12॥
தே வ்யக்தஸூக்ஷ்மா கு³ணாத்மாந: ॥ கைவல்ய 13॥
பரிணாமைகத்வாத்³வஸ்துதத்த்வம் ॥ கைவல்ய 14॥
வஸ்துஸாம்யே சித்தபே⁴தா³த்தயோர்விவிக்த: பந்தா:² ॥ கைவல்ய 15॥
தது³பராகா³பேக்ஷித்வாச்சித்தஸ்ய வஸ்து ஜ்ஞாதாஜ்ஞாதம் ॥ கைவல்ய 16॥

ஸதா³ ஜ்ஞாதாஶ்சித்தவ்ரு’த்தய: தத்ப்ரபோ:⁴ புருஷஸ்யாபரிணாமித்வாத் ॥ கைவல்ய
17॥
ந தத்ஸ்வாபா⁴ஸம் த்³ரு’ஶ்யத்வாத் ॥ கைவல்ய 18॥
ஏகஸமயே சோப⁴யாநவதா⁴ரணம் ॥ கைவல்ய 19॥
சித்தாந்தரத்³ரு’ஶ்யே பு³த்³தி⁴பு³த்³தே⁴ரதிப்ரஸங்க:³ஸ்ம்ரு’திஸங்கரஶ்ச ॥ கைவல்ய
20॥
சித்தேரப்ரதிஸங்க்ரமாயாஸ்ததா³காராபத்தௌ ஸ்வபு³த்³தி⁴ஸம்வேத³நம் ॥
கைவல்ய
21॥
த்³ரஷ்ட்ரு’த்³ரு’ஶ்யோபரக்தம் சித்தம் ஸர்வார்த²ம் ॥ கைவல்ய 22॥
தத³ஸங்க்²யேயவாஸநாபி⁴ஶ்சித்ரமபி பரார்த²ம் ஸம்ஹத்யகாரித்வாத் ॥ கைவல்ய
23॥
விஶேஷத³ர்ஶிந ஆத்மபா⁴வபா⁴வநாநிவ்ரு’த்தி: ॥ கைவல்ய 24॥
ததா³ விவேகநிம்நம் கைவல்யப்ராக்³பா⁴ரம் சித்தம் ॥ கைவல்ய 25॥
தச்சி²த்³ரேஷு ப்ரத்யயாந்தராணி ஸம்ஸ்காரேப்⁴ய: ॥ கைவல்ய 26॥
ஹாநமேஷாம் க்லேஶவது³க்தம் ॥ கைவல்ய 27॥
ப்ரஸங்க்²யாநேऽப்யகுஸீத³ஸ்ய ஸர்வதா² விவேகக்²யாதேர்த⁴ர்மமேக: ⁴ ஸமாதி: ⁴ ॥
கைவல்ய 28॥
தத: க்லேஶகர்மநிவ்ரு’த்தி: ॥ கைவல்ய 29॥
ததா³ ஸர்வாவரணமலாபேதஸ்ய ஜ்ஞாநஸ்யாநந்த்யாஜ்ஜ்ஞேயமல்பம் ॥ கைவல்ய
30॥
தத: க்ரு’தார்தா²நாம் பரிணாமக்ரமஸமாப்திர்கு³ணாநாம் ॥ கைவல்ய 31॥
க்ஷணப்ரதியோகீ³ பரிணாமாபராந்தநிர்க்³ராஹ்ய: க்ரம: ॥ கைவல்ய 32॥
புருஷார்த²ஶூந்யாநாம் கு³ணாநாம் ப்ரதிப்ரஸவ:கைவல்யம் ஸ்வரூபப்ரதிஷ்டா²
வா சிதிஶக்தேரிதி ॥ கைவல்ய 33॥
சிதிஶக்தி:இதி ப³ஹுஸம்மத:ஸூத்ரபாட:² ।

இதி கைவல்ய பாத:³ ॥ 4॥
இதி பாதஞ்ஜலயோக³ஸூத்ராணி ।
ப்ரமாதா:³ஸூர்யாம்ஶு ராயாய ப்ரேஷிதவ்யா: ।

